
ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᑎᑎᖅᑲᓕᐊᖓ ᓂᕆᐅᒋᔭᖏᓐᓄᑦ 2017-18 

 

ᐃᓕᓴᐱᖓᐃ: 

 

ᖁᕕᐊᓱᒃᐳᖓ 2017-18−ᒧᑦ ᑎᑎᖅᑲᓕᐊᒥᒃ ᓂᕆᐅᒋᔭᖏᓐᓄᑦ ᐱᑎᑦᑎᔪᓐᓇᕋᒪ. ᐅᒃᐱᕈᓱᑦᑎᐊᖅᑐᖓ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᓄᓇᕗᒻᒥᐅᓂᒃ ᐊᑐᕈᓐᓇᕆᐊᖃᖅᑕᖏᓐᓂᒃ ᓴᖅᑭᑎᑦᑎᖃᑦᑕᕐᒪᑕ ᐃᓅᓯᓕᒫᒥᓂᒃ 

ᐃᓕᓐᓂᐊᕈᑎᒃᓴᖏᓐᓂᒃ ᓄᓇᕘᒥ. ᐃᓱᒪᒋᕙᒃᑲ ᑎᓕᐅᕈᑕᐅᔪᑦ ᑕᕝᕙᓂ ᑎᑎᕋᖅᑕᐅᓯᒪᔪᑦ 

ᐱᓕᕆᖃᑎᒌᒍᑎᒋᓕᒃᑲᓐᓂᕐᓂᐊᕋᑦᑎᒍᑦ, ᑲᔪᓯᕙᓪᓕᐊᑦᑎᐊᒃᑲᓐᓂᕐᓗᑕ ᐊᒻᒪ ᓴᖅᑭᔮᖅᑎᑦᑎᒃᑲᓐᓂᕐᓗᑕ 

ᓵᑕᐅᔪᓐᓇᕐᓂᕐᒥᒃ.  

 

ᑕᕝᕙᓂ ᑎᑎᕋᖅᓯᒪᔪᖃᖅᐳᖅ ᓯᕗᓪᓕᐅᑎᑕᐅᔪᒪᔪᓂᒃ ᐊᒻᒪ ᓴᖅᑭᑦᑐᒥᒋᔭᐅᔪᓂᒃ 2017-18 ᑮᓇᐅᔭᓕᕆᓐᓇᒥ ᐊᕐᕌᒍᒥ 

ᐊᒻᒪ ᐊᔪᕆᖅᓲᔾᔨᓯᒪᓪᓗᓂ ᐱᔾᔪᑎᒋᓪᓗᒍ ᐅᓂᒃᑳᓕᐅᕐᓂᐊᖅᑐᑦ ᑲᒪᒋᔭᒃᓴᖏᓐᓂᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ. 

ᓂᕆᐅᒃᐳᖓ ᑎᓕᐅᕈᑎᖏᓐᓂᒃ ᐅᖃᐅᓯᖃᕐᓂᐊᕐᓂᕐᓂᒃ ᓯᓚᑦᑐᖅᓴᕐᕕᐅᑉ ᑲᑎᒪᔨᖏᓐᓄᑦ ᐊᒻᒪ ᐃᖅᑲᓇᐃᔭᖅᑎᔅᓯᓐᓄᑦ 

ᓂᕆᐅᒋᔭᖏᑦ ᒪᓕᒃᑕᐅᖁᔾᓗᒋᑦ. 

 

ᐃᓚᒃᑲᓐᓂᕐᓗᒍ, ᓂᕆᐅᒃᐳᖓ ᓯᓚᑦᑐᖅᓴᕐᕕᐅᑉ 2017-18 ᐅᐸᓗᖓᐃᔭᖅᓯᒪᔪᒃᑯᑦ ᑐᕌᒐᕆᔭᖏᑦ 

ᐅᔾᔨᖅᓱᓕᕈᑕᐅᓪᓗᑎᒃ ᑎᓕᔭᐅᔾᔪᑎᒋᓯᒪᔭᖓᓄᑦ ᑎᑭᐅᑎᓇᓱᐊᕐᒫᕐᓗᒍ ᑕᐅᑐᙳᐊᖅᑕᐅᔪᖅ ᓯᕗᓂᒃᓴᒧᑦ 

ᓇᓗᓇᐃᖅᓯᒪᓪᓗᓂ ᓯᕗᒧᑦ ᐊᑉᓗᖅᑕ: ᓯᕗᒻᒧᐊᖃᑎᒌᖕᓂᕐᒥᑦ: 

 

“ᒐᕙᒪᑦᑕ ᐱᓕᕆᐊᕆᔪᒪᔭᖏᑦ ᓯᕗᓪᓕᐅᔾᔭᐅᔪᒪᔪᓄᑦ ᐅᕙᑦᑎᓐᓂᒃ ᓯᕗᒻᒧᐊᒍᓐᓇᖅᓯᑎᑦᑎᓂᐊᖅᑐᖅ 

ᓄᓇᕗᒻᒥᓗ ᐊᑲᐅᓂᖅᓴᐅᓕᖅᑎᑦᑎᓗᓂ ᓄᑕᖅᑲᑦᑎᓐᓄᑦ ᑭᖑᕚᒃᓴᑦᑎᓐᓄᓗ 

o ᓇᖕᒥᓂᖅ-ᒪᑭᑕᔪᓐᓇᕐᓂᖅ ᐊᒻᒪ ᓂᕆᐅᖕᓂᖃᕐᓂᖅ ᐃᓕᓐᓂᐊᖅᑎᑦᑎᓂᒃᑯᑦ ᐱᓕᒻᒪᒃᓴᖅᑎᑦᑎᓂᒃᑯᓪᓗ 

o ᖃᓄᐃᙱᑦᑎᐊᖅᑐᑦ ᖃᑕᙳᑎᒌᑦ ᓴᙱᔫᓂᖏᓐᓄᑦ ᐊᒻᒪ ᓄᓇᓕᖏᑦ ᐊᓯᔾᔨᕆᐊᕈᓐᓇᕐᓂᖏᑦ 

o ᒪᑭᒪᔾᔪᑎᓂᒃ ᐱᕈᖅᑎᑦᑎᕙᓪᓕᐊᓂᖅ ᐱᕙᓪᓕᐊᑎᑦᑎᓇᓱᐊᕐᓂᕐᑯᑦ ᐱᓕᕆᕝᕕᓕᒫᓂ 

o ᒐᕙᒪᖃᑦᑎᐊᕋᓱᐊᕐᓂᖅ ᓯᓚᑐᓂᖃᕐᓂᒃᑯᑦ ᐊᑐᕐᓂᖃᕐᓗᒍ ᐃᑲᔪᕈᑕᐅᔪᓂᒃ” 

 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐃᓚᒋᔭᐅᓪᓚᕆᒃᐳᑦ ᐅᔾᔨᕆᔭᐅᓕᖅᑎᑦᑎᖃᑕᐅᓇᓱᐊᖅᖢᑎᒃ ᑕᐅᑐᙳᐊᖅᑕᐅᔪᒥᑦ, 

ᐱᓗᐊᖅᑐᒥ ᐱᔾᔪᑎᒋᓪᓗᒍ ᓄᓇᕗᒻᒥᐅᓄᑦ ᐃᓕᓐᓂᐊᖅᑕᐅᔭᕆᐊᓖᑦ ᐱᓕᒻᒪᒃᓴᖅᑕᐅᔭᕆᐊᓖᓪᓗ ᒪᓕᒃᑕᐅᓗᑎᒃ 

ᑐᙵᕕᓕᐅᕐᓗᑎᒃ ᐃᖅᑲᓇᐃᔭᖅᑎᐅᓂᕐᒧᑦ ᐊᒻᒪ ᓇᖕᒥᓂᖅ ᒪᑭᑕᔪᓐᓇᕐᓂᕐᒧᑦ ᐃᓄᖕᓄᑦ ᐊᒻᒪ ᖃᑕᙳᑎᒌᓄᑦ. 

 

ᐅᑯᐊ ᐱᖃᓯᐅᑎᓪᓗᒋᑦ ᓴᖅᑭᔮᖅᑎᑦᑎᒃᑲᓐᓂᕐᓂᖅ ᐊᒻᒪ ᐃᓕᓴᕆᔭᐅᑎᑦᑎᓂᖅ ᐃᓕᓐᓂᐊᕆᐅᖅᓴᓕᓵᖅᑐᑦ 

ᐱᒻᒪᕆᐅᓂᖏᓐᓂᒃ ᐊᒻᒪ ᐃᓕᓴᐃᔨᑦ ᐃᓕᓐᓂᐊᖅᑎᑕᐅᕙᒃᑐᑦ, ᐅᑯᐊᓗ ᒪᕐᕉᖕᓂᒃ ᐅᖃᐅᓯᓕᖕᓂᒃ 

ᐃᓕᓐᓂᐊᖅᑎᑦᑎᓂᖅ ᓴᙱᒃᑎᒋᐊᖅᑎᑦᑎᓂᕐᓗ ᐊᒻᒪ ᐱᐅᓯᒋᐊᖅᑎᑦᑎᓂᖅ ᐃᓄᐃᑦ ᐅᖃᐅᓯᖓᑕ ᐊᑐᖅᑕᐅᓂᖓᓂᒃ. 

ᐱᖃᓯᐅᔾᔭᐅᖕᒥᔪᖅ ᓴᖅᑭᑎᑦᑎᖁᓪᓗᒋᑦ ᐊᔪᙱᓐᓂᓕᖕᓂᒃ ᐊᒻᒪ ᐃᓚᒋᔭᐅᔪᓐᓇᖅᑐᓂᒃ ᐃᖅᑲᓇᐃᔭᖅᑎᓂᒃ, 

ᐱᓕᕆᔨᐅᔪᓂᒡᓗ, ᐃᖅᑲᓇᐃᔭᖅᑎᙳᕆᐅᖅᓴᔪᓂᒃ, ᐊᒻᒪ ᐃᓕᓴᕆᔭᐅᔾᔪᑎᑖᕆᐊᓕᖕᓂᒃ ᐱᔭᕇᖅᑐᓂᒃ 

ᐃᖅᑲᓇᐃᔮᒥᓂᒃ, ᐊᒻᒪᓗᑦᑕᐅᖅ ᐃᓚᐅᔪᓂᒃ ᐅᐸᓗᖓᐃᔭᖅᓯᒪᔪᓂᒃ ᑲᑐᔾᔨᖃᑎᒌᓂᒃ ᐃᖅᑲᓇᐃᔭᖅᑎᓂᒃ 

ᐱᓕᒻᒪᒃᓴᖅᑎᑦᑎᓂᕐᒧᑦ, ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᐃᖅᑲᓇᐃᔮᒃᓴᓂᒃ ᐱᓕᕆᕝᕕᖕᓂ ᐱᓕᕆᖃᑎᒌᓂᒃ. 



   

2 

 

 

ᓯᕗᓪᓕᐅᑎᔪᒪᔭᕗᑦ ᐱᕙᓪᓕᐊᑎᑦᑎᓗᑕ ᓇᖕᒥᓂᖅ ᒪᑭᑕᔪᓐᓇᕐᓂᕐᒥᒃ ᓂᕆᐅᖕᓂᖃᑦᑎᐊᕐᓂᕐᒥᓪᓗ 

ᐃᓕᓐᓂᐊᕈᑎᖃᑦᑎᐊᕐᓂᖅᑎᒍᑦ ᐱᓕᒻᒪᒃᓴᕈᑎᖃᑦᑎᐊᕐᓂᖅᑎᒍᓪᓗ ᓄᓇᕗᒻᒥᐅᓂᒃ ᐱᕙᒌᔭᖅᑎᓪᓗᒋᑦ ᐃᖅᑲᓇᐃᔮᒃᓴᓄᑦ. 

ᐃᓕᓐᓂᐊᑦᑎᐊᖅᓯᒪᓗᑎᒃ ᐃᖅᑲᓇᐃᔭᕈᓐᓇᖅᓯᒍᑎᒡᓗ ᐊᔪᖅᓴᙱᓐᓂᖅᓴᐅᓕᕐᓂᐊᖅᑐᑦ, ᖃᓄᐃᙱᓐᓂᖅᓴᐅᒍᓐᓇᕐᓂᕐᒥᒃ 

ᐃᓅᓯᖏᓐᓂ ᐱᕚᓪᓕᕈᑕᐅᔪᓐᓇᕐᓗᓂᓗ ᓇᖕᒥᓂ ᐸᖅᑭᒍᓐᓇᑦᑎᐊᕐᓗᑕ, ᐃᓄᑐᖃᑦᑎᓐᓂ ᕿᑐᕐᙵᑦᑎᓐᓂᓪᓗ.  ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᐊᑕᖏᖅᖢᒋᑦ ᑲᑎᙵᔪᓂ ᐃᓐᓇᕐᓂᒃ ᐃᓕᓐᓂᐊᖅᑎᑦᑎᔪᑦ, ᓇᖕᒥᓂᓕᖕᓂᒃ, ᐃᓕᖅᑯᓯᓕᕆᓂᕐᒥᒃ, 

ᐃᓕᓐᓂᐊᕈᑎᒃᓴᓂᒃ, ᐊᕙᑎᓕᕆᓂᕐᒥᒃ, ᓴᓇᐅᒐᓕᕆᓂᕐᒥᒃ, ᐋᓐᓂᐊᖅᑐᓕᕆᓂᕐᒥᒃ ᐊᒻᒪ ᐃᖅᑲᓇᐃᔭᖅᑎᐅᓂᕐᒧᑦ 

ᐃᓕᓐᓂᐊᕈᑎᒃᓴᑦ ᐊᑐᕐᓂᖃᓪᓚᕆᖕᓂᐊᖅᐳᑦ ᓴᖅᑭᓯᒪᓕᖅᑐᑦ ᑲᔪᓯᑎᑕᐅᖁᓪᓗᒋᑦ ᐊᒻᒪ ᐊᖏᓂᖅᓴᓂᒃ ᑐᕌᒐᖃᓕᕐᓗᑎᒃ. 

 

ᐃᖅᑲᓇᐃᔭᕐᕕᖕᒥ ᐸᒡᕕᓴᒃᑕᐃᓕᑎᑦᑎᓂᖅ ᐊᑐᐊᒐᖅ ᒪᓕᒃᖢᒍ, ᓄᓇᕗᑦ ᒐᕙᒪᖓᑦ ᐸᒡᕕᓴᐃᑎᑦᑎᑦᑕᐃᓕᕗᑦ, 

ᓵᓚᓯᐊᖃᖅᑎᑦᑎᑦᑕᐃᓕᕗᑦ ᐊᑭᓯᑎᑦᑎᑦᑕᐃᓕᕗᓪᓘᓐᓃᑦ ᖃᓄᑐᐃᓐᓇᖅ. ᐱᒻᒪᕆᐅᕗᖅ ᐃᖅᑲᓇᐃᔭᖅᑎᓕᒫᑦ 

ᐅᖃᓕᒫᕆᐊᖃᕐᓂᖏᑦ, ᑐᑭᓯᔭᕆᐊᖃᕐᓂᖏᑦ, ᒪᓕᒋᐊᖃᕐᓂᖏᓪᓗ ᑕᒪᑐᒥᖓ ᐊᑐᐊᒐᕐᒥᑦ, ᐃᖅᑲᓇᐃᔭᖅᑐᓕᕆᓂᕐᒧᓪᓗ 

ᑐᑭᒧᐊᒍᑎᒥᑦ ᐊᑑᑎᓪᓗᓂ ᑕᒪᑐᒥᖓ ᐊᑐᐊᒐᕐᒥᑦ.  ᓱᓕᒃᑲᓐᓂᖅ, ᓂᕆᐅᒃᐳᖓ ᓇᓗᓇᐃᖅᓯᖁᓪᓗᑎᑦ ᐊᖓᔪᖅᑳᕆᔭᐅᔪᖅ 

ᐊᒻᒪ ᓯᓚᑦᑐᖅᓴᕐᕕᒃᑯᑦ ᑲᑎᒪᔨᖏᑦ ᓇᖕᒥᓂᖅ ᑲᒪᒋᔭᖃᕐᓂᖏᓐᓂᒃ ᑲᔪᓯᑎᑦᑎᑦᑎᐊᖁᓪᓗᒋᑦ ᐃᖅᑲᓇᐃᔭᕐᕕᖕᒥ 

ᐸᒡᕕᓴᖕᓂᖃᙱᑦᑐᒥᑦ ᓄᓇᕗᑦ ᓯᓚᑦᑐᖅᓴᕐᕕᖕᒥ. 

 

ᐃᓚᒃᑲᓐᓂᕐᓗᒍ, ᓄᓇᕗᑦ ᒐᕙᒪᖓᑦ ᐊᑕᖐᓗᓂ ᐊᑐᓕᖅᑎᑦᑎᔪᒪᕗᖅ ᐃᓕᑕᕆᔭᐅᓯᒪᔪᑦ ᐅᖃᐅᓯᕐᒧᑦ ᐱᖁᔭᕐᒥᑦ ᐊᒻᒪ 

ᐃᓄᐃᑦ ᐅᖃᐅᓯᖓᓂᑦ ᐸᐸᑦᑎᓂᕐᒧᑦ ᐱᖁᔭᕐᒥ. ᓇᓗᓇᐃᕈᒪᓪᓗᒍ ᓄᓇᕗᒻᒥᐅᑦ ᑐᓴᐅᒪᖃᑎᖃᕈᓐᓇᕐᓂᖏᓐᓂᑦ 

ᓂᕈᐊᕆᔭᒥᒃᑎᒍᑦ ᐃᓕᑕᕆᔭᐅᓯᒪᔪᒥ ᐅᖃᐅᓯᒃᑯᑦ ᐱᓕᕆᖃᑎᖃᖅᑎᓪᓗᒋᑦ ᓄᓇᕗᑦ ᒐᕙᒪᐅᑉ ᐱᓕᕆᕝᕕᖏᓐᓂ 

ᑭᒃᑯᑐᐃᓐᓇᓄᓪᓗ ᑐᑦᑕᕐᕕᖏᓐᓂ.  ᑕᒪᓐᓇ ᐱᔾᔪᑎᒋᓪᓗᒍ, ᐱᓕᕆᐊᒃᓴᕐᓂᒃ ᐃᖅᑲᐃᓯᔪᒪᕙᒋᑦ ᑲᔪᓯᑎᑕᐅᖁᓪᓗᒍ ᐅᖃᐅᓯᕗᑦ 

ᑕᒪᐃᓐᓂᒃ ᐸᕐᓇᐅᑦ ᓄᓇᕗᒻᒥᐅᑦ ᑐᓴᐅᒪᖃᑦᑕᐅᑎᑦᑎᐊᖁᓪᓗᒋᑦ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓂ ᐅᖃᐅᓯᕐᒥᒃ 

ᐃᓕᓴᕆᔭᐅᓯᒪᔪᒥᑦ ᐊᑐᕈᒪᔭᒥᓂᒃ ᐊᑐᕐᓗᑎᒃ. 

 
ᓂᕆᐅᒋᔭᐅᔪᑦ ᓯᕗᓪᓕᐅᔾᔭᐅᔪᒪᔪᓪᓗ 2017-18 

 

ᒥᓂᔅᑕᐅᓪᓗ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᑲᒪᒋᔭᓕᒃ, ᕿᒥᕐᕈᓚᐅᖅᐸᕋ ᓈᒻᒪᒋᓪᓗᒍ 2017-18−ᒥ ᐱᓕᕆᐊᖑᔪᒃᓴᓄᑦ 

ᐸᕐᓇᒃᑕᐅᓯᒪᔪᑦ ᐊᒻᒪ ᑮᓇᐅᔭᖅᑑᑎᒃᓴᑦ. ᓂᕆᐅᒃᐳᖓ ᒪᓕᖕᓂᐊᕐᓂᕐᓂᒃ ᓯᕗᓪᓕᐅᔾᔭᐅᔪᒪᔪᓄᑦ ᑐᙵᕕᖕᓄᓪᓗ 

ᓇᓗᓇᐃᖅᓯᒪᔭᕐᓂᑦ. ᑐᕌᕇᓐᓇᕐᓂᐊᖅᑕᕗᑦ ᑎᑭᐅᑎᓇᓱᐊᕐᓗᒍ ᑕᑎᒋᔭᒃᓴᐅᓂᖅ ᓴᖅᑭᔮᑦᑎᐊᕐᓂᕐᓗ ᐃᓱᒪᒋᔭᐅᖏᓐᓇᕐᓗᓂ 

ᐸᕐᓇᐅᑏᑦ ᒪᓕᒃᑎᓪᓗᒍ. 

 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐱᓕᕆᔾᔪᑎᒃᓴᓄᑦ ᐸᕐᓇᒃᓯᒪᔭᖏᓐᓂᒃ ᓯᕗᓪᓕᐅᑎᑕᐅᔪᒪᔪᑦ ᕿᒥᕐᕈᔪᒪᓪᓗᑎᒃ ᓄᑖᓂᒃ 

ᐃᓕᓐᓂᐊᖅᑕᐅᔪᓐᓇᖅᑐᓂᒃ ᓄᓇᕗᒻᒥᐅᓄᑦ ᐊᒻᒪᓗᑦᑕᐅᖅ ᐱᐅᓯᒋᐊᕈᒪᓪᓗᒋᑦ ᒫᓐᓇ ᐃᓕᓐᓂᐊᒐᒃᓴᐅᑎᑕᐅᔪᑦ 

ᐱᓕᒻᒪᒃᓴᒐᒃᓴᐃᓪᓗ ᓄᓇᕗᑦ ᓯᓚᑦᑐᖅᓴᕐᕕᖕᒥ ᓴᖅᑭᑎᑕᐅᖃᑦᑕᖅᑐᑦ. ᑲᔪᓯᑦᑎᐊᖁᔨᒐᓗᐊᖅᐳᖓ ᓄᑖᓂᒃ ᐱᒋᐊᖅᑎᑕᐅᔪᓂᒃ 

ᐋᖅᑭᒃᑕᐅᓯᒪᔪᓂᒃ ᑮᓇᐅᔭᓕᕆᓐᓇᒥ ᐊᕐᕌᒍᒥ 2017-18, ᐱᓗᐊᖅᑐᒥ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᖅ, ᐃᓚᒋᐊᕈᑕᐅᓪᓗᓂ 

ᓄᓇᕗᒻᒥ ᐊᔪᕈᓐᓃᖅᓴᖅᓯᒪᔪᓂᒃ ᐱᓕᕆᔨᓪᓚᕆᖕᓂᒃ ᓄᓇᕗᑦ ᒐᕙᒪᖓᓄᑦ ᓯᕗᓪᓕᐅᑎᑕᐅᔪᒪᓗᐊᖅᐳᑦ.   

 

ᑕᐃᒪ ᑐᓴᐅᒪᒐᕕᑦ, ᓄᓇᕗᑦ ᒐᕙᒪᒃᑯᑦ ᑲᔪᓯᑎᑦᑐᒪᔭᖏᑦ ᑭᒡᒐᖅᑐᐃᑦᑎᐊᕐᓂᖅᓴᓂᒃ ᐃᖅᑲᓇᐃᔭᖅᑎᓂᒃ, ᐊᐅᓚᑕᐅᓪᓗᓂ 

ᑎᑎᕋᖅᓯᒪᔪᑦ ᐃᓚᖓᓂ 23-ᒥ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ. ᑕᒪᓐᓇ ᐃᓱᒪᒋᓪᓗᒍ, ᐊᐱᕆᓕᖅᐸᒋᑦ 

ᓯᕗᓪᓕᐅᔾᔭᐅᖁᓪᓗᒍ ᓄᓇᕗᑦ ᒐᕙᒪᒃᑯᑦ ᐃᑲᔪᖅᑐᕐᓗᒋᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒥᑦ 

ᐱᓕᕆᐊᒃᓴᕆᔭᐅᔪᑦ ᐋᖅᑭᒃᓱᐃᓗᑎᒃ ᐊᒻᒪ ᑲᔪᓯᑎᑦᑎᓗᑎᒃ ᐱᓕᕆᐊᖑᓂᐊᖅᑐᓂᒃ ᐃᑲᔪᖅᑐᐃᔪᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᓂᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᙳᕈᒪᔪᓂᒃ ᐊᒻᒪ ᐱᕙᓪᓕᐊᑎᑦᑎᖁᓪᓗᒋᑦ  ᐅᓄᖅᓯᒋᐊᒃᑲᓐᓂᖁᓪᓗᒋᑦ 

ᐊᖓᔪᖅᑳᖑᓂᖅᓴᓄᑦ ᐃᖅᑲᓇᐃᔭᖅᑎᒃᓴᑦ ᐱᔭᕆᑐᓂᖅᓴᓂᒡᓗ ᐃᖅᑲᓇᐃᔮᒃᓴᑦ. ᐃᓄᓕᕆᔨᒃᑯᓐᓂ 

ᐱᓕᕆᖃᑎᖃᑦᑎᐊᕆᐊᖃᕐᓂᐊᕐᒥᔪᑎᑦ ᑲᔪᓯᑦᑎᐊᖁᓪᓗᒋᑦ ᒫᓐᓇ ᐃᖅᑲᓇᐃᔭᖅᑎᐅᔪᑦ ᐱᔭᕆᐊᖃᖅᑕᖏᑦ ᐊᐅᓚᑦᑎᖁᓪᓗᒋᑦ 

ᓯᕗᓪᓕᐅᑎᑕᐅᔪᒪᔪᓂᒃ ᐱᓕᕆᐊᒃᓴᓂᒃ ᐊᒻᒪᓗ ᑲᔪᓯᑦᑎᐊᖁᓪᓗᒋᑦ ᐱᕙᓪᓕᐊᑎᑕᐅᔪᑦ ᐊᒻᒪ ᐊᐅᓚᑕᐅᔪᑦ ᑖᒃᑯᐊ 

ᐱᓕᕆᐊᒃᓴᑦ ᐃᑲᔪᖅᑐᐃᔪᓂᒃ ᐃᓕᓐᓂᐊᖅᑎᓄᑦ ᑮᓇᐅᔭᓂᒃ ᐃᑲᔫᓯᐊᖑᕙᒃᑐᓂᒃ ᐊᒻᒪ ᐱᔪᓐᓇᕐᓂᖏᓐᓂᒃ. 

 



   

3 

 

ᓈᒻᒪᒃᓯᔭᕌᖓᑦ ᐅᓂᒃᑳᓂᒃ ᐱᑎᑕᐅᖃᑦᑕᕈᒪᓪᓗᖓ ᓂᕆᐅᒃᐳᖓ ᖃᓄᐃᑉᐸᓪᓕᐊᓂᖓᓂᒃ ᓇᓗᓇᐃᖅᓯᓯᒪᔪᓂᒃ 

ᐊᑐᓕᖅᑎᑕᐅᕙᓪᓕᐊᑎᓪᓗᒍ 2017-18−ᒥ ᐱᓕᕆᐊᖑᔪᒃᓴᑦ ᐸᕐᓇᒃᑕᐅᓯᒪᓂᖏᓐᓂᒃ ᐊᒻᒪ ᑲᑎᒪᖃᑎᒋᖃᑦᑕᕈᒪᓪᓗᑎᑦ 

ᑲᑎᒪᔨᓯᓗ, ᓈᒻᒪᒃᓯᔭᕌᖓᑦ ᓯᕗᓪᓕᐅᑎᑕᐅᔪᒪᔪᑦ ᖃᓄᐃᓕᖓᓕᕐᓂᖏᓐᓂᒃ ᐅᖃᐅᓯᖃᕐᓗᑕ ᐊᒻᒪ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᐱᓕᕆᐊᕆᓯᒪᓕᖅᑕᖏᑦ ᑕᒪᕐᒥᒃ. 

 

ᓵᑕᒃᓴᐅᔪᓐᓇᕐᓂᖅ ᐊᒻᒪ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐅᓂᒃᑳᕐᓂᕐᒧᑦ ᓂᕆᐅᒋᔭᐅᔪᑦ 2017-18 

ᑮᓇᐅᔭᓕᕆᓐᓇᒥ ᐊᕐᕌᒍᒥ 

 

ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ (FAA), ᐃᓚᖓᓂ IX, ᑭᒃᑯᑐᐃᓐᓇᕐᓄᑦ ᑐᑦᑕᕐᕖᑦ, ᓇᓗᓇᐃᖅᓯᕗᖅ ᐊᑦᑎᓛᒃᑯᑦ 

ᐅᓂᒃᑳᓕᐅᕈᑕᐅᔭᕆᐊᖃᖅᐸᒃᑐᒥᑦ ᐱᕕᒋᔭᐅᕙᒃᑐᓂᓪᓗ ᓄᓇᕗᒻᒥ ᑭᒃᑯᑐᐃᓐᓇᕐᓄᑦ ᑐᑦᑕᕐᕕᐅᔪᓂᒃ, ᐱᖃᓯᐅᑎᓪᓗᓂ 

ᒪᓕᒃᑕᐅᔭᕆᐊᓕᖕᓂ ᓄᓇᕗᒻᒥ ᑯᐊᐳᕇᓴᐅᔪᓂᒃ. ᐃᓚᒃᑲᓐᓂᕐᓗᒍ, ᓴᖅᑭᔮᑦᑎᐊᒃᑲᓐᓂᕈᒪᓪᓗᒍ, 

ᑕᑎᒋᔭᒃᓴᐅᒃᑲᓐᓂᕈᒪᓪᓗᒍ ᐊᑑᑎᑦᑎᐊᒃᑲᓐᓂᕈᒪᓪᓗᒍᓗ, ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᑯᐊᐳᕇᓴᓄᑦ 

ᑐᑭᒧᐊᒍᑎᖃᖅᑎᑦᑎᔪᖅ ᑐᑭᓯᒋᐊᒃᑲᓐᓂᕈᑎᖃᖁᔨᓪᓗᓂ ᓄᓇᕗᑦ ᒐᕙᒪᒃᑯᓐᓄᑦ ᓄᓇᕗᒻᒥᐅᓄᓪᓗ. 

 

ᑲᔪᓯᔪᖅ ᐅᓂᒃᑳᓕᐊᕐᓂᕐᒧᑦ ᑲᒪᒋᔭᒃᓴᕆᔭᐅᔪᑦ ᐱᖃᓯᐅᔾᔨᕗᖅ ᐅᑯᓂᖓ ᓴᖅᑭᑎᑕᐅᓂᐊᖅᑐᓂᒃ ᒪᓕᒐᓕᐅᕐᕕᖕᒥ: 

 

 ᓯᓚᑦᑐᖅᓴᕐᕕᐅᑉ ᐱᓕᕆᐊᒃᓴᓄᑦ ᐸᕐᓇᐅᑎᖓ, ᐊᑕᐅᑦᑎᒃᑰᖃᑎᖃᕐᓗᓂ ᓄᓇᕗᑦ ᒐᕙᒪᐅᑉ 

ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖓ ᑲᒪᔾᔪᑕᐅᑎᓪᓗᓂ. 

 ᐊᕐᕌᒍᓕᒫᒧᑦ ᓈᒪᔪᒥᑦ ᐅᓂᒃᑳᒥᒃ ᓂᐅᕕᖅᑕᐅᔪᓕᒫᓂᒃ, ᑳᑦᑐᓛᖏᓐᓂᒃ ᐊᒻᒪ ᐊᑐᖅᑐᐊᖅᑕᖏᓐᓂᒃ 

ᐱᓕᕆᑎᓪᓗᒋᑦ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ. ᐅᓂᒃᑳᒥ ᑎᑎᕋᖃᓯᐅᑎᔭᕆᐊᓕᒃ, ᒥᑭᓐᓂᖅᐹᒥ, 

ᖃᐅᔨᒪᔾᔪᑎᒃᓴᐃᑦ ᒫᓐᓇ ᐊᑐᐃᓐᓇᐅᔪᑦ ᓄᓇᕗᑦ ᒐᕙᒪᒃᑯᓐᓂ ᐊᕐᕌᒍᑕᒫ ᓂᐅᕕᖅᑕᐅᓯᒪᔪᑦ ᐱᓕᕆᑎᓪᓗᒋᑦ 

ᐅᓂᒃᑳᒥᑦ, ᐊᑐᖅᑐᐊᕈᑎᖏᓐᓄᑦ ᐅᓂᒃᑳᓕᐊᖅ ᐊᒻᒪ ᑳᑦᑐᓛᒃᑕᖏᓐᓄᑦ ᐅᓂᒃᑳᓕᐊᖅ. (ᐋᖅᑭᒃᓱᐃᕙᓪᓕᐊᓗᒍ 

ᐊᑐᖅᑐᐊᕈᑕᐅᔪᓄᑦ ᐅᓂᒃᑳᒥ, ᓇᓗᓇᐃᕐᓗᑎᑦ ᑐᑭᓯᒋᐊᕈᑏᑦ ᓈᒻᒪᙱᑦᑐᖃᑐᐃᓐᓇᕆᐊᓖᑦ ᓇᖕᒥᓂᖃᖅᑎᓄᑦ 

ᐱᓂᖅᓴᐅᓂᕐᒧᑦ ᐊᓯᖏᓐᓄ ᐱᓇᓱᐊᑐᐃᓐᓇᕆᐊᓕᖕᓂ ᓴᖅᑭᑕᐅᙱᒃᑲᓗᐊᕐᒪᖔᑦ). 

 ᓂᕆᐅᒋᔭᖏᓐᓄᑦ ᑎᑎᖅᑲᓕᐊᖓᓄᑦ ᑭᐅᔾᔪᑕᐅᔪᖅ, ᖃᓄᐃᓕᐅᕆᐊᖃᕐᓂᕐᒧᑦ ᑎᑎᖅᑲᖏᑦ ᐊᒻᒪ ᒥᓂᔅᑕ 

ᑎᓕᐅᕈᑎᖓ ᓯᕗᓪᓕᖅᐹᒥ ᒪᓕᒐᓕᐅᕐᕕᖕᒥ ᑲᑎᒪᓕᖅᐸᑕ ᑭᖑᓂᑦᑎᐊᖓᒍᑦ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ 

ᑎᑎᖅᑲᐅᓯᐊᓚᐅᖅᑎᓪᓗᒋᑦ.   

 

2017-18-ᒥ ᒪᓕᒃᑲᓐᓂᖁᔭᐅᕗᑦ ᐅᔾᔨᖅᓱᖁᔭᐅᓪᓗᑎᒃ ᒪᑯᓂᖓ ᐅᓂᒃᑳᕈᑕᐅᔭᕆᐊᖃᖅᐸᒃᑐᓂᑦ ᑮᓇᐅᔭᓕᕆᔨᒃᑯᓐᓄᑦ: 

 

 ᑲᑎᒪᔨᓂᑦ ᐊᖏᖅᑕᐅᓯᒪᔪᖅ ᑮᓇᐅᔭᖅᑑᑎᒧᑦ ᐊᓯᔾᔨᖅᓯᒪᔪᓄᑦ ᐅᓂᒃᑳᖅ ᑮᓇᐅᔭᖅᑑᑕᐅᓂᐊᕋᓱᒋᔭᐅᔪᓄᓪᓗ 

ᑕᒪᐃᓐᓄᑦ ᐊᐅᓚᑕᐅᔪᓄᑦ ᑲᔪᓯᑎᑦᑎᓂᕐᒧᓪᓗ ᐊᑭᑐᔪᖅᑑᑕᐅᔪᓄᓪᓗ ᑕᖅᑭᑦ ᐱᖓᓱᑕᒫᓪᓗᐊᖅ. 

 ᐊᑐᖅᑕᐅᔪᒃᓴᓕᒫᑦ ᑎᑎᖅᑲᖁᑏᓪᓗ ᐋᖅᑭᒃᓱᕈᑕᐅᔭᕆᐊᓖᑦ ᑲᑎᓯᒪᔪᓄᑦ ᒐᕙᒪᒥ ᑮᓇᐅᔭᒃᑯᕕᒋᔭᐅᔪᓄᑦ 

ᐊᑐᐃᓐᓇᐅᓕᑐᐊᕈᑎᒃ ᑐᓐᓂᖅᑯᑕᐅᔭᕆᐊᖃᓕᕌᖓᑕᓘᓐᓃᑦ. 

 ᐊᐅᓚᑦᑎᓂᕐᒧᑦ ᑎᑎᖅᑲᐃᑦ ᐅᕝᕙᓘᓐᓃᑦ ᐊᓯᖏᑦ ᐅᓂᒃᑳᓕᐊᑦ (ᐅᓇᓗ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ 

ᑭᐅᔾᔪᑎᖏᑦ) ᑕᒻᒪᖅᓯᒪᔪᖅᓯᐅᖅᑎᒧᑦ ᓴᖅᑭᑎᑕᐅᔪᑦ (ᑕᒻᒪᖅᓯᒪᔪᖅᓯᐅᖅᑎᕐᔪᐊᑦ ᑲᓇᑕᒥ ᐊᒻᒪ ᐊᓯᖏᑦ 

ᐃᒻᒥᒃᑰᖅᑐᑦ ᑕᒻᒪᖅᓯᒪᔪᖅᓯᐅᖅᑎᑦ) ᑕᒪᐃᓐᓄᑦ ᑕᒻᒪᖅᓯᒪᔪᖅᓯᐅᖅᑕᐅᔪᓄᑦ ᓄᓇᕗᑦ ᓯᓚᑦᑐᖅᓴᕐᕕᖕᒥ 

ᐊᕐᕌᒍᒥ.  

 ᓄᓇᕗᒻᒥ ᓯᓚᑦᑐᖅᓴᕐᕕᒃ ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᖓᓂᒃ ᐱᓕᕆᖃᑎᖃᖁᔭᐅᕗᖅ 

ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᒥᒃ ᐊᒻᒪ ᐊᐅᓚᑦᑎᔨᑦ ᐱᓕᕆᕝᕕᖓᓂ ᑲᔪᓯᑎᑦᑎᑦᑎᐊᖁᓪᓗᒋᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᑮᓇᐅᔭᓕᕆᔾᔪᑎᖏᑕ ᒪᓕᒃᐸᒃᑕᖏᓐᓂᒃ ᐊᒻᒪ ᑲᔪᓯᑎᑕᐅᑦᑎᐊᕐᓗᑎᒃ ᑕᒪᐃᓐᓂᒃ 

ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᓂᒃ. 

 

ᐋᔩᖃᑎᒌᖕᓂᕐᓗ ᑐᓴᐅᒪᖃᑦᑕᐅᑏᓐᓇᕐᓂᕐᓗ ᐊᑑᑎᖃᓪᓚᕆᒃᐳᖅ ᒐᕙᒪᑦᑎᓐᓂ. ᐱᔾᔪᑎᒋᓪᓗᒍ ᑭᒃᑯᑐᐃᓐᓇᓄᑦ 

ᑐᑦᑕᕐᕕᒋᔭᕗᑦ ᓴᙱᒃᑎᒋᐊᖁᓪᓗᒋᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐊᐱᕆᓕᖅᐸᒃᑲ ᐱᓕᕆᖃᑎᖃᑦᑎᐊᖏᓐᓇᖁᓪᓗᒋᑦ 



   

4 

 

ᑮᓇᐅᔭᓕᕆᔨᒃᑯᓐᓂ ᑕᒪᐃᓐᓂᓕᒫᑦᑎᐊᖅ ᐊᔾᔨᖓᓂᒃ ᐱᓕᕆᖃᑎᒌᒃᑐᑦ ᓴᙱᒃᑎᒋᐊᖅᑕᐅᔭᕆᐊᖃᕐᓂᐊᕆᕗᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐊᒻᒪ ᐃᓄᓕᕆᔨᒃᑯᓐᓂ ᑲᔪᓯᑦᑎᐊᖁᓪᓗᒍ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᑦᑎᓂᖅ 

ᐱᐅᓂᕆᔪᓐᓇᖅᑕᖏᓐᓂᒃ ᐊᒻᒪ ᐃᓕᓐᓂᐊᖅᑏᑦ ᑮᓇᐅᔭᑎᒍᑦ ᐃᑲᔫᑎᒃᓴᖏᓐᓂᒃ ᐋᖅᑭᒃᓱᖅᑕᐅᕙᓪᓕᐊᖏᓐᓇᕐᓗᓂ 

ᐊᒻᒪ ᐱᕙᓪᓕᐊᑦᑎᐊᕐᓗᑎᒃ. ᑖᒃᑯᐊ ᐱᓕᕆᖃᑎᒌᒃᑐᑦ ᐱᕙᓪᓕᐊᑎᑦᑕᕆᐊᖃᖅᐳᑦ ᓇᓂᓕᒫᑦᑎᐊᖅ 

ᐃᖏᕐᕋᑎᑦᑎᐊᕐᓗᒋᑦ ᑕᒪᐃᓐᓂᒃ ᓇᓗᓇᐃᖅᓯᒪᔪᓂᒃ ᓇᓗᓇᐃᖅᓯᒪᙱᑦᑐᓂᒡᓗ ᑐᑭᓯᒋᐊᕈᑎᒃᓴᓂᒃ. 

 

ᐅᖃᖃᑎᒋᓂᐊᕈᒪᕙᒋᑦ ᓯᕗᓪᓕᐅᔾᔭᐅᔪᒪᔪᑦ ᑐᑭᒧᐊᒍᑏᓪᓗ ᐅᖃᐅᓯᕆᓗᒋᑦ ᓇᓗᓇᐃᖅᓯᒪᔪᑦ ᑕᕝᕙᓂ ᑎᑎᖅᑲᒥ 

ᓂᕆᐅᒋᔭᐅᔪᓄᑦ. ᕿᒥᕐᕈᓂᐊᕈᒪᖕᒥᕙᕋ ᑭᐅᔾᔪᑎᒋᔭᑦ ᑕᒪᑐᒧᖓ ᑎᑎᖅᑲᒧᑦ. 

 

ᑖᓐᓇ ᑎᑎᖅᑲᖅ ᑭᐅᓕᕈᒃᑯ, ᔭᕝ ᑕᐅᓐ ᐊᔾᔨᖓᓂᒃ ᐱᑎᑕᐅᓂᐊᖅᐳᖅ, ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᔨᒃᑯᓐᓄᑦ, 

ᑭᒃᑯᑐᐃᓐᓇᓄᑦ ᑐᑦᑕᕐᕕᐅᔪᓄᑦ ᑭᐅᔾᔪᑕᐅᔪᓂᒃ ᒪᓕᒐᓕᐅᕐᕕᖕᒥ ᓴᖅᑭᑎᑕᐅᑦᑎᐊᕆᐊᖃᕐᓂᖏᑦ  

ᓇᓗᓇᐃᖅᓯᖃᑦᑕᕐᓂᐊᖅᑐᖅ ᑲᑎᒪᑎᑦᑎᔨᒧᑦ ᑭᒃᑯᑐᐃᓐᓇᑦ ᑐᑦᑕᕐᕕᖏᑕ ᑲᑎᒪᔨᖏᓐᓄᑦ ᓈᒻᒪᒃᓯᒃᐸᑦ. 

 

ᐃᓚᓐᓇᕆᔭᐃᑦ, 

 

 

 

 

ᒪᓕᒐᓕᐅᖅᑎ ᐹᓪ ᖁᐊᓴ 

ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ 

 

ᐱᑎᑕᐅᔪᑦ ᔫ ᐊᑦᓚ ᑯᓄᒃ, ᐊᖓᔪᖅᑳᖅ, ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐱᑎᑕᐅᔪᑦ ᔭᕝ ᑕᐅᓐ, ᒥᓂᔅᑕᐅᑉ ᑐᒡᓕᐊ, ᑮᓇᐅᔭᓕᕆᔨᒃᑯᑦ 



 

 

ᐄᑉᐳᓗ 20, 2017 

 

ᒫᒡ ᐃᑉ  

ᐃᑦᓯᕙᐅᑕᖓᑦ 

ᑲᑎᒪᔩᑦ 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ 

ᑎᑎᖅᑲᒃᑯᕕ 2548 

ᐃᖃᓗᐃᑦ, ᓄᓇᕗᑦ  

X0A 0H0 

 
 
 

ᐊᐃᖓᐃ ᒥᔅ ᐊᑉ: 

 

ᐱᔾᔪᑎᓕᒃ: ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ 2017-18 ᑎᑎᖅᑲᖅ ᓂᕆᐅᒋᔭᖃᕐᓂᕐᒧᑦ 

 

ᖁᕕᐊᓱᒃᐳᖓ ᑎᑎᖅᑲᓕᐅᕆᐊᖓ ᑖᔅᓱᒥᖓ ᓂᕆᐅᒋᔭᖃᕐᓂᕐᒧᑦ 2017-18 ᐅᑉᐱᕈᓱᒃᑎᐊᖅᑐᖓ ᑖᒃᑯᐊ ᐊᑐᓕᖁᔨᔪᑎᐅᔪᑦ 

ᐱᖃᓯᐅᔾᔭᐅᓯᒪᔪᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᐱᒋᐊᕈᑎᑦᑎᐊᕙᒻᒪᕆᐅᒻᒪᑦ ᑖᔅᓱᒧᖓ 

ᐊᐅᓚᔾᔭᑲᓐᓂᕋᓱᐊᖃᓪᓗᒋᑦ ᑮᓇᐅᔭᓕᐅᕐᓂᒃᑯᑦ ᐱᕙᓪᓕᐊᔪᓕᕆᓂᕐᒥᒃ ᐊᒻᒪᓗ ᐃᖅᑲᓇᐃᔮᔅᓴᖃᖅᑎᑦᑎᓂᕐᒥᑦ ᓄᓇᕗᒻᒥ. 

ᐃᑲᔪᕐᓂᖃᕐᓂᐊᕐᖓᑕ ᓴᖅᑭᑎᑦᑎᑲᓐᓂᓂᕐᒥ ᐃᖅᑲᓇᐃᔭᖃᑎᒌᓐᓂᕆᕙᑦᑕᑎᓐᓂ, ᐱᕈᖅᐹᓪᓕᑎᑦᑎᓗᓂ ᑲᔪᓯᓂᖃᑦᑎᐊᓂᕐᒥ 

ᐊᒻᒪᓗ ᑕᑯᔅᓴᐅᑎᑦᑎᑲᓐᓂᓂᕐᒥ ᖃᓄᐃᓕᐅᖃᑦᑕᓂᑦᑎᓐᓂᒃ. ᐃᓱᒪᕗᖓ ᑖᒃᑯᐊ ᐊᑐᓕᖁᔨᔪᑎᐅᔪᑦ ᐱᖃᓯᐅᔾᔭᐅᓯᒪᔪᑦ 

ᑖᔅᓱᒧᖓ ᐃᑲᔪᕐᓂᖃᕐᓂᐊᕐᖓᑕ ᓴᖅᑭᑎᑦᑎᑲᓐᓂᓂᕐᒥ ᐃᖅᑲᓇᐃᔭᖃᑎᒌᓐᓂᕆᕙᑦᑕᑎᓐᓂ, ᐱᕈᖅᐹᓪᓕᑎᑦᑎᓗᓂ 

ᑲᔪᓯᓂᖃᑦᑎᐊᓂᕐᒥ ᐊᒻᒪᓗ ᑕᑯᔅᓴᐅᑎᑦᑎᑲᓐᓂᓂᕐᒥ ᖃᓄᐃᓕᐅᖃᑦᑕᓂᑦᑎᓐᓂᒃ.  

 

ᑖᓐᓇ ᑎᑎᖅᑲᖅ ᐃᓗᓕᖃᖅᑯᖅ ᓯᕗᓪᓕᐅᔭᐅᓯᒪᔪᓂᒃ ᐊᒻᒪᓗ ᓴᖅᑭᖅᑕᐅᒍᒪᓯᒪᔪᓂᒃ 2017-18 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ ᐊᒻᒪᓗ ᐊᑐᐃᓐᓇᐅᑎᑦᑐᓗᓂ ᓇᑭᖔᕐᓂᐅᔪᓂᒃ ᐃᓱᒫᓘᑕᐅᔪᓂ ᐅᓂᒃᑳᓕᐅᖃᑦᑕᕆᐊᖃᕐᓂᕐᒧᑦ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᑯᐊᐳᕆᓴᖓ ᖃᓄᐃᓕᐅᕐᓂᕆᒋᐊᖃᖅᑕᖏᓐᓂ. ᓂᕆᐅᑉᐳᖓ ᐅᖃᖃᑎᒌᒍᑎᒋᓂᐊᕋᕕᒋ 

ᑲᑎᒪᔨᓄᑦ ᖃᓄᐃᓕᐅᖅᑕᐅᖁᔭᐅᔪᑦ ᑕᕝᕙᓂ ᑎᑎᖅᑲᒥ ᐊᒻᒪᓗ ᐃᕝᕕ ᐃᖅᑲᓇᐃᔭᖅᑎᖏᓐᓄ ᑖᒃᑯᐊ ᓂᕆᐅᒋᔭᐅᔪᑦ 

ᑲᔪᓯᕙᓪᓕᐊᑦᑎᐊᕋᓗᐊᕐᒪᖔᑕ. 

 

ᐱᖃᓯᐅᑎᓗᒍ, ᓂᕆᐅᑉᐳᖓ ᑖᓐᓇ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᖅ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐊᑐᖅᑐᐊᕐᕕᒃ 2017-18 

ᖃᓄᐃᓕᖓᓂᐅᔪᒧᑦ ᑐᕌᒐᕆᔭᐅᔪᑦ ᑐᓴᖅᑎᑦᑎᒍᑕᐅᓗᑎ ᖃᓄᐃᓕᐅᕆᐊᖃᕐᒪᖔᖅᐱᑦ ᑖᒃᑯᓂᖓ ᐱᓕᕆᕙᓪᓕᐊᑎᓪᓗᑎᑦ 

ᑕᑯᓇᙳᐊᖅᑕᐅᓯᒪᔪᓄᑦ ᓯᕗᓂᔅᓴᑎᓐᓄ ᑎᑎᕋᖅᑕᐅᓯᒪᔪᑦ ᓯᕗᒧᑦ ᐊᑉᖢᖅᑕ: ᓯᕗᒧᑦ ᐊᑉᓗᖃᑎᒌᖕᓂᖅ. 
 

“ᒐᕙᒪᒋᔭᕗᑦ ᐊᖏᖅᓯᒪᓂᖃᖅᑯᖅ ᑐᕌᒐᖃᕐᓂᐊᕐᓗᑎ ᑎᓴᒪᓂᒃ ᓯᕗᓪᓕᐅᔭᐅᓯᒪᔪᓂᒃ 

ᓯᕗᒧᒋᐊᕈᑎᔅᓴᕆᓂᐊᖅᑕᑎᓐᓂ ᐊᑕᐅᑦᑎᒃᑯᑦ ᐊᒻᒪᓗ ᓄᓇᕗᑦ ᓄᓇᒋᒍᒥᓇᑦᑎᐊᓕᖅᑎᑲᓐᓂᕐᓗᒍ ᐅᕙᒍᑦ 

ᓱᕈᓯᖁᑎᖏᓐᓄᑦ ᐊᒻᒪᓗ ᐃᕐᖑᑕᖏᓐᓄᑦ 

o ᓇᖕᒥᓂᖅ ᒪᑭᑕᔪᓐᓇᕐᓂᖅ ᓂᕆᐅᑦᑎᐊᕈᓐᓇᕐᓂᕐᓗ ᐃᓕᓐᓂᐊᕐᓂᒃᑯᑦ ᐱᓕᒻᒪᒃᓴᕐᓂᒃᑯᓪᓗ 

o ᓯᕗᓪᓕᐅᔾᔭᐅᔪᖅ ᖃᓄᐃᙱᑦᓯᐊᖅᑐᓂ ᐃᓚᒌᖑᔪᓂᒃ ᓴᙱᔫᓗᑎᒃ ᐊᓂᒍᐃᔪᓐᓇᕐᓗᑎᓪᓗ ᓄᓇᓕᐅᔪᓂ 

o ᑮᓇᐅᔭᓕᐅᕋᓱᖕᓂᒃᑯᑦ ᐱᕈᖅᐸᓪᓕᐊᓂᖅ ᐱᕙᓪᓕᐊᑦᑎᐊᕐᓂᖅᑎᒍᓪᓗ ᓇᐅᒃᑯᓕᒫᖅ 

o ᐱᐅᔪᒃᑯᑦ ᒐᕙᒪᓕᕆᓂᖅ ᐊᑐᖅᑎᐊᖅᑕᐅᓂᒃᑯᑦ ᐃᑲᔫᑎᔅᓴᐃᑦ” 

 

ᑖᒃᑯᐊ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᑯᐊᐳᕆᓴᖓ ᐊᑦᑐᐃᓂᖃᒻᒪᕆᒻᒪᑕ ᐃᑲᔪᕐᓂᖏᑎᒍᑦ ᑖᒃᑯᓂᖓ 

ᑕᑯᓐᓇᒐᕆᔭᐅᔪᓂᒃ, ᐱᔾᔪᑎᖃᓗᐊᖅᑐᒍ ᐊᑐᐃᓐᓇᐅᑎᑦᑎᖃᑦᑕᕐᓂᖏᓐᓄᑦ ᓄᓇᕗᒻᒥᐅᓄᑦ ᑮᓇᐅᔭᓂᒃ ᐊᑐᖅᑐᐊᓂᕐᒥ, 

ᐊᑐᖅᑐᐊᖅᑕᐅᓪᓚᕆᒍᓐᓇᖅᑐᓂᑦ ᐊᒻᒪᓗ ᓇᓪᓕᐅᒃᑯᒫᔅᓴᓂᒃ ᑮᓇᐅᔭᑎᒍᑦ, ᐃᑲᔪᖅᑐᐃᔪᓂᑦ ᐱᖃᑕᐅᔪᓄᑦ ᓄᓇᕗᒻᒥᐅᓄᑦ 

ᓇᒻᒥᓂᖃᕐᓂᕐᒥᑦ ᐊᒻᒪᓗ ᐃᑲᔫᑕᐅᒃᑲᓐᓂᕈᓐᓇᖅᑐᓂᑦ ᐱᕙᓪᓕᐊᑎᑦᑎᒐᓱᓂᕐᒧᑦ ᖃᓄᐃᓕᐅᕈᑕᐅᒍᓐᓇᖅᑐᓂᑦ ᑖᒃᑯᐊᓗ 

ᑐᙵᕕᓪᓚᕆᒋᔭᐅᓂᐊᕐᓗᑎᑦ ᓯᕗᓂᑦᑎᓐᓂ ᑮᓇᐅᔭᑎᒍᑦ ᐊᑦᑐᖓᐃᖅᓯᒪᑦᑎᐊᓂᕐᒥᑦ ᐊᒻᒪᓗ ᑲᔪᓯᓂᖃᑦᑎᐊᓂᕐᒥᑦ.  

 

ᑖᓐᓇ ᐱᖃᓯᐅᑎᓯᒪᕗᖅ ᐃᑲᔪᖅᓱᐃᓂᕐᒥᑦ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᓐᓄᑦ ᐱᓕᕆᐊᖑᕙᓪᓕᐊᔪᒪᔪᓄᑦ ᑕᐃᒃᑯᐊ 

ᒪᓕᒃᑐᐃᑦ ᓄᓇᓕᓐᓂ ᓇᒻᒥᓂᖅ ᓄᓇᒥᐅᑕᐃᑦ ᐊᑐᖅᑐᒃᓴᖏᑦ ᐊᒻᒪᓗ ᐊᔪᙱᑕᖃᕐᓂᖏᑦ, ᐊᒻᒪᓗᑦᑕᐅᖅ ᑕᑯᓐᓇᒐᕆᔭᐅᔪᑦ 

ᓯᕗᓂᔅᓴᑎᓐᓄ; ᐱᓕᕆᐊᖑᕙᓪᓕᐊᔪᒪᔪᑦ ᑕᐃᒃᑯᐊ ᐃᓚᓕᐅᒃᑎᒃᑲᓂᖅᑐᑦ ᐊᒻᒪᓗ ᐱᖃᓯᐅᔾᔨᑲᓐᓂᖅᑐᑦ ᐃᑲᔫᑎᖃᑦᑎᐊᖅᑐᓄᑦ 

ᑕᐃᒃᑯᓄᖓ ᓇᓗᓇᐃᖅᑕᐅᔪᓄᑦ ᑲᔪᓯᓂᖃᑦᑎᐊᕈᓐᓇᑐᐃᓐᓇᕆᐊᓕᓐᓂ, ᐱᖃᓯᐅᑎᓪᓗᒋᑦ ᐊᖑᓇᓱᖕᓂᖅ ᓂᕐᔪᑎᓂᒃ, 

ᓴᓇᙳᐊᕈᓘᔭᕐᓂᕐᒥᒃ ᐊᒻᒪᓗ ᐳᓚᕋᖅᑐᒻᕆᓂᕐᒥ; ᐊᒻᒪᓗ ᐱᕙᓪᓕᐊᑎᑦᑎᓂᕐᒥᑦ ᒫᓐᓇᐅᔪᒥ ᐊᒻᒪᓗ ᓯᕗᓂᑦᑎᓐᓂ ᓄᓇᕗᒻᒥ 

ᓴᓇᙳᐊᕈᓘᔭᖅᑎᓂᒃ ᑕᒪᐃᓐᓂᒫᕐᓂ ᓴᖅᑭᑎᑦᑎᒍᓐᓇᖁᓪᓗᒋᑦ ᐃᖅᑲᓇᐃᔭᕈᑕᐅᒍᓐᓇᖅᑐᓂ ᐊᒻᒪᓗ ᑖᒃᑯᐊ 

ᐃᖅᑲᓇᐃᔭᕐᓂᖏᑦ ᑕᑯᔅᓴᐅᑎᒃᑲᓐᓂᕋᓱᓪᓗᒋᑦ ᑲᓇᑕᓕᒫᒧᑦ ᐊᒻᒪᓗ ᐃᖅᑲᓇᐃᔭᕐᕕᐅᕙᒃᑐᓕᒫᓄᑦ. 

 

ᓄᓇᕗᑦ ᐱᑕᖃᐅᒻᒪᕆᑉᐳᖅ ᓄᓇᒥᐅᑕᓂᑦ ᐊᑐᖅᑐᒃᓴᓂ − ᑕᒪᒃᑮᓐᓂᒃ ᐊᑐᖅᑕᐅᑲᓐᓂᕈᓐᓇᖅᑐᓂᒃ ᐊᒻᒪᓗ 

ᐊᑐᖅᑕᐅᑲᓐᓂᕈᓐᓇᖏᑦᑐᓂ.  ᐃᖅᑲᓇᐃᔭᖃᑎᒌᒃᑲᓐᓂᕆᐊᖃᖅᑯᒍᑦ ᑐᕌᕐᓗᑕ ᐊᔾᔨᒌᙱᕈᓘᔭᖅᑐᓂᑦ ᑮᓇᐅᔭᓕᐅᕈᑎᔅᓴᓂ 

ᐊᑐᐃᓐᓇᐅᑎᑕᐅᓂᐊᖅᑐᓂ ᓄᓇᕗᒻᒥᐅᓄᑦ ᐱᓕᕆᐊᖑᔪᑦ ᐃᓗᐊᓃᑦᑐᑦ ᐃᖅᑲᓇᐃᔭᖅᑐᓕᕆᓂᕐᒥᑦ ᐊᒻᒪᓗ 

ᓇᒻᒥᓂᖃᖅᑐᓕᕆᓂᕐᒥᑦ ᓇᓖᕌᕋᔅᓴᓂᒃ. 

 

ᓯᕗᒧᑦ ᐊᑉᓗᖅᑕ ᓇᓗᓇᐃᖅᓯᕗᖅ “ᒐᕙᒪᖃᑦᑎᐊᕐᓂᖅ ᓯᓚᑐᓂᒃᑯᑦ ᐊᑐᑦᑎᑦᐊᕐᓂᒃᑯᓪᓗ ᐃᑲᔪᕈᑎᒋᔪᓐᓇᖅᑕᑦᑎᒍᑦ” 

ᓯᕗᓪᓕᐅᔾᔭᐅᓯᒪᓗᓂ.   ᐊᖏᖅᓯᒪᓂᖃᑦᑎᐊᖅᑐ ᓴᖅᑭᑎᑦᑎᕙᓪᓕᐊᓂᕐᒥᑦ ᐱᓕᕆᐊᔅᓴᓂᑦ ᐊᒻᒪᓗ ᐱᔨᑦᑎᕈᑎᓂᒃ 

ᓈᒻᒪᓈᖅᑐᒃᑯᑦ, ᐊᐅᓚᓂᖃᑦᑎᐊᖅᑐᒥᒃ ᐊᒻᒪᓗ ᑮᓇᐅᔭᓕᐅᕈᓐᓇᕐᓂᖃᖅᑐᓂ, ᐊᒻᒪᓗ ᑖᒃᑯᐊ ᑮᓇᐅᔭᓄᑦ 

ᕿᓗᖅᑭᑖᕐᓂᖅᓴᐅᔪᑦ ᐱᓕᕆᐊᔅᓴᐃᑦ ᐊᒻᒪᓗ ᐱᔨᑦᑎᕈᑎᑦ ᐊᑐᖅᑕᐅᒍᓐᓇᖅᑐᑦ ᓄᓇᕗᒻᒥᐅᓄᑦ ᖃᓄᐃᙱᑦᑎᐊᖅᑐᒥ 

ᐃᓅᓯᖃᕈᓐᓇᖁᓪᓗᒋᑦ ᐊᒻᒪᓗ ᖃᓄᐃᓕᐅᕈᓐᓇᑎᐊᕐᓂᕐᒥᑦ ᐃᓅᓯᖃᖁᓪᓗᒋᑦ.  

 

ᒪᓕᑦᑐᒍ ᑕᐸᓱᐃᒋᐊᖃᙱᓂᕐᒧᑦ ᐃᖅᑲᓇᐃᔭᕐᕕᐅᔪᓂ ᐊᑐᐊᒐᖓ, ᓄᓇᕗᑦ ᒐᕙᒪᒃᑯᑦ ᔨᕈ ᓱᖏᐅᔾᔨᓯᒪᓂᕐᒥ 

ᑕᐸᓱᐃᕈᓘᔭᕐᓂᕐᒥᒃ, ᖃᓄᐃᙱᓴᕐᓂᕐᒥ ᐅᕝᕙᓘᓐᓃᑦ ᐱᑦᑎᐊᙱᒍᑕᐅᔪᓂᑦ ᖃᓄᐃᑦᑐᑐᐃᓐᓇᕐᓂᒃ.  ᐱᒻᒪᕆᐅᕗᖅ ᑖᒃᑯᐊ 

ᐃᖅᑲᓇᐃᔭᖅᑎᓕᒫᑦ ᐅᖃᓕᒫᖅᓯᒪᓗᑎ, ᑐᑭᓯᓯᒪᓗᑎ ᐊᒻᒪᓗ ᒪᓕᓪᓗᑎ ᑖᔅᓱᒥᖓ ᐊᑐᐊᒐᓕᐊᕆᔭᐅᓯᒪᔪᒥᒃ, ᐱᖃᓯᐅᑎᓗᒋᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᐃᑦ ᖃᓄᐃᓕᐅᕈᑎᔅᓴᐃᑦ ᑖᒃᑯᐊᓗ ᒪᓕᑦᑐᑎᒃ ᐊᑐᐊᒐᕐᒥ.   ᐱᖃᓯᐅᑎᒃᑲᓂᖅᑐᒍ, 

ᓂᕆᐅᒋᕙᒋᑦ ᑖᒃᑯᐊ ᐊᖏᔪᖅᑳᖅ ᐊᒻᒪ ᐊᐅᓚᑦᑎᔨᒻᒪᕆᒃ ᑲᒪᒋᔭᖃᑦᑎᐊᓂᐊᕐᓂᖏᓐᓂᒃ ᑕᐸᓱᐃᕈᓘᔭᖅᑐᖃᙱᒃᑲᓗᐊᕐᒪᖔᖅ 

ᐃᖅᑲᓇᐃᔭᕐᕕᐅᔪᓂ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃᑯᓐᓄᑦ.  

 

ᐱᖃᓯᐅᑎᓗᒍ, ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᓂᖃᑦᑎᐊᖅᑯᑦ ᓴᖅᑭᔮᖅᑎᑦᑎᓂᕐᒥ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ ᐊᒻᒪᓗ 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ, ᑲᔪᓯᑦᑎᐊᕈᓐᓇᖁᓪᓗᒋᑦ ᓄᓇᕗᒻᒥᐅᓕᒫᑦ ᑐᓴᐅᒪᖃᑦᑕᐅᑎᓂᑦᑎᒍᑦ 

ᓂᕈᐊᒐᖏᓐᓂ ᐊᑐᕋᓗᐊᕐᒪᖔᑕ ᐅᖃᐅᓰᑦ ᐃᓕᓴᕆᔭᐅᓯᒪᔭᖏᓐᓂ ᐃᖅᑲᓇᐃᔭᖃᑎᖃᕐᓂᐊᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂ ᐊᒻᒪᓗ ᐃᖅᑲᓇᐃᔭᖅᑎᖏᓐᓂ.   ᑖᔅᓱᒧᖓ ᐱᔾᔪᑎᓕᒻᒧ, ᐃᖅᑲᐃᑎᒃᑲᓐᓂᕆᐊᖅᑲᒋᑦ 

ᖃᓄᐃᓕᐅᕆᐊᖃᖅᑕᓐᓂᒃ ᓴᖅᑭᑎᓐᓂᐊᕐᓗᒍ ᐅᖃᐅᓯᕗᑦ ᐃᓗᓕᖃᐅᕈᓘᖅᔭᖅᑐᖅ ᐸᕐᓇᐅᑎᖓ ᑖᒃᑯᐊ ᓄᓇᕗᒻᒥᐅᓕᒫᑦ 

ᐅᖃᐅᓯᕐᒥᒃ ᐊᑐᕈᒪᔭᕐᒥᓂᒃ ᐅᖃᕕᖃᕈᓐᓇᑦᑎᐊᖁᓪᓗᒋᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃᑯᓐᓄᑦ.  

 

ᓂᕆᐅᒋᔭᐅᔪᑦ ᐊᒻᒪᓗ ᓯᕗᓪᓕᐅᔾᔭᐅᓯᒪᔪᑦ ᐊᕐᕌᒍᐊᓄᑦ 2017-18 

 

ᒥᓂᔅᑕᐅᑎᓪᓗᖓ ᑲᒪᒋᔭᖃᖅᑐᖓ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃᑯᓐᓄᑦ, ᕿᒥᕐᕈᓯᒪᕙᒃᑲ ᐊᒻᒪᓗ ᓈᒻᒪᒋᓪᓗᒋᑦ 

2017-18 ᐱᓕᕆᐊᖑᔪᒃᓴᑦ ᐸᕐᓇᒃᑕᐅᓯᒪᓂᖏᑦ ᐊᒻᒪᓗ ᑮᓇᐅᔭᑦ ᐊᑐᖅᑐᔅᓴᑦ.  ᓂᕆᐅᑉᐳᖓ ᒪᓕᑦᑎᐊᕐᓂᐊᕋᕕᑦ ᑖᒃᑯᓂᖓ 

ᓯᕗᓪᓕᐅᔾᔭᐅᓯᒪᔪᓂᒃ ᐊᒻᒪᓗ ᐋᖅᑭᒃᑕᐅᓯᒪᔪᓂᒃ ᐅᖃᐅᓯᕆᖅᑲᐅᔭᓐᓂ.  ᑐᕌᒐᕆᓐᓇᕐᓂᐊᖅᑕᕗᑦ ᐱᓇᓱᐊᕐᓗᑕ ᐱᐅᓂᖅᓴᒃᑯᑦ 

ᐱᔨᑦᑎᕈᑎᔅᓴᓂᒃ ᐊᒻᒪᓗ ᓈᒻᒪᓈᖅᓯᒪᔪᓂᒃ ᑖᒃᑯᐊᓗ ᐃᓱᒪᒋᖃᓯᐅᔾᔭᐅᔭᕆᐊᖃᖅᑯᑦ ᒪᓕᒃᐸᓪᓕᐊᑎᓪᓗᓯ ᐸᕐᓇᐅᑎᒋᔭᔅᓯᓐᓂ.   

 

ᐃᓕᓴᕆᓯᓐᓈᕆᕙᒃᑲ ᑖᒃᑯᐊ ᐱᒻᒪᕆᐅᔪᑦ ᐊᑐᐃᓐᓇᐅᑎᑦᑎᓂᕐᒥᑦ ᐊᑐᖅᑐᐊᒐᒃᓴᓂᑦ ᑳᒻᐸᓂᖁᑎᒋᔭᐅᔪᓄᑦ ᐊᒻᒪᓗ ᐃᓄᓐᓄᑦ 

ᑕᐃᑲᓂ ᓇᓗᓇᐃᖅᑕᐅᓯᒪᔪᓂᒃ ᐃᓗᓕᕆᒋᐊᓕᖏᓐᓂ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ 

ᑎᓕᓯᔾᔪᑎᖏᓐᓂ ᐊᒻᒪᓗ ᐊᑐᓕᖁᔭᐅᓯᒪᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᑯᐊᐳᕆᓴᓐ 

ᐱᖁᔭᖓᓂᑦ.   

 

ᒪᓕᓪᓗᑎᒃ ᐊᑐᓕᖁᔭᐅᔾᔪᑎᓂᒃ ᑕᐃᑲᙵ 2015 ᐅᓂᒃᑳᖓᓐᓂᑦ ᒪᓕᒐᓕᐅᖅᑎᑦ ᑲᑎᒪᔨᑐᐃᓐᓇᖏᓐᓂ ᑖᒃᑯᓂᖓ 

ᐱᔾᔪᑎᓕᓐᓄᑦ ᒐᕙᒪᒃᑯᑦ ᐊᐅᓚᓂᖏᓐᓂᒃ ᐊᒻᒪᓗ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ, ᐱᖃᓯᐅᑎᓪᓗᒋ ᑖᒃᑯᐊ 

ᐅᖃᐅᔾᔨᒋᐊᕈᑕᐅᔪᑦ ᑐᑭᓯᒋᐊᕐᓂᕐᒥᒃ ᖃᐅᔨᔭᐅᔭᕆᐊᖃᙱᑦᑐᓄᓪᓗ ᑭᒡᒐᖅᑐᐃᔨ ᓄᓇᕗᑦᒧ, ᓂᕆᐅᑉᐳᖓᓗ ᑖᒃᑯᐊ 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃᑯᑦ ᐊᑐᓕᖅᑎᑦᑎᓂᐊᕐᓗᑎ ᑖᒃᑯᐊ ᑮᓇᐅᔭᓂᑦ ᐊᑐᖅᑐᐊᕋᓱᒃᑐᑦ ᑮᒃᑰᓂᖏᑕ 

ᓇᓗᓇᐃᖅᑕᐅᒋᐊᖃᙱᓐᓂᖏᓐᓂ ᑭᒃᑯᑐᐃᓐᓇᕐᓄᑦ ᐊᒻᒪᓗ ᐊᓯᖏᑦ ᑮᓴᐅᔭᓕᕆᓂᕐᒧᑦ ᐃᑲᔫᑎᑦ ᐱᖃᓯᐅᔾᔭᐅᓯᒪᔪᑦ 

ᐊᕐᕌᒍᑕᒫᑦ ᐅᓂᒃᑳᓕᐊᕆᒋᐊᖃᖅᐸᑦᑕᖏᓐᓂᒃ ᐊᑐᖅᑕᐅᓂᐊᕐᓗᑎ ᓯᕗᓂᔅᓴᑎᓐᓂ.   

ᓂᕆᐅᑉᐳᖓ ᑕᕝᕙᓂ ᐅᓂᒃᑳᓕᕆᐊᕆᔭᕐᓂ ᑐᑭᓯᒋᐊᕈᑎᓂᒃ, ᑖᒃᑯᐊ ᐱᕙᓪᓕᐊᑎᑦᑎᒍᑎᑦ ᐊᔾᔨᒌᓐᓂᖅ ᓵᑕᒃᓴᐅᔪᓐᓇᓂᕐᓗ, 

ᓯᕗᓂᔅᓴᑎᓐᓂ, ᐱᓯᒪᔭᐅᓂᐊᖅᑯᑦ ᓯᕗᓪᓕᐅᔾᔭᐅᓯᒪᓗᑎ ᕿᒥᕐᕈᔭᐅᓂᖃᖅᑎᓪᓗᒋᑦ ᓄᓇᕗᒻᒥ ᓇᒻᒥᓂᖁᑎᒋᔭᐅᔪᖅ 

ᐊᑐᖅᑐᐊᕐᕕᒃᑯ ᑯᐊᐳᕆᓴᖓᑦ ᓇᒻᒥᓂᖃᕐᓂᕆᔭᖓᓄᑦ.  

 

ᓂᕆᐅᑉᐳᖓ ᐃᓕᔅᓯ ᐅᓂᒃᑳᖏᓐᓂ ᓇᓗᓇᐃᖅᓯᓯᒪᔪᓂᒃ ᖃᓄᐃᑉᐸᓪᓕᐊᓂᐅᔪᓂᒃ ᑖᒃᑯᐊ ᓴᖅᑭᖅᑕᐅᕙᓪᓕᐊᑎᓪᓗᒋ 2017-

18 ᐱᓕᕆᐊᖑᔪᒃᓴᑦ ᐱᕙᒌᔭᖅᑕᐅᓯᒪᓂᖏᑦ ᐊᒻᒪᓗ ᑲᑎᒪᖃᑎᖃᕐᓂᐊᕆᐊᖓ ᐃᓕᓐᓂ, ᐊᒻᒪᓗ ᐃᕝᕕ ᑲᑎᒪᔨᖏᓐᓂ, 

ᐃᓄᒃᑯᑦ ᑲᑎᒪᒐᔪᖃᑦᑕᕐᓗᑕ ᐅᖃᐅᓯᖃᕐᓗᑕ ᖃᓄᐃᓕᕐᓂᖏᓐᓂᒃ ᑖᒃᑯᐊ ᓯᕗᓪᓕᐅᔭᐅᓯᒪᔪᑦ ᐊᒻᒪᓗ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᑯᐊᐳᕆᓴᐅᑉ ᖃᓄᐃᑉᐸᓪᓕᐊᓂᕆᔭᖓᓂᑦ.  

 

ᓵᑕᐅᔪᓐᓇᕐᓂᖅ ᐊᒻᒪᓗ ᑮᓇᐅᔭᓕᕆᔪᓐᓇᕐᓂᖅ ᐅᓂᒃᑳᖅ ᓂᕆᐅᒋᔭᐅᔪᑦ 2017-18 ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ.  

 

ᑖᓐᓇ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ (FAA), ᐃᓚᖓᓐᓃᑦᑐᖅ IX, ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᕕᐅᕙᒃᑐᓄᑦ, 

ᓇᓗᓇᐃᕆᕗᖅ ᖃᓄᖅ ᐅᓂᒃᑳᓕᐅᕆᐊᖃᕐᓂᕐᒥᒃ ᓇᐃᓈᖅᓯᒪᔪᓂ ᐊᒻᒪᓗ ᖃᓄᑎᒋ ᐊᑯᓂᐅᑎᒋᔭᕆᐊᖃᕐᒪᖔᑕ 

ᐅᓂᒃᑳᓕᐊᖑᔪᑦ ᓄᓇᕗᒻᒥ ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᕕᖏᓐᓄ ᐱᖃᓯᐅᑎᓪᓗᒋᑦ ᐊᓯᖏᑦᑕᐅᖅ ᐱᓕᕆᔭᐅᔭᕆᐊᓖᑦ 

ᐊᑐᓕᖁᔭᓕᐊᕆᔭᐅᓯᒪᔪᑦ ᓄᓇᕗᒻᒥ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᑦ. ᐱᖃᓯᐅᑎᓪᓗᒋ, ᐱᔾᔪᑎᒋᓪᓗᒍ ᑕᒪᓐᓇ 

ᐊᖏᓪᓕᒋᐊᖅᑕᐅᓯᒪᓕᖅᑎᓪᓗᒋᑦ ᖃᓄᐃᓐᓂᐅᔭᕆᐊᓖᑦ, ᐱᓕᕆᐊᔅᓴᖃᕐᓂᕆᔭᕆᐊᓕᕗᑦ ᐊᒻᒪᓗ ᐊᑑᑎᖃᑦᑎᐊᕐᓂᖅ, 

ᒥᓂᔅᑕᒋᔭᐅᔪᖅ ᑲᒪᒋᔭᓕᒃ ᒐᕙᒪᒃᑯᑎᓐᓂᑦ ᑎᒥᖁᑎᒋᔭᐅᔪᓄᑦ ᓴᖅᑭᑎᑦᑎᓯᒪᓕᖅᑯᖅ ᑐᕌᕈᑎᔅᓴᓂᒃ 

ᐊᑐᐃᓐᓇᐅᑎᑦᑎᑲᓐᓂᕋᓱᐊᖅᑐᑎᑦ ᐱᒻᒪᕆᐅᔪᓂᒃ ᑐᑭᓯᒋᐊᕈᑎᔅᓴᐅᔪᓂᑦ ᓄᓇᕗᒻᒥ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᒻᒥᐅᓄᑦ.  

 

ᑲᔪᓰᓐᓇᖅᑐᒃᑯᑦ ᐅᓂᒃᑳᓕᐊᕆᔭᐅᔭᕆᐊᓖᑦ ᐱᖃᓯᐅᔾᔨᓯᒪᓂᐊᖅᑯᑦ ᓴᖅᑭᖅᑕᐅᑎᓪᓗᒋᑦ ᓄᓇᕗᑦ ᒪᓕᒐᓕᐅᕐᕕᒥ 

ᐅᑯᓂᖓ ᐱᖃᓯᐅᑎᓯᒪᕗᑦ:   

 ᑖᓐᓇ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔫᑦ ᐱᓕᕆᐊᔅᓴᖏᑕ ᐸᕐᓇᑕᐅᓯᒪᓂᖓ, ᑕᕝᕙᓂᔅᓴᐃᓇᕐᓗ ᓄᓇᕗᑦ ᒐᕙᒪᒃᑯᑦ 

ᐱᓕᕆᐊᒃᓴᓄᑦ ᐱᕙᒌᔭᐅᑎᖓ ᓴᖅᑭᖅᑕᐅᓗᓂ.  

 ᐊᕐᕌᒍᑕᒫᑦ ᐃᓗᓕᖃᐅᕈᓘᔭᖅᑐᓂᑦ ᐅᓂᒃᑳᓕᐊᓂᑦ ᑕᒪᐃᓐᓂᓕᒫᖅ  ᐱᔭᐅᕙᓪᓕᐊᔪᓂᑦ, ᑳᓐᑐᕌᒃᑕᐅᔪᓕᒫᓂᒃ ᐊᒻᒪᓗ 

ᐊᑐᖅᑐᐊᓂᕐᒧᑦ ᖃᓄᐃᓕᐅᕈᑕᐅᔪᓂᑦ ᑲᒪᒋᔭᐅᔪᓂᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᑯᐊᐳᓴᖓᓄᑦ.  

ᑖᓐᓇ ᐅᓂᒃᑳᖅ, ᐅᕝᕙᓘᓐᓂᑦ ᐅᓂᒃᑳᓕᐊᑦ, ᐱᖃᓯᐅᔾᔨᓯᒪᔭᕆᐊᖃᖅᑯᑦ ᒥᑭᓂᖅᐹᒃᑦᑯᑦ ᑐᑭᓯᒋᐊᕈᑎᔅᓴᐅᔪᓂᑦ 

ᒫᓐᓇᐅᔪᒥᒃ ᐊᑐᐃᓐᓇᐅᑎᑕᐅᔪᒥ ᓄᓇᕗᑦ ᒐᕙᒪᒃᑯᑦ ᐊᕐᕌᒍᑕᒫᑦ ᐱᔭᐅᕙᓪᓕᐊᔪᓄᑦ ᖃᓄᐃᓕᐅᕈᑕᐅᔪᑦ ᐅᓂᒃᑳᖓ, 

ᐊᑐᖅᑐᐊᓂᕐᒧᑦ ᖃᓄᐃᓕᐅᕐᓂᕆᔭᐅᔪᑦ ᐅᓂᒃᑳᖓ ᐊᒻᒪᓗ ᑳᓐᑐᕌᒃᑯᓄ ᖃᓄᐃᓐᓂᐅᔪᑦ ᐅᓂᒃᑳᖓ.  ᑖᓐᓇ 

ᐅᓂᒃᑳᖅ ᐱᖃᓯᐅᔾᔭᐅᓯᒪᔭᕆᐊᖃᖅᑯᖅ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᑯᐊᐳᕆᓴᒃᑯᑦ ᐊᕐᕌᒍᑕᒫᑦ 

ᐅᓂᒃᑳᓕᐊᕆᖃᑦᑕᖅᑕᖏᓐᓂ.  ᐱᕙᒌᔭᕐᓂᐊᕐᓗᒍ ᑖᓐᓇ ᐊᑐᖅᑐᐊᓃᑦ ᖃᓄᐃᓐᓂᖏᑕ ᐅᓂᒃᑳᖓ, ᐊᑎ 

ᖃᐅᔨᒪᑦᑎᐊᕋᓱᓐᓂᐊᖅᑯᑎᑦ ᑖᒃᑯᐊ ᑐᑭᓯᒋᐊᕈᑎᑦ ᐱᑕᖃᙱᒃᑲᓗᐊᕐᒪᖔᑕ ᓈᒻᒪᓈᙱᑦᑐᓂᑦ 

ᓇᒻᒥᓂᖃᕐᓂᕐᒨᖓᓂᕐᒧᑦ ᐊᑐᕐᓂᓪᓗᒃᑕᐅᒍᓐᓇᖅᑐᓂᑦ ᐊᑭᑦᑐᕋᐅᑎᖃᑎᑦᑎᓐᓄᑦ.  

 ᑭᐅᔾᔪᑎᑦ ᑎᑎᖅᑲᓄᑦ ᓂᕆᐅᒋᔭᖃᕐᓂᕐᒧᑦ, ᑎᑎᖅᑲᐃᑦ ᓇᓗᓇᐃᔭᕈᑎᑦ, ᐊᒻᒪᓗ ᒥᓂᔅᑕᐅᑉ ᖃᓄᐃᓕᐅᖁᓯᒪᔭᖏᑦ 

ᑕᐃᑲᓂ ᓯᕗᓪᓕᖅᐹᒥ ᑲᑎᒪᓂᖃᖅᑎᓪᓗᒋᑦ ᒪᓕᒐᓕᐅᕐᕕᒻᒥ ᐱᔾᔪᑎᓕᓐᓄ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᑦ 

ᑎᑎᖅᑲᓂᑦ ᐱᕙᓪᓕᐊᑎᓪᓗᒋᑦ.     

 

ᐊᕐᕌᒍᐊᓂ 2017-18 ᐱᖁᔭᐅᒃᑲᓐᓂᓕᕆᕗᑎᑦ ᖃᐅᔨᒪᒋᐊᒃᑲᓐᓂᖁᔭᐅᓪᓗᑎ ᐅᓂᒃᑳᓕᐊᖑᔭᕆᐊᖃᖃᑦᑕᖅᑐᓂ 

ᐱᓕᕆᕝᕕᖓᓐᓄᑦ ᑮᓇᐅᔭᓕᕆᔨᒃᑯᑦ: 

 ᑲᑎᒪᔨᓄᑦ ᐊᖏᖅᑕᐅᓯᒪᔪᑦ ᑮᓇᐅᔭᑦ ᐊᔾᔨᒌᙱᓐᓂᖏᓐᓄᑦ ᐅᓂᒃᑳᖅ ᐊᒻᒪᓗ ᐊᑭᓕᖅᓱᕆᐊᓕᓐᓄᑦ 

ᖃᓄᐃᓕᐅᕈᑕᐅᔪᑦ ᑕᒪᒃᑮᓐᓄᒃ ᐊᐅᓚᑦᑎᓂᕐᒧᑦ ᐊᒻᒪᓗ ᑲᒪᒋᔭᖃᕐᓂᕐᒧᑦ ᐊᒻᒪᓗ ᐊᑭᑐᔫᑎᓄᑦ ᐊᕐᕌᒍ ᐊᑕᐅᓯᖅ 

ᐱᖓᓱᐊᖅᑎᖃᑦᑕᕐᓗᒍ.   

 ᑕᒪᕐᒥᓕᒫᖅ ᖃᓄᐃᓕᐅᕈᑕᐅᓂᐊᖅᑐᑦ ᐊᒻᒪᓗ ᐃᖅᑲᓇᐃᔭᕐᓂᕐᒧᑦ ᐸᐃᑉᐹᑦ ᐱᔭᐅᔭᕆᐊᓖᑦ ᑭᒡᒍᑎᐅᑉ 

ᐃᓕᔭᐅᓂᒃᓴᖓᓄᑦ ᑕᕝᕙᙵᑦ ᑲᑎᖅᓱᖅᑕᐅᓯᒪᔪᓂᒃ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓄᑦ ᐊᑐᐃᓐᓇᐅᓕᑐᐊᕋᐃᑉᐸᑕ 

ᐅᕝᕙᓘᓐᓃᑦ ᖃᖓᒃᑯᑦ ᐅᓪᓗᕐᒥ ᐱᔭᕆᐅᓯᒪᔭᕆᐊᖃᓕᖅᑎᓪᓗᒋᑦ.  ᑲᒪᓂᕐᒧᑦ ᑎᑎᖅᑲᐃᑦ ᐅᕝᕙᓘᓐᓃᑦ ᐊᓯᖏᑦ 

ᐅᓂᒃᑳᑦ (ᐱᖃᓯᐅᑎᓪᓗᒋᑦ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔫᑉ ᑭᒡᒍᑎᖏ) ᓴᖅᑭᖅᑕᐅᔪᑦ ᑕᒻᒪᖅᓯᒪᔪᖅᓯᐅᖅᑎᔪᐊᒧᑦ 

(ᑕᒪᒃᑮᒃ ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᒃ ᑲᓇᑕᒥ ᐊᒻᒪᓗ ᓇᒻᒥᓂᖅᓱᖅᑐᒧᑦ ᑕᒻᒪᖅᓯᒪᔪᖅᓯᐅᖅᑎ) ᑕᒪᐃᓐᓄᓕᒫᖅ 

ᑮᓇᐅᔭᓕᕆᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᑦ ᑲᑎᖅᓱᖅᑕᐅᓯᒪᔪᑦ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᖅ ᑕᐃᑯᖓ 

ᐊᕐᕌᒍᐊᓄ.  

 ᓄᓇᕗᑦᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᑯᐊᐳᕆᓴᖓ ᐃᖅᑲᓇᐃᔭᖃᑎᖃᖁᔭᐅᕗᑦ ᐃᖅᑲᓇᐃᔭᖅᑎᓂ 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊᑕ ᑮᓇᐅᔭᓕᕆᓂᕐᒧᑦ ᑐᓴᒐᒃᓴᓕᐅᕐᓂᖅ ᐊᐅᓚᑕᐅᓂᖏᓪᓗ ᐱᓕᕆᕝᕕᐊᓂ ᑖᒃᑯᐊ 

ᒐᕙᒪᒃᑰᖅᑐᑦ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᔭᕆᐊᓕᖏᓐᓂ ᑕᐃᒫᓪᓗᐊᒃᑯᑦ ᓴᖅᑭᖅᑕᐅᓯᒪᒐᓗᐊᕐᒪᖔᑕ 

ᑕᒪᐃᓐᓂᓕᒫᖅ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖑᔪᓂ.     

 

ᐱᒻᒪᕆᐅᕗᖅ ᐅᖃᖃᑎᒌᓐᓂᖅ ᐊᒻᒪᓗ ᑐᓴᐅᒪᖃᑦᑕᐅᑎᑦᑎᐊᕐᓂᖅ ᑲᔪᓰᓐᓇᕐᓗᑎ ᒐᕙᒪᒋᔭᑦᑎᓐᓂ.  ᑕᒪᓐᓇ 

ᓴᙱᑎᒃᑲᓐᓂᕋᓱᒃᑎᓪᓗᒍ ᑭᒃᑯᑐᐃᓐᓇᕐᓄᑦ ᐃᖅᑲᓇᐃᔭᖅᑎᑦ, ᐊᐱᕆᕗᖓ ᑖᒃᑯᐊ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᒃ 

ᑯᐊᐳᕆᓴᖓ ᐃᖅᑲᓇᐃᔭᖃᑎᖃᐃᓐᓇᕐᓗᑎ ᐱᓕᕆᖃᑎᒋᓂᕆᖃᑦᑕᖅᑕᖏᓐᓂ ᑮᓇᐅᔭᓕᕆᔨᒃᑯᓐᓂᑦ ᐊᒻᒪᓗ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓂ ᑕᒪᐃᓐᓂᓕᒫᓂᒃ ᐱᓕᕆᐊᖑᔭᕆᐊᖃᖅᑐᓂᑦ.  ᑖᒃᑯᐊ 

ᐱᓕᕆᖃᑎᒌᑦᑎᐊᕈᓐᓇᕐᓂᖅ ᐱᕈᖅᐸᓪᓕᐊᑎᑕᐅᑦᑎᐊᕆᐊᖃᖅᑯᖅ ᑕᒪᒃᑮᓐᓂᒃ ᐱᓕᕆᖃᑎᒌᑦᑑᓐᓂᒃ, ᑕᒪᓐᓇ ᓈᒻᒪᓈᖅᑐᒃᑯᑦ 

ᑐᓴᐅᒪᔪᑎᓂᒃ ᑐᓴᖅᑎᑦᑎᖃᑦᑕᓂᒃᑯᑦ.  

 

ᓂᕆᐅᑉᐳᖓ ᐃᓕᓐᓂᒃ ᐅᖃᖃᑎᖃᕆᐊᔅᓴᖅ ᓯᕗᓪᓕᐅᔾᔭᐅᓯᒪᔪᑦ ᒥᔅᓵᓄᑦ ᐊᒻᒪᓗ ᐊᑐᖅᑕᐅᔭᕆᐊᓕᓐᓂ ᑎᑎᖅᑕᐅᓯᒪᔪᓂᒃ 

ᑖᔅᓱᒥᒪ ᑎᑎᖅᑲᒥᒃ ᓂᕆᐅᒋᔭᖃᕐᓂᕐᒧᑦ.  ᓂᕆᐅᒃᑭᕗᖓ ᕿᒥᕐᕈᓂᐊᕆᐊᔅᓴᖅ ᐃᕝᕕᑦ ᑭᒡᒍᑎᕆᔭᖏᓐᓂ ᑖᔅᓱᒧᖓ ᑎᑎᖅᑲᒧᑦ. 

ᓂᕆᐅᒃᑭᕗᖓ ᕿᒥᕐᕈᓂᐊᕆᐊᔅᓴᖅ ᐃᕝᕕᑦ ᑭᒡᒍᑎᕆᔭᖏᓐᓂ ᑖᔅᓱᒧᖓ ᑎᑎᖅᑲᒧᑦ.  

 

ᑭᐅᓕᕈᕕᑦ ᑖᔅᓱᒧᖓ ᑎᑎᖅᑲᒧᑦ, ᐊᑎ ᐊᔾᔨᖓᓂᑦ ᑐᓂᓯᓂᐊᖅᑯᑎᑦ ᔨᐃᕝ ᓵᓐᒧᑦ, ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᔨᒃᑯᓐᓄᑦ, 

ᑖᓐᓇᓗ ᖃᐅᔨᒪᒋᐊᕐᓂᐊᖅᑐᓂ ᑕᒪᐃᓐᓂᓕᒫᖅ ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᕕᐅᕙᒃᑐᑦ ᑭᐅᔪᑎᖏᑦ ᐃᓕᔭᐅᓯᒪᒐᓗᐊᕐᒪᖔᑕ 

ᑕᐃᑲᓂ ᓄᓇᕗᑦ ᒪᓕᒐᓕᐅᕐᕕᐊᓂ ᓈᒻᒪᓈᓕᖅᑲᑕ.  

 

ᐅᕙᓐᖔᖅᑐᖅ, 

 
 
 
 

ᒪᓕᒐᓕᐅᖅᑎ ᒫᓂ ᐃᓪ ᑲᓇᔪᖅ  

ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᓐᓂᑦ 

 

ᐊᔾᔨᖓᓂᑦ ᐱᔪᖅ: ᓯᐅᕆ ᕉᓪ, ᒥᓂᔅᑕᐅᑉ ᑐᒡᓕᐊ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

 

ᔨᐃᕝ ᓵᓐ, ᒥᓂᔅᑕᐅᑉ ᑐᒡᓕᐊ 

ᑮᓇᐅᔭᓕᕆᔨᒃᑯᑦ 

 

ᐲᑕ ᒪ, ᐊᐅᓚᑦᑎᔨᒻᒪᕆᒃ 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ 

ᐄᑉᐳᓗ 20, 2017 

 

ᑖᓄᑦ ᕼᐊᕕᐅᔭᒃ 

ᐃᒃᓯᕙᐅᑕᖅ, ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ 

ᑲᖏᖅᖠᓂᖅ, ᓄᓇᕗᑦ   

X0C 0G0 

 

ᐱᔾᔪᑎᓕᒃ: ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ 2017-18 ᑎᑎᖅᑲᖅ ᓂᕆᐅᒋᔭᖃᕐᓂᕐᒧᑦ 

 

ᐊᐃᖓᐃ ᒥᔅᑕ ᕼᐊᕕᐅᔭᒃ: 

 

ᖁᕕᐊᓱᒃᐳᖓ ᑎᑎᖅᑲᓕᐅᕆᐊᖓ ᑖᔅᓱᒥᖓ ᓂᕆᐅᒋᔭᖃᕐᓂᕐᒧᑦ 2017-18 ᐅᑉᐱᕈᓱᒃᑎᐊᖅᑐᖓ ᐱᒻᒪᕆᐅᓂᖓᓂᑦ 

ᑖᒃᑯᐊ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᐃᖅᑲᓇᐃᔭᕐᓂᕆᖃᑦᑕᖅᑕᖏᑦ ᐊᑐᒍᑕᐅᑦᑎᐊᕐᖓᑕ 

ᐃᑲᔪᖅᓱᐃᒍᑕᐅᓪᓗᑎ ᐃᓄᐃᑦ ᐃᓕᖅᑯᓯᖓᓐᓄᑦ ᐊᒻᒪᓗ ᐃᖅᑲᓇᐃᔭᕐᓂᖏᓐᓄᑦ ᓄᓇᕗᒻᒥ. ᐃᓱᒪᕗᖓ ᑖᒃᑯᐊ 

ᐊᑐᓕᖁᔨᔪᑎᐅᔪᑦ ᐱᖃᓯᐅᔾᔭᐅᓯᒪᔪᑦ ᑖᔅᓱᒧᖓ ᐃᑲᔪᕐᓂᖃᕐᓂᐊᕐᖓᑕ ᓴᖅᑭᑎᑦᑎᑲᓐᓂᓂᕐᒥ 

ᐃᖅᑲᓇᐃᔭᖃᑎᒌᓐᓂᕆᕙᑦᑕᑎᓐᓂ, ᐱᕈᖅᐹᓪᓕᑎᑦᑎᓗᓂ ᑲᔪᓯᓂᖃᑦᑎᐊᓂᕐᒥ ᐊᒻᒪᓗ ᑕᑯᔅᓴᐅᑎᑦᑎᑲᓐᓂᓂᕐᒥ 

ᖃᓄᐃᓕᐅᖃᑦᑕᓂᑦᑎᓐᓂᒃ.    

 

ᑖᓐᓇ ᑎᑎᖅᑲᖅ ᐃᓗᓕᖃᖅᑯᖅ ᓯᕗᓪᓕᐅᔭᐅᓯᒪᔪᓂᒃ ᐊᒻᒪᓗ ᓴᖅᑭᖅᑕᐅᒍᒪᓯᒪᔪᓂᒃ 2017-18 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ ᐊᒻᒪᓗ ᐊᑐᐃᓐᓇᐅᑎᑦᑐᓗᓂ ᓇᑭᖔᕐᓂᐅᔪᓂᒃ ᐃᓱᒫᓘᑕᐅᔪᓂ ᐅᓂᒃᑳᓕᐅᖃᑦᑕᕆᐊᖃᕐᓂᕐᒧᑦ 

ᑯᐊᐳᕆᓴᐅᑉ ᖃᓄᐃᓕᐅᕐᓂᕆᒋᐊᖃᖅᑕᖏᓐᓂ.  ᓂᕆᐅᑉᐳᖓ ᐅᖃᖃᑎᒌᒍᑎᒋᓂᐊᕋᕕᒋ ᑲᑎᒪᔨᓄᑦ 

ᖃᓄᐃᓕᐅᖅᑕᐅᖁᔭᐅᔪᑦ ᑕᕝᕙᓂ ᑎᑎᖅᑲᒥ  ᐊᒻᒪᓗ ᐃᕝᕕ ᐃᖅᑲᓇᐃᔭᖅᑎᖏᓐᓄ ᑖᒃᑯᐊ ᓂᕆᐅᒋᔭᐅᔪᑦ 

ᑲᔪᓯᕙᓪᓕᐊᑦᑎᐊᕋᓗᐊᕐᒪᖔᑕ. 

 

ᐱᖃᓯᐅᑎᓗᒍ, ᓂᕆᐅᑉᐳᖓ ᑖᓐᓇ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᖅ 2017-18 ᖃᓄᐃᓕᖓᓂᐅᔪᒧᑦ 

ᑐᕌᒐᕆᔭᐅᔪᑦ ᑐᓴᖅᑎᑦᑎᒍᑕᐅᓗᑎ ᖃᓄᐃᓕᐅᕆᐊᖃᕐᒪᖔᖅᐱᑦ ᑖᒃᑯᓂᖓ ᐱᓕᕆᕙᓪᓕᐊᑎᓪᓗᑎᑦ 

ᑕᑯᓇᙳᐊᖅᑕᐅᓯᒪᔪᓄᑦ ᓯᕗᓂᔅᓴᑎᓐᓄ ᑎᑎᕋᖅᑕᐅᓯᒪᔪᑦ ᓯᕗᒧᑦ ᐊᑉᖢᖅᑕ: ᓯᕗᒧᑦ ᐊᑉᓗᖃᑎᒌᖕᓂᖅ. 
 

“ᒐᕙᒪᒋᔭᕗᑦ ᐊᖏᖅᓯᒪᓂᖃᖅᑯᖅ ᑐᕌᒐᖃᕐᓂᐊᕐᓗᑎ ᑎᓴᒪᓂᒃ ᓯᕗᓪᓕᐅᔭᐅᓯᒪᔪᓂᒃ 

ᓯᕗᒧᒋᐊᕈᑎᔅᓴᕆᓂᐊᖅᑕᑎᓐᓂ ᐊᑕᐅᑦᑎᒃᑯᑦ ᐊᒻᒪᓗ ᓄᓇᕗᑦ ᓄᓇᒋᒍᒥᓇᑦᑎᐊᓕᖅᑎᑲᓐᓂᕐᓗᒍ ᐅᕙᒍᑦ 

ᓱᕈᓯᖁᑎᖏᓐᓄᑦ ᐊᒻᒪᓗ ᐃᕐᖑᑕᖏᓐᓄᑦ 

o ᓇᖕᒥᓂᖅ ᒪᑭᑕᔪᓐᓇᕐᓂᖅ ᓂᕆᐅᑦᑎᐊᕈᓐᓇᕐᓂᕐᓗ ᐃᓕᓐᓂᐊᕐᓂᒃᑯᑦ ᐱᓕᒻᒪᒃᓴᕐᓂᒃᑯᓪᓗ 

o ᓯᕗᓪᓕᐅᔾᔭᐅᔪᖅ ᖃᓄᐃᙱᑦᓯᐊᖅᑐᓂ ᐃᓚᒌᖑᔪᓂᒃ ᓴᙱᔫᓗᑎᒃ ᐊᓂᒍᐃᔪᓐᓇᕐᓗᑎᓪᓗ 

ᓄᓇᓕᐅᔪᓂ. 

o ᑮᓇᐅᔭᓕᐅᕋᓱᖕᓂᒃᑯᑦ ᐱᕈᖅᐸᓪᓕᐊᓂᖅ ᐱᕙᓪᓕᐊᑦᑎᐊᕐᓂᖅᑎᒍᓪᓗ ᓇᐅᒃᑯᓕᒫᖅ 

o ᐱᐅᔪᒃᑯᑦ ᒐᕙᒪᓕᕆᓂᖅ ᐊᑐᖅᑎᐊᖅᑕᐅᓂᒃᑯᑦ ᐃᑲᔫᑎᔅᓴᐃᑦ” 

 

ᑖᒃᑯᐊ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓ ᒪᓕᒋᐊᖃᖅᑯᑦ  

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓ ᒪᓕᒋᐊᖃᖅᑯᑦ ᑲᒪᒋᔭᖃᕐᓗᑎ ᑲᒻᐸᓂᒋᔭᐅᔪᑦ ᓇᒻᒥᓂᖁᑎᓂᖏᓐᓂ, 

ᓇᒻᒥᓂᖁᑎᓖᑦ ᐱᓕᕆᐊᔅᓴᖏᓐᓂ, ᐊᒻᒪᓗ ᑮᓇᐅᔭᓕᐅᕋᓱᐊᕈᑕᐅᒍᓐᓇᖅᑐᓂᑦ ᓇᒻᒥᓂᖁᑎᓕᓐᓄᑦ, 

ᐱᓕᕆᔪᑕᐅᒻᒪᕆᓐᓂᐊᖅᑐᑎᓪᓗ ᑖᒃᑯᐊ ᐃᑲᔪᕈᑕᐅᓗᑎ ᐱᔪᒪᔭᐅᔪᓄᑦ ᓄᓇᕗᒻᒥᐅᓂᑦ ᓇᒻᒥᓂᖃᖃᑕᐅᔪᑦ ᐊᒻᒪᓗ 

ᐱᕙᓪᓕᐊᔪᓕᕆᓂᕐᒧᑦ ᖃᓄᐃᓕᐅᕐᓂᐅᔪᑦ, ᑖᒃᑯᐊᓗ ᑐᙵᕕᒋᔭᐅᓪᓚᕆᓐᓂᐊᖅᑐᑎ ᓯᕗᓂᔅᓴᑎᓐᓂ 

ᐊᑦᑐᖓᐃᖅᓯᒪᑦᑎᐊᓂᕐᒥᑦ ᐊᒻᒪᓗ ᑲᔪᓯᓂᖃᑦᑎᐊᓂᕐᒥᑦ.      

 

ᑖᓐᓇ ᐱᖃᓯᐅᑎᓯᒪᕗᖅ ᐃᑲᔪᖅᓱᐃᓂᕐᒥᑦ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᓐᓄᑦ ᐱᓕᕆᐊᖑᕙᓪᓕᐊᔪᒪᔪᓄᑦ 

ᑕᐃᒃᑯᐊ ᒪᓕᒃᑐᐃᑦ ᓄᓇᓕᓐᓂ ᓇᒻᒥᓂᖅ ᓄᓇᒥᐅᑕᐃᑦ ᐊᑐᖅᑐᒃᓴᖏᑦ ᐊᒻᒪᓗ ᐊᔪᙱᑕᖃᕐᓂᖏᑦ, ᐊᒻᒪᓗᑦᑕᐅᖅ 

ᑕᑯᓐᓇᒐᕆᔭᐅᔪᑦ ᓯᕗᓂᔅᓴᑎᓐᓄ; ᐱᓕᕆᐊᖑᕙᓪᓕᐊᔪᒪᔪᑦ ᑕᐃᒃᑯᐊ ᐃᓚᓕᐅᒃᑎᒃᑲᓂᖅᑐᑦ ᐊᒻᒪᓗ 

ᐱᖃᓯᐅᔾᔨᑲᓐᓂᖅᑐᑦ ᐃᑲᔫᑎᖃᑦᑎᐊᖅᑐᓄᑦ ᑕᐃᒃᑯᓄᖓ ᓇᓗᓇᐃᖅᑕᐅᔪᓄᑦ ᑲᔪᓯᓂᖃᑦᑎᐊᕈᓐᓇᑐᐃᓐᓇᕆᐊᓕᓐᓂ, 

ᐱᖃᓯᐅᑎᓪᓗᒋᑦ ᐊᖑᓇᓱᖕᓂᖅ ᓂᕐᔪᑎᓂᒃ, ᓴᓇᙳᐊᕈᓘᔭᕐᓂᕐᒥᒃ ᐊᒻᒪᓗ ᐳᓚᕋᖅᑐᓕᕆᓂᕐᒥ; ᐊᒻᒪᓗ 

ᐱᕙᓪᓕᐊᑎᑦᑎᓂᕐᒥᑦ ᒫᓐᓇᐅᔪᒥ ᐊᒻᒪᓗ ᓯᕗᓂᑦᑎᓐᓂ ᓄᓇᕗᒻᒥ ᓴᓇᙳᐊᕈᓘᔭᖅᑎᓂᒃ ᑕᒪᐃᓐᓂᒫᕐᓂ 

ᓴᖅᑭᑎᑦᑎᒍᓐᓇᖁᓪᓗᒋᑦ ᐃᖅᑲᓇᐃᔭᕈᑕᐅᒍᓐᓇᖅᑐᓂ ᐊᒻᒪᓗ ᑖᒃᑯᐊ ᐃᖅᑲᓇᐃᔭᕐᓂᖏᑦ ᑕᑯᔅᓴᐅᑎᒃᑲᓐᓂᕋᓱᓪᓗᒋᑦ 

ᑲᓇᑕᓕᒫᒧᑦ ᐊᒻᒪᓗ ᐃᖅᑲᓇᐃᔭᕐᕕᐅᕙᒃᑐᓕᒫᓄᑦ.  

 

ᓄᓇᕗᑦ ᐱᑕᖃᐅᒻᒪᕆᑉᐳᖅ ᓄᓇᒥᐅᑕᓂᑦ ᐊᑐᖅᑐᒃᓴᓂ − ᑕᒪᒃᑮᓐᓂᒃ ᐊᑐᖅᑕᐅᑲᓐᓂᕈᓐᓇᖅᑐᓂᒃ ᐊᒻᒪᓗ 

ᐊᑐᖅᑕᐅᑲᓐᓂᕈᓐᓇᖏᑦᑐᓂ.   ᐃᖅᑲᓇᐃᔭᖃᑎᒌᒃᑲᓐᓂᕆᐊᖃᖅᑯᒍᑦ ᑐᕌᕐᓗᑕ ᐊᔾᔨᒌᙱᕈᓘᔭᖅᑐᓂᑦ 

ᑮᓇᐅᔭᓕᐅᕈᑎᔅᓴᓂ ᐊᑐᐃᓐᓇᐅᑎᑕᐅᓂᐊᖅᑐᓂ ᓄᓇᕗᒻᒥᐅᓄᑦ ᐱᓕᕆᐊᖑᔪᑦ ᐃᓗᐊᓃᑦᑐᑦ 

ᐃᖅᑲᓇᐃᔭᖅᑐᓕᕆᓂᕐᒥᑦ ᐊᒻᒪᓗ ᓇᒻᒥᓂᖃᖅᑐᓕᕆᓂᕐᒥᑦ ᓇᓖᕌᕋᔅᓴᓂᒃ. 

 

ᓯᕗᒧᑦ ᐊᑉᓗᖅᑕ ᓇᓗᓇᐃᖅᓯᕗᖅ “ᒐᕙᒪᖃᑦᑎᐊᕐᓂᖅ ᓯᓚᑐᓂᒃᑯᑦ ᐊᑐᑦᑎᑦᐊᕐᓂᒃᑯᓪᓗ ᐃᑲᔪᕈᑎᒋᔪᓐᓇᖅᑕᑦᑎᒍᑦ” 

ᓯᕗᓪᓕᐅᔾᔭᐅᓯᒪᓗᓂ.   ᐊᖏᖅᓯᒪᓂᖃᑦᑎᐊᖅᑐ ᓴᖅᑭᑎᑦᑎᕙᓪᓕᐊᓂᕐᒥᑦ ᐱᓕᕆᐊᔅᓴᓂᑦ ᐊᒻᒪᓗ ᐱᔨᑦᑎᕈᑎᓂᒃ 

ᓈᒻᒪᓈᖅᑐᒃᑯᑦ, ᐊᐅᓚᓂᖃᑦᑎᐊᖅᑐᒥᒃ ᐊᒻᒪᓗ ᑮᓇᐅᔭᓕᐅᕈᓐᓇᕐᓂᖃᖅᑐᓂ, ᐊᒻᒪᓗ ᑖᒃᑯᐊ ᑮᓇᐅᔭᓄᑦ 

ᕿᓗᖅᑭᑖᕐᓂᖅᓴᐅᔪᑦ ᐱᓕᕆᐊᔅᓴᐃᑦ ᐊᒻᒪᓗ ᐱᔨᑦᑎᕈᑎᑦ ᐊᑐᖅᑕᐅᒍᓐᓇᖅᑐᑦ ᓄᓇᕗᒻᒥᐅᓄᑦ ᖃᓄᐃᙱᑦᑎᐊᖅᑐᒥ 

ᐃᓅᓯᖃᕈᓐᓇᖁᓪᓗᒋᑦ ᐊᒻᒪᓗ ᖃᓄᐃᓕᐅᕈᓐᓇᑎᐊᕐᓂᕐᒥᑦ ᐃᓅᓯᖃᖁᓪᓗᒋᑦ.   

 

ᒪᓕᑦᑐᒍ ᑕᐸᓱᐃᒋᐊᖃᙱᓂᕐᒧᑦ ᐃᖅᑲᓇᐃᔭᕐᕕᐅᔪᓂ ᐊᑐᐊᒐᖓ, ᓄᓇᕗᑦ ᒐᕙᒪᒃᑯᑦ ᔨᕈ ᓱᖏᐅᔾᔨᓯᒪᓂᕐᒥ 

ᑕᐸᓱᐃᕈᓘᔭᕐᓂᕐᒥᒃ, ᖃᓄᐃᙱᓴᕐᓂᕐᒥ ᐅᕝᕙᓘᓐᓃᑦ ᐱᑦᑎᐊᙱᒍᑕᐅᔪᓂᑦ ᖃᓄᐃᑦᑐᑐᐃᓐᓇᕐᓂᒃ.  ᐱᒻᒪᕆᐅᕗᖅ 

ᑖᒃᑯᐊ ᐃᖅᑲᓇᐃᔭᖅᑎᓕᒫᑦ ᐅᖃᓕᒫᖅᓯᒪᓗᑎ, ᑐᑭᓯᓯᒪᓗᑎ ᐊᒻᒪᓗ ᒪᓕᓪᓗᑎ ᑖᔅᓱᒥᖓ ᐊᑐᐊᒐᓕᐊᕆᔭᐅᓯᒪᔪᒥᒃ, 

ᐱᖃᓯᐅᑎᓗᒋᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᐃᑦ ᖃᓄᐃᓕᐅᕈᑎᔅᓴᐃᑦ ᑖᒃᑯᐊᓗ ᒪᓕᑦᑐᑎᒃ ᐊᑐᐊᒐᕐᒥ.   

ᐱᖃᓯᐅᑎᒃᑲᓂᖅᑐᒍ, ᓂᕆᐅᒋᕙᒋᑦ ᑖᒃᑯᐊ ᐊᖏᔪᖅᑳᖅ ᐊᒻᒪ ᐊᐅᓚᑦᑎᔨᒻᒪᕆᒃ ᑲᒪᒋᔭᖃᑦᑎᐊᓂᐊᕐᓂᖏᓐᓂᒃ 

ᑕᐸᓱᐃᕈᓘᔭᖅᑐᖃᙱᒃᑲᓗᐊᕐᒪᖔᖅ ᐃᖅᑲᓇᐃᔭᕐᕕᐅᔪᓂ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓂ.  

 

ᐱᖃᓯᐅᑎᓗᒍ, ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᓂᖃᑦᑎᐊᖅᑯᑦ ᓴᖅᑭᔮᖅᑎᑦᑎᓂᕐᒥ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 

ᐱᖁᔭᖅ ᐊᒻᒪᓗ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ, ᑲᔪᓯᑦᑎᐊᕈᓐᓇᖁᓪᓗᒋᑦ ᓄᓇᕗᒻᒥᐅᓕᒫᑦ 

ᑐᓴᐅᒪᖃᑦᑕᐅᑎᓂᑦᑎᒍᑦ ᓂᕈᐊᒐᖏᓐᓂ ᐊᑐᕋᓗᐊᕐᒪᖔᑕ ᐅᖃᐅᓰᑦ ᐃᓕᓴᕆᔭᐅᓯᒪᔭᖏᓐᓂ 

ᐃᖅᑲᓇᐃᔭᖃᑎᖃᕐᓂᐊᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ ᐊᒻᒪᓗ ᐃᖅᑲᓇᐃᔭᖅᑎᖏᓐᓂ.   ᑖᔅᓱᒧᖓ 

ᐱᔾᔪᑎᓕᒻᒧ, ᐃᖅᑲᐃᑎᒃᑲᓐᓂᕆᐊᖅᑲᒋᑦ ᖃᓄᐃᓕᐅᕆᐊᖃᖅᑕᓐᓂᒃ ᓴᖅᑭᑎᓐᓂᐊᕐᓗᒍ ᐅᖃᐅᓯᕗᑦ 

ᐃᓗᓕᖃᐅᕈᓘᖅᔭᖅᑐᖅ ᐸᕐᓇᐅᑎᖓ ᑖᒃᑯᐊ ᓄᓇᕗᒻᒥᐅᓕᒫᑦ ᐅᖃᐅᓯᕐᒥᒃ ᐊᑐᕈᒪᔭᕐᒥᓂᒃ 

ᐅᖃᕕᖃᕈᓐᓇᑦᑎᐊᖁᓪᓗᒋᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᓂᕈᐊᕆᓯᒪᔭᖓᓂᑦ ᐅᖃᐅᓯᖅ 

ᐃᓕᓴᕆᔭᐅᓯᒪᔪᒥᒃ.   

 

ᓂᕆᐅᒋᔭᐅᔪᑦ ᐊᒻᒪᓗ ᓯᕗᓪᓕᐅᔾᔭᐅᓯᒪᔪᑦ ᐊᕐᕌᒍᐊᓄᑦ 2017-18 

 

ᒥᓂᔅᑕᐅᑎᓪᓗᖓ ᑲᒪᒋᔭᖃᖅᑐᖓ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ, ᕿᒥᕐᕈᓯᒪᕙᒃᑲ ᐊᒻᒪᓗ ᓈᒻᒪᒋᓪᓗᒋᑦ 2017-

18 ᐱᓕᕆᐊᖑᔪᒃᓴᑦ ᐸᕐᓇᒃᑕᐅᓯᒪᓂᖏᑦ ᐊᒻᒪᓗ ᑮᓇᐅᔭᑦ ᐊᑐᖅᑐᔅᓴᑦ.  ᓂᕆᐅᑉᐳᖓ ᒪᓕᑦᑎᐊᕐᓂᐊᕋᕕᑦ 

ᑖᒃᑯᓂᖓ ᓯᕗᓪᓕᐅᔾᔭᐅᓯᒪᔪᓂᒃ ᐊᒻᒪᓗ ᐋᖅᑭᒃᑕᐅᓯᒪᔪᓂᒃ ᐅᖃᐅᓯᕆᖅᑲᐅᔭᓐᓂ.  ᑐᕌᒐᕆᓐᓇᕐᓂᐊᖅᑕᕗᑦ 

ᐱᓇᓱᐊᕐᓗᑕ ᐱᐅᓂᖅᓴᒃᑯᑦ ᐱᔨᑦᑎᕈᑎᔅᓴᓂᒃ ᐊᒻᒪᓗ ᓈᒻᒪᓈᖅᓯᒪᔪᓂᒃ ᑖᒃᑯᐊᓗ ᐃᓱᒪᒋᖃᓯᐅᔾᔭᐅᔭᕆᐊᖃᖅᑯᑦ 

ᒪᓕᒃᐸᓪᓕᐊᑎᓪᓗᓯ ᐸᕐᓇᐅᑎᒋᔭᔅᓯᓐᓂ.  

 

ᑲᔪᓯᔪᒃᑯᑦ ᑲᑦᓱᖓᐃᖅᓯᒪᓂᖃᕐᓂᖅ ᐱᐅᖅᓱᐊᓂᒃᑯᑦ ᐊᒻᒪᓗ ᓴᖅᑭᔮᖅᑎᑎᒃᑲᓂᕐᓂᒃᑯᑦ ᐃᓄᐃᑦ ᐃᓕᖅᑯᓯᖓᓂ 

ᐱᒻᒪᕆᐅᕗᖅ ᐃᑲᔪᖅᓱᐃᓂᕐᒧᑦ ᐃᖅᑲᓇᐃᔮᔅᓴᓂᒃ ᐊᒻᒪᓗ ᑮᓇᐅᔭᓕᐅᕈᓐᓇᖅᐸᓪᓕᐊᓂᖅ ᓄᓇᕗᒻᒥ ᑖᒃᑯᑎᒎᓇ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ.  ᓂᕆᐅᑉᐳᖓ ᑖᒃᑯᐊ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᔪᓯᔪᒃᑯᑦ 

ᐱᔪᓐᓇᖅᓯᓗᑎ ᑖᒃᑯᓂᖓ ᑐᕌᒐᕆᔭᐅᔪᓂᒃ ᑖᒃᑯᑎᒎᓇ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯ 

ᓯᕗᓪᓕᐅᔾᔭᐅᓯᒪᔪᓂᒃ ᐸᕐᓇᐅᑎᓕᐊᕆᓯᒪᔭᖏᑕ ᐊᕐᕌᒍᐊᓄᑦ 2017-18.  

 

ᓂᕆᐅᑉᐳᖓ ᐃᓕᔅᓯ ᐅᓂᒃᑳᖏᓐᓂ ᓇᓗᓇᐃᖅᓯᓯᒪᔪᓂᒃ ᖃᓄᐃᑉᐸᓪᓕᐊᓂᐅᔪᓂᒃ ᑖᒃᑯᐊ 

ᓴᖅᑭᖅᑕᐅᕙᓪᓕᐊᑎᓪᓗᒋ 2017-18 ᐱᓕᕆᐊᖑᔪᒃᓴᑦ ᐱᕙᒌᔭᖅᑕᐅᓯᒪᓂᖏᑦ ᐊᒻᒪᓗ ᑲᑎᒪᖃᑎᖃᕐᓂᐊᕆᐊᖓ 

ᐃᓕᓐᓂ, ᐊᒻᒪᓗ ᐃᕝᕕ ᑲᑎᒪᔨᖏᓐᓂ, ᐃᓄᒃᑯᑦ ᑲᑎᒪᒐᔪᖃᑦᑕᕐᓗᑕ ᐅᖃᐅᓯᖃᕐᓗᑕ ᖃᓄᐃᓕᕐᓂᖏᓐᓂᒃ ᑖᒃᑯᐊ 

ᓯᕗᓪᓕᐅᔭᐅᓯᒪᔪᑦ ᐊᒻᒪᓗ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᐅᑉ ᖃᓄᐃᑉᐸᓪᓕᐊᓂᕆᔭᖓᓂᑦ.   

 
 

ᓵᑕᐅᔪᓐᓇᕐᓂᖅ ᐊᒻᒪᓗ ᑮᓇᐅᔭᓕᕆᔪᓐᓇᕐᓂᖅ ᐅᓂᒃᑳᖅ ᓂᕆᐅᒋᔭᐅᔪᑦ 2017-18 ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ.  

ᑖᓐᓇ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ (FAA), ᐃᓚᖓᓐᓃᑦᑐᖅ IX, ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᕕᐅᕙᒃᑐᓄᑦ, 

ᓇᓗᓇᐃᕆᕗᖅ ᖃᓄᖅ ᐅᓂᒃᑳᓕᐅᕆᐊᖃᕐᓂᕐᒥᒃ ᓇᐃᓈᖅᓯᒪᔪᓂ ᐊᒻᒪᓗ ᖃᓄᑎᒋ ᐊᑯᓂᐅᑎᒋᔭᕆᐊᖃᕐᒪᖔᑕ 

ᐅᓂᒃᑳᓕᐊᖑᔪᑦ ᓄᓇᕗᒻᒥ ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᕕᖏᓐᓄ ᐱᖃᓯᐅᑎᓪᓗᒋᑦ ᐊᓯᖏᑦᑕᐅᖅ ᐱᓕᕆᔭᐅᔭᕆᐊᓖᑦ 

ᐊᑐᓕᖁᔭᓕᐊᕆᔭᐅᓯᒪᔪᑦ ᓄᓇᕗᒻᒥ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᑦ. ᐱᖃᓯᐅᑎᓪᓗᒋ, ᐱᔾᔪᑎᒋᓪᓗᒍ ᑕᒪᓐᓇ 

ᐊᖏᓪᓕᒋᐊᖅᑕᐅᓯᒪᓕᖅᑎᓪᓗᒋᑦ ᖃᓄᐃᓐᓂᐅᔭᕆᐊᓖᑦ, ᐱᓕᕆᐊᔅᓴᖃᕐᓂᕆᔭᕆᐊᓕᕗᑦ ᐊᒻᒪᓗ 

ᐊᑑᑎᖃᑦᑎᐊᕐᓂᖅ, ᒥᓂᔅᑕᒋᔭᐅᔪᖅ ᑲᒪᒋᔭᓕᒃ ᒐᕙᒪᒃᑯᑎᓐᓂᑦ ᑎᒥᖁᑎᒋᔭᐅᔪᓄᑦ ᓴᖅᑭᑎᑦᑎᓯᒪᓕᖅᑯᖅ 

ᑐᕌᕈᑎᔅᓴᓂᒃ ᐊᑐᐃᓐᓇᐅᑎᑦᑎᑲᓐᓂᕋᓱᐊᖅᑐᑎᑦ ᐱᒻᒪᕆᐅᔪᓂᒃ ᑐᑭᓯᒋᐊᕈᑎᔅᓴᐅᔪᓂᑦ ᓄᓇᕗᒻᒥ ᒐᕙᒪᒃᑯᖏᓐᓄᑦ 

ᐊᒻᒪᓗ ᓄᓇᕗᒻᒥᐅᓄᑦ.  

 

ᑲᔪᓰᓐᓇᖅᑐᒃᑯᑦ ᐅᓂᒃᑳᓕᐊᕆᔭᐅᔭᕆᐊᓖᑦ ᐱᖃᓯᐅᔾᔨᓯᒪᓂᐊᖅᑯᑦ ᓴᖅᑭᖅᑕᐅᑎᓪᓗᒋᑦ ᓄᓇᕗᑦ ᒪᓕᒐᓕᐅᕐᕕᒥ 

ᐅᑯᓂᖓ ᐱᖃᓯᐅᑎᓯᒪᕗᑦ:   

 ᑖᓐᓇ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔫᖅ ᓄᓇᕗᒻᒥ ᐱᕙᓪᓕᔪᓕᕆᓂᕐᒧᑦ ᐱᓕᕆᐊᔅᓴᖏᑕ ᐸᕐᓇᑕᐅᓯᒪᓂᖓ, 

ᑕᕝᕙᓂᔅᓴᐃᓇᕐᓗ ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᓄᑦ ᐱᕙᒌᔭᐅᑎᖓ ᓴᖅᑭᖅᑕᐅᓗᓂ.  

 ᐊᕐᕌᒍᑕᒫᑦ ᐃᓗᓕᖃᐅᕈᓘᔭᖅᑐᓂᑦ ᐅᓂᒃᑳᓕᐊᓂᑦ ᑕᒪᐃᓐᓂᓕᒫᖅ  ᐱᔭᐅᕙᓪᓕᐊᔪᓂᑦ, ᑳᓐᑐᕌᒃᑕᐅᔪᓕᒫᓂᒃ 

ᐊᒻᒪᓗ ᐊᑐᖅᑐᐊᓂᕐᒧᑦ ᖃᓄᐃᓕᐅᕈᑕᐅᔪᓂᑦ ᑲᒪᒋᔭᐅᔪᓂᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᓴᖓᓄᑦ.  

ᑖᓐᓇ ᐅᓂᒃᑳᖅ, ᐅᕝᕙᓘᓐᓂᑦ ᐅᓂᒃᑳᓕᐊᑦ, ᐱᖃᓯᐅᔾᔨᓯᒪᔭᕆᐊᖃᖅᑯᑦ ᒥᑭᓂᖅᐹᒃᑦᑯᑦ ᑐᑭᓯᒋᐊᕈᑎᔅᓴᐅᔪᓂᑦ 

ᒫᓐᓇᐅᔪᒥᒃ ᐊᑐᐃᓐᓇᐅᑎᑕᐅᔪᒥ ᓄᓇᕗᑦ ᒐᕙᒪᒃᑯᑦ ᐊᕐᕌᒍᑕᒫᑦ ᐱᔭᐅᕙᓪᓕᐊᔪᓄᑦ ᖃᓄᐃᓕᐅᕈᑕᐅᔪᑦ 

ᐅᓂᒃᑳᖓ, ᐊᑐᖅᑐᐊᓂᕐᒧᑦ ᖃᓄᐃᓕᐅᕐᓂᕆᔭᐅᔪᑦ ᐅᓂᒃᑳᖓ ᐊᒻᒪᓗ ᑳᓐᑐᕌᒃᑯᓄ ᖃᓄᐃᓐᓂᐅᔪᑦ ᐅᓂᒃᑳᖓ.  

ᐱᕙᒌᔭᕐᓂᐊᕐᓗᒍ ᑖᓐᓇ ᐊᑐᖅᑐᐊᓃᑦ ᖃᓄᐃᓐᓂᖏᑕ ᐅᓂᒃᑳᖓ, ᐊᑎ ᖃᐅᔨᒪᑦᑎᐊᕋᓱᓐᓂᐊᖅᑯᑎᑦ ᑖᒃᑯᐊ 

ᑐᑭᓯᒋᐊᕈᑎᑦ ᐱᑕᖃᙱᒃᑲᓗᐊᕐᒪᖔᑕ ᓈᒻᒪᓈᙱᑦᑐᓂᑦ ᓇᒻᒥᓂᖃᕐᓂᕐᒨᖓᓂᕐᒧᑦ 

ᐊᑐᕐᓂᓪᓗᒃᑕᐅᒍᓐᓇᖅᑐᓂᑦ ᐊᑭᑦᑐᕋᐅᑎᖃᑎᑦᑎᓐᓄᑦ.  ᑖᓐᓇ ᐅᓂᒃᑳᖅ ᐱᖃᓯᐅᔾᔭᐅᓯᒪᔭᕆᐊᖃᖅᑯᖅ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᒃᑯᑦ ᐊᕐᕌᒍᑕᒫᑦ ᐅᓂᒃᑳᓕᐊᕆᖃᑦᑕᖅᑕᖏᓐᓂ.   

 ᑭᐅᔾᔪᑎᑦ ᑎᑎᖅᑲᓄᑦ ᓂᕆᐅᒋᔭᖃᕐᓂᕐᒧᑦ, ᑎᑎᖅᑲᐃᑦ ᓇᓗᓇᐃᔭᕈᑎᑦ, ᐊᒻᒪᓗ ᒥᓂᔅᑕᐅᑉ 

ᖃᓄᐃᓕᐅᖁᓯᒪᔭᖏᑦ ᑕᐃᑲᓂ ᓯᕗᓪᓕᖅᐹᒥ ᑲᑎᒪᓂᖃᖅᑎᓪᓗᒋᑦ ᒪᓕᒐᓕᐅᕐᕕᒻᒥ ᐱᔾᔪᑎᓕᓐᓄ 

ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᑦ ᑎᑎᖅᑲᓂᑦ ᐱᕙᓪᓕᐊᑎᓪᓗᒋᑦ.    

 

ᐊᕐᕌᒍᐊᓂ 2017-18 ᐱᖁᔭᐅᒃᑲᓐᓂᓕᕆᕗᑎᑦ ᖃᐅᔨᒪᒋᐊᒃᑲᓐᓂᖁᔭᐅᓪᓗᑎ ᐅᓂᒃᑳᓕᐊᖑᔭᕆᐊᖃᖃᑦᑕᖅᑐᓂ 

ᐱᓕᕆᕝᕕᖓᓐᓄᑦ ᑮᓇᐅᔭᓕᕆᔨᒃᑯᑦ: 

 ᑲᑎᒪᔨᓄᑦ ᐊᖏᖅᑕᐅᓯᒪᔪᑦ ᑮᓇᐅᔭᑦ ᐊᔾᔨᒌᙱᓐᓂᖏᓐᓄᑦ ᐅᓂᒃᑳᖅ ᐊᒻᒪᓗ ᐊᑭᓕᖅᓱᕆᐊᓕᓐᓄᑦ 

ᖃᓄᐃᓕᐅᕈᑕᐅᔪᑦ ᑕᒪᒃᑮᓐᓄᒃ ᐊᐅᓚᑦᑎᓂᕐᒧᑦ ᐊᒻᒪᓗ ᑲᒪᒋᔭᖃᕐᓂᕐᒧᑦ ᐊᒻᒪᓗ ᐊᑭᑐᔫᑎᓄᑦ ᐊᕐᕌᒍ ᐊᑕᐅᓯᖅ 

ᐱᖓᓱᐊᖅᑎᖃᑦᑕᕐᓗᒍ.   

 ᑕᒪᕐᒥᓕᒫᖅ ᖃᓄᐃᓕᐅᕈᑕᐅᓂᐊᖅᑐᑦ ᐊᒻᒪᓗ ᐃᖅᑲᓇᐃᔭᕐᓂᕐᒧᑦ ᐸᐃᑉᐹᑦ ᐱᔭᐅᔭᕆᐊᓖᑦ ᑭᒡᒍᑎᐅᑉ 

ᐃᓕᔭᐅᓂᒃᓴᖓᓄᑦ ᑕᕝᕙᙵᑦ ᑲᑎᖅᓱᖅᑕᐅᓯᒪᔪᓂᒃ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓄᑦ 

ᐊᑐᐃᓐᓇᐅᓕᑐᐊᕋᐃᑉᐸᑕ ᐅᕝᕙᓘᓐᓃᑦ ᖃᖓᒃᑯᑦ ᐅᓪᓗᕐᒥ ᐱᔭᕆᐅᓯᒪᔭᕆᐊᖃᓕᖅᑎᓪᓗᒋᑦ.  

 ᑲᒪᓂᕐᒧᑦ ᑎᑎᖅᑲᐃᑦ ᐅᕝᕙᓘᓐᓃᑦ ᐊᓯᖏᑦ ᐅᓂᒃᑳᑦ (ᐱᖃᓯᐅᑎᓪᓗᒋᑦ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔫᑉ 

ᑭᒡᒍᑎᖏ) ᓴᖅᑭᖅᑕᐅᔪᑦ ᑕᒻᒪᖅᓯᒪᔪᖅᓯᐅᖅᑎᔪᐊᒧᑦ (ᑕᒪᒃᑮᒃ ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᒃ ᑲᓇᑕᒥ ᐊᒻᒪᓗ 

ᓇᒻᒥᓂᖅᓱᖅᑐᒧᑦ ᑕᒻᒪᖅᓯᒪᔪᖅᓯᐅᖅᑎ) ᑕᒪᐃᓐᓄᓕᒫᖅ ᑮᓇᐅᔭᓕᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᑦ 

ᑲᑎᖅᓱᖅᑕᐅᓯᒪᔪᑦ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔫᑉ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑕᐃᑯᖓ ᐊᕐᕌᒍᐊᓄ.   

 

 ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᖓ ᐃᖅᑲᓇᐃᔭᖃᑎᖃᖁᔭᐅᕗᑦ ᐃᖅᑲᓇᐃᔭᖅᑎᓂ 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊᑕ ᑮᓇᐅᔭᓕᕆᓂᕐᒧᑦ ᑐᓴᒐᒃᓴᓕᐅᕐᓂᖅ ᐊᐅᓚᑕᐅᓂᖏᓪᓗ ᐱᓕᕆᕝᕕᐊᓂ 

ᑖᒃᑯᐊ ᒐᕙᒪᒃᑰᖅᑐᑦ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᔭᕆᐊᓕᖏᓐᓂ ᑕᐃᒫᓪᓗᐊᒃᑯᑦ ᓴᖅᑭᖅᑕᐅᓯᒪᒐᓗᐊᕐᒪᖔᑕ 

ᑕᒪᐃᓐᓂᓕᒫᖅ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖑᔪᓂ.   

 

ᐱᒻᒪᕆᐅᕗᖅ ᐅᖃᖃᑎᒌᓐᓂᖅ ᐊᒻᒪᓗ ᑐᓴᐅᒪᖃᑦᑕᐅᑎᑦᑎᐊᕐᓂᖅ ᑲᔪᓰᓐᓇᕐᓗᑎ ᒐᕙᒪᒋᔭᑦᑎᓐᓂ.  ᑕᒪᓐᓇ 

ᓴᙱᑎᒃᑲᓐᓂᕋᓱᒃᑎᓪᓗᒍ ᑭᒃᑯᑐᐃᓐᓇᕐᓄᑦ ᐃᖅᑲᓇᐃᔭᖅᑎᑦ, ᐊᐱᕆᕗᖓ ᑖᒃᑯᐊ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕆᓴᖓ ᐃᖅᑲᓇᐃᔭᖃᑎᖃᐃᓐᓇᕐᓗᑎ ᐱᓕᕆᖃᑎᒋᓂᕆᖃᑦᑕᖅᑕᖏᓐᓂ ᑮᓇᐅᔭᓕᕆᔨᒃᑯᓐᓂᑦ ᐊᒻᒪᓗ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓂ ᑕᒪᐃᓐᓂᓕᒫᓂᒃ ᐱᓕᕆᐊᖑᔭᕆᐊᖃᖅᑐᓂᑦ.  ᑖᒃᑯᐊ 

ᐱᓕᕆᖃᑎᒌᑦᑎᐊᕈᓐᓇᕐᓂᖅ ᐱᕈᖅᐸᓪᓕᐊᑎᑕᐅᑦᑎᐊᕆᐊᖃᖅᑯᖅ ᑕᒪᒃᑮᓐᓂᒃ ᐱᓕᕆᖃᑎᒌᑦᑑᓐᓂᒃ, ᑕᒪᓐᓇ 

ᓈᒻᒪᓈᖅᑐᒃᑯᑦ ᑐᓴᐅᒪᔪᑎᓂᒃ ᑐᓴᖅᑎᑦᑎᖃᑦᑕᓂᒃᑯᑦ.  

 

ᓂᕆᐅᑉᐳᖓ ᐃᓕᓐᓂᒃ ᐅᖃᖃᑎᖃᕆᐊᔅᓴᖅ ᓯᕗᓪᓕᐅᔾᔭᐅᓯᒪᔪᑦ ᒥᔅᓵᓄᑦ ᐊᒻᒪᓗ ᐊᑐᖅᑕᐅᔭᕆᐊᓕᓐᓂ 

ᑎᑎᖅᑕᐅᓯᒪᔪᓂᒃ ᑖᔅᓱᒥᒪ ᑎᑎᖅᑲᒥᒃ ᓂᕆᐅᒋᔭᖃᕐᓂᕐᒧᑦ.  ᓂᕆᐅᒃᑭᕗᖓ ᕿᒥᕐᕈᓂᐊᕆᐊᔅᓴᖅ ᐃᕝᕕᑦ 

ᑭᒡᒍᑎᕆᔭᖏᓐᓂ ᑖᔅᓱᒧᖓ ᑎᑎᖅᑲᒧᑦ. ᓂᕆᐅᒃᑭᕗᖓ ᕿᒥᕐᕈᓂᐊᕆᐊᔅᓴᖅ ᐃᕝᕕᑦ ᑭᒡᒍᑎᕆᔭᖏᓐᓂ ᑖᔅᓱᒧᖓ 

ᑎᑎᖅᑲᒧᑦ.  

 

ᑭᐅᓕᕈᕕᑦ ᑖᔅᓱᒧᖓ ᑎᑎᖅᑲᒧᑦ, ᐊᑎ ᐊᔾᔨᖓᓂᑦ ᑐᓂᓯᓂᐊᖅᑯᑎᑦ ᔨᐃᕝ ᓵᓐᒧᑦ, ᒥᓂᔅᑕᐅᑉ ᑐᒡᓕᐊ 

ᑮᓇᐅᔭᓕᕆᔨᒃᑯᓐᓄᑦ, ᑖᓐᓇᓗ ᖃᐅᔨᒪᒋᐊᕐᓂᐊᖅᑐᓂ ᑕᒪᐃᓐᓂᓕᒫᖅ ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᕕᐅᕙᒃᑐᑦ 

ᑭᐅᔪᑎᖏᑦ ᐃᓕᔭᐅᓯᒪᒐᓗᐊᕐᒪᖔᑕ ᑕᐃᑲᓂ ᓄᓇᕗᑦ ᒪᓕᒐᓕᐅᕐᕕᐊᓂ ᓈᒻᒪᓈᓕᖅᑲᑕ.  

 

ᐅᕙᓐᖔᖅᑐᖅ, 

 
 
 
 

ᒪᓕᒐᓕᐅᖅᑎ ᒫᓂ ᐃᓪ ᑲᓇᔪᖅ  

ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᓐᓂᑦ 

 

ᐊᔾᔨᖓᓂᑦ ᐱᔪᖅ ᓯᐅᕆ ᕉ, ᒥᓂᔅᑕᐅ ᑐᖏᓕᖓ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕝᕕᖓᓐᓄᑦ 

ᐊᔾᔨᖓᓂᑦ ᐱᔪᖅ ᔨᐊᕝ ᓴᐅ, ᒥᓂᔅᑕᐅᑉ ᑐᖏᓕᖓ, ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓂᒃ 

ᐊᔾᔨᖓᓂᑦ ᐱᔪᖅ ᑎᐊᕋᓐ ᓂᑰᓪ, ᐊᖏᔪᖅᑳᖅ ᐊᒻᒪ ᐊᐅᓚᑦᑎᔨᒻᒪᕆᒃ 



 

ᐄᑉᐳᓗ 18, 2017 

 

ᐹᑉ ᓚᓄᑦ  

ᐃᒃᓯᕙᐅᑕᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑎᑎᖅᑲᒃᑯᕕᖓ 1000, ᐅᕗᖓ 1300 

ᐃᖃᓗᐃᑦ, ᓄᓇᕗᑦ X0A 0H0 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑎᑎᖅᑲᖅ ᓂᕆᐅᒋᔭᖃᕐᓂᕐᒧᑦ 2017-18 

 
 

ᐊᐅᖓᐃ ᒥᔅᑕ ᓚᓄᑦ 

 

ᖁᕕᐊᓱᒃᐳᖓ ᑎᑎᖅᑲᓕᐅᕆᐊᖓ ᑖᔅᓱᒥᖓ ᓂᕆᐅᒋᔭᖃᕐᓂᕐᒧᑦ 2017-18 ᐅᑉᐱᕈᓱᒃᑎᐊᖅᑐᖓ ᑖᒃᑯᐊ ᐊᑐᓕᖁᔨᔪᑎᐅᔪᑦ 

ᐱᖃᓯᐅᔾᔭᐅᓯᒪᔪᑦ ᑖᔅᓱᒧᖓ ᐃᑲᔪᕐᓂᖃᕐᓂᐊᕐᖓᑕ ᓴᖅᑭᑎᑦᑎᑲᓐᓂᓂᕐᒥ ᐃᖅᑲᓇᐃᔭᖃᑎᒌᓐᓂᕆᕙᑦᑕᑎᓐᓂ, 

ᐱᕈᖅᐹᓪᓕᑎᑦᑎᓗᓂ ᑲᔪᓯᓂᖃᑦᑎᐊᓂᕐᒥ ᐊᒻᒪᓗ ᑕᑯᔅᓴᐅᑎᑦᑎᑲᓐᓂᓂᕐᒥ ᖃᓄᐃᓕᐅᖃᑦᑕᓂᑦᑎᓐᓂᒃ.  ᑖᓐᓇ ᑎᑎᖅᑲᖅ 

ᐃᓗᓕᖃᖅᑯᖅ ᓯᕗᓪᓕᐅᔭᐅᓯᒪᔪᓂᒃ ᐊᒻᒪᓗ ᓴᖅᑭᖅᑕᐅᒍᒪᓯᒪᔪᓂᒃ 2017-18 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐊᒻᒪᓗ 

ᐊᑐᐃᓐᓇᐅᑎᑦᑐᓗᓂ ᓇᑭᖔᕐᓂᐅᔪᓂᒃ ᐃᓱᒫᓘᑕᐅᔪᓂ ᐅᓂᒃᑳᓕᐅᖃᑦᑕᕆᐊᖃᕐᓂᕐᒧᑦ ᑯᐊᐳᕆᓴᐅᑉ 

ᖃᓄᐃᓕᐅᕐᓂᕆᒋᐊᖃᖅᑕᖏᓐᓂ.  ᓂᕆᐅᑉᐳᖓ ᐅᖃᖃᑎᒌᒍᑎᒋᓂᐊᕋᕕᒋ ᑲᑎᒪᔨᓄᑦ ᖃᓄᐃᓕᐅᖅᑕᐅᖁᔭᐅᔪᑦ ᑕᕝᕙᓂ 

ᑎᑎᖅᑲᒥ  ᐊᒻᒪᓗ ᐃᕝᕕ ᐃᖅᑲᓇᐃᔭᖅᑎᖏᓐᓄ ᑖᒃᑯᐊ ᓂᕆᐅᒋᔭᐅᔪᑦ ᑲᔪᓯᕙᓪᓕᐊᑦᑎᐊᕋᓗᐊᕐᒪᖔᑕ. 

 

ᐱᖃᓯᐅᑎᓗᒍ, ᓂᕆᐅᑉᐳᖓ ᑖᓐᓇ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᖅ 2017-18 ᖃᓄᐃᓕᖓᓂᐅᔪᒧᑦ ᑐᕌᒐᕆᔭᐅᔪᑦ 

ᑐᓴᖅᑎᑦᑎᒍᑕᐅᓗᑎ ᖃᓄᐃᓕᐅᕆᐊᖃᕐᒪᖔᖅᐱᑦ ᑖᒃᑯᓂᖓ ᐱᓕᕆᕙᓪᓕᐊᑎᓪᓗᑎᑦ ᑕᑯᓇᙳᐊᖅᑕᐅᓯᒪᔪᓄᑦ 

ᓯᕗᓂᔅᓴᑎᓐᓄ ᑎᑎᕋᖅᑕᐅᓯᒪᔪᑦ ᓯᕗᒧᑦ ᐊᑉᖢᖅᑕ: ᓯᕗᒧᑦ ᐊᑉᓗᖃᑎᒌᖕᓂᖅ. 
 

“ᒐᕙᒪᒋᔭᕗᑦ ᐊᖏᖅᓯᒪᓂᖃᖅᑯᖅ ᑐᕌᒐᖃᕐᓂᐊᕐᓗᑎ ᑎᓴᒪᓂᒃ ᓯᕗᓪᓕᐅᔭᐅᓯᒪᔪᓂᒃ 

ᓯᕗᒧᒋᐊᕈᑎᔅᓴᕆᓂᐊᖅᑕᑎᓐᓂ ᐊᑕᐅᑦᑎᒃᑯᑦ ᐊᒻᒪᓗ ᓄᓇᕗᑦ ᓄᓇᒋᒍᒥᓇᑦᑎᐊᓕᖅᑎᑲᓐᓂᕐᓗᒍ ᐅᕙᒍᑦ 

ᓱᕈᓯᖁᑎᖏᓐᓄᑦ ᐊᒻᒪᓗ ᐃᕐᖑᑕᖏᓐᓄᑦ 

o ᓇᖕᒥᓂᖅ ᒪᑭᑕᔪᓐᓇᕐᓂᖅ ᓂᕆᐅᑦᑎᐊᕈᓐᓇᕐᓂᕐᓗ ᐃᓕᓐᓂᐊᕐᓂᒃᑯᑦ ᐱᓕᒻᒪᒃᓴᕐᓂᒃᑯᓪᓗ 

o ᓯᕗᓪᓕᐅᔾᔭᐅᔪᖅ ᖃᓄᐃᙱᑦᓯᐊᖅᑐᓂ ᐃᓚᒌᖑᔪᓂᒃ ᓴᙱᔫᓗᑎᒃ ᐊᓂᒍᐃᔪᓐᓇᕐᓗᑎᓪᓗ ᓄᓇᓕᐅᔪᓂ. 

o ᑮᓇᐅᔭᓕᐅᕋᓱᖕᓂᒃᑯᑦ ᐱᕈᖅᐸᓪᓕᐊᓂᖅ ᐱᕙᓪᓕᐊᑦᑎᐊᕐᓂᖅᑎᒍᓪᓗ ᓇᐅᒃᑯᓕᒫᖅ 

o ᐱᐅᔪᒃᑯᑦ ᒐᕙᒪᓕᕆᓂᖅ ᐊᑐᖅᑎᐊᖅᑕᐅᓂᒃᑯᑦ ᐃᑲᔫᑎᔅᓴᐃᑦ” 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᓪᓗᐊᑕᕆᔭᐅᕗᑦ ᐃᑲᔪᕐᓂᒃᑯᑦ ᑖᒃᑯᐊ ᑕᑯᓐᓇᒐᕆᔭᐅᔪᑦ 

ᓴᖅᑭᖅᑕᐅᕙᓪᓕᐊᒍᓐᓇᖁᓪᓗᒋᑦ, ᐱᓗᐊᖅᑐᒥ ᐃᓪᓗᒃᓴᖃᑦᑎᐊᖅᑎᑦᑎᓂᒃᑯᑦ ᐊᑦᑐᐃᓂᖃᑦᑎᐊᖅᑐᓂ ᑎᒥᒃᑯᑦ 

ᖃᓄᐃᙱᑎᐊᕐᓂᕐᒧ, ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪᓗ ᖃᓄᐃᙱᑦᑎᐊᕐᓗᑎ ᓄᓇᕗᒻᒥᐅ.  

 

ᑐᕌᖅᐸᓪᓕᐊᓂᐊᖅᑐᖅ ᐱᕈᖅᐸᓪᓕᐊᑎᑦᑎᒐᓱᐊᕐᓂᕐᒥᑦ ᐃᓪᓗᓕᕆᓂᕐᒥ ᐅᕙᒍᑦ ᐱᓕᕆᖃᑎᖏᓐᓄ, ᐊᑐᓗᐊᙱᑦᑐᓂ, 

ᐊᑭᑐᓗᐊᙱᑦᑐᒥᓗ ᐃᓪᓗᖃᕈᓐᓇᕐᓂᕐᒥᒃ ᐊᑐᐃᓐᓇᐅᓗᑎᒃ ᐃᓄᐃᑦ ᐱᒋᐊᖃᖅᑕᖏᓐᓄᑦ, ᐃᓚᒋᓪᓗᓂᐅᑉ 

ᐊᒥᓱᕈᖅᐸᓪᓕᐊᓂᖏᑦ ᐃᓐᓇᐅᓕᖅᑐᑦ. 

 

ᒫᓐᓇᐅᔪᖅ ᐃᓪᓗᓕᕆᓂᐅᔪᖅ ᑎᑎᕋᖅᑕᐅᓯᒪᑎᓪᓗᒍ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ  ᐸᕐᓇᐅᑎᖓᓂᑦ ᐃᓪᓗᓕᕆᓂᕐᒧᑦ − 

ᑲᔪᓯᒋᐊᖅᐸᓪᓕᐊᓂᒃᓴᖓ ᐸᕐᓇᐅᑦ ᓄᓇᕗᑦ ᒐᕙᒪᒃᑯᓐᓄᑦ ᓯᕗᓂᑐᖃᑦᑎᓐᓄᑦ ᐊᑐᕈᒫᕐᓂᐊᕐᓗᓂ ᐃᓗᓕᖃᐅᕈᓘᔭᖅᑐᓂᑦ 

ᐃᓪᓗᓕᕆᓂᐅᔪᒥ ᐊᒻᒪᓗ ᐊᖏᕐᕋᖃᙱᓐᓂᐅᔪᒥ ᖃᓄᐃᓕᐅᕈᑕᐅᔪᔅᓴᓂ ᓇᓗᓇᐃᖅᓯᓪᓗᑎᓪᓗ ᑖᒃᑯᐊ ᓄᓇᕗᒻᒥᐅ 

50%−ᖑᓗᐊᖅᑐᑦ ᐃᓪᓗᖃᕐᖓᑕ  ᑭᒃᑯᑐᐃᓐᓇᕐᓄᑦ ᓇᔪᒐᕐᓂ ᐃᓪᓗᓕᕆᔨᒃᑯᑎᒍᑦ, ᑖᒃᑯᓇᙵᓕᒫᖅ 80%−ᒋᔭᖏᑦ ᐊᕐᕌᒍᓖᑦ 

19 ᐅᖓᑖᓂ ᐊᑉᐸᓂᖅᓴᒥᑦ ᑮᓇᐅᔭᓕᐅᖃᑦᑕᖅᑐᑦ $23,000 ᐊᕐᕌᒍᒥ.  38% ᓄᓇᕗᒻᒥᐅᑦ ᐃᓪᓗᖁᑎᓖᑦ ᓄᓇᕗᑦ 

ᐃᓪᓗᓕᕆᔨᒃᑯᑦ ᐃᓪᓗᖃᑎᖏᓐᓂ ᐃᓄᒋᐊᓗᐊᖃᑦᑕᓲᖑᒋᕗᑦ ᑕᒪᓐᓇᓗ ᐊᑦᑐᐃᓂᕐᓗᒍᑕᐅᖃᑦᑕᖅᓯᒪᓕᖅᑐᓂ ᐊᒥᓱᓄᑦ 

ᐃᓅᓇᓱᐊᕐᓂᒃᑯᑦ, ᐃᓕᓐᓂᐊᖅᑐᓕᕆᓂᒃᑯᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᑲᐅᙱᓕᐅᕈᑕᐅᔪᓂ ᓄᓇᕗᒻᒥ.   

 

ᓄᓇᕗᒻᒥ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ ᐃᓗᓕᖃᐅᕐᓂᐊᖅᑯᖅ ᑐᙵᕕᒃᓴᐅᔪᓂ ᐱᕙᓪᓕᐊᑎᑦᑎᓂᕐᒧᑦ 

ᐆᒻᒪᖅᑯᑎᓕᕆᓂᕐᒥ ᐊᒻᒪᓗ ᑮᓇᐅᔭᓕᐅᕋᓱᓐᓂᕐᒥᑦ ᑲᒪᒍᓐᓇᓂᕐᒥ ᐊᒻᒪᓗ ᐊᑐᐃᓐᓇᐅᑎᑦᑎᑲᓐᓂᓂᕐᒥ ᐊᑭᑐᓗᐊᙱᑐᒃᑯᑦ 



ᐃᓪᓗᖃᕐᓂᕐᒧᑦ ᐊᑐᐃᓐᓇᐅᑎᑕᐅᔪᓂ ᑖᒃᑯᐊ ᓄᓇᕗᒻᒥᐅ ᐱᔭᕆᐊᓕᖏᑦ ᒪᓕᓪᓗᒋ.  ᒐᕙᒪᒃᑯᑦ ᐱᔪᓐᓇᖅᓯᓂᐊᖅᑯᑦ 

ᑖᒃᑯᓂᖓ, ᐃᑲᔪᖅᑎᒌᓐᓂᖅ: ᐃᖅᑲᓇᐃᔭᖃᑎᒌᓐᓂᖅ ᐱᔾᔪᑎᖃᖅᑐᒧᑦ, ᐃᓄᐃᑦ ᐅᑉᐱᕆᔭᖏᑎᒍᑦ ᑖᒃᑯᐊᓗ 

ᐱᖃᓯᐅᔾᔭᐅᓯᒪᔭᕆᐊᖃᖅᑐᑎ ᐅᕙᒐᑦ ᐱᓇᓱᐊᖅᑕᖏᓐᓄᑦ ᓴᖅᑭᑎᑦᑎᓂᕐᒥ ᓄᓇᕗᒻᒥ ᐱᓕᕆᒋᐊᕈᑎᒃᓴᖅ ᐃᒡᓗᖃᒃᑎᑦᑎᓂᕐᒧᑦ.  

ᑖᓐᓇ ᖃᓄᐃᓕᐅᕈᑎᔅᓴᐅᔪᖅ ᓇᓗᓇᐃᖅᓯᕗᖅ ᐱᔭᐅᔭᕆᐊᖃᓪᓚᕆᑦᑐᓂᒃ ᓄᓇᕗᑦ ᒐᕙᒪᒃᑯ ᐱᓕᕆᕝᕕᖏᓐᓂ 

ᐃᖅᑲᓇᐃᔭᖃᑎᒌᒍᑎᔅᓴᖏᓐᓂ, ᒐᕙᒪᒃᑯᓃᖔᖅᑐᓕᒫᓂ, ᐱᓕᕆᖃᑎᒌᑦᑐᓂ ᐊᒻᒪᓗ ᓄᓇᕗᒻᒥᐅᓂᑦ ᑖᒃᑯᐊ 

ᐃᓪᓗᓕᕆᓂᕐᒨᖓᔪᓂ ᐊᑲᐅᙱᓕᐅᕈᑕᐅᔪᓂ.    

 

ᒪᓕᑦᑐᒍ ᑕᐸᓱᐃᒋᐊᖃᙱᓂᕐᒧᑦ ᐃᖅᑲᓇᐃᔭᕐᕕᐅᔪᓂ ᐊᑐᐊᒐᖓ, ᓄᓇᕗᑦ ᒐᕙᒪᒃᑯᑦ ᔨᕈ ᓱᖏᐅᔾᔨᓯᒪᓂᕐᒥ 

ᑕᐸᓱᐃᕈᓘᔭᕐᓂᕐᒥᒃ, ᖃᓄᐃᙱᓴᕐᓂᕐᒥ ᐅᕝᕙᓘᓐᓃᑦ ᐱᑦᑎᐊᙱᒍᑕᐅᔪᓂᑦ ᖃᓄᐃᑦᑐᑐᐃᓐᓇᕐᓂᒃ.  ᐱᒻᒪᕆᐅᕗᖅ ᑖᒃᑯᐊ 

ᐃᖅᑲᓇᐃᔭᖅᑎᓕᒫᑦ ᐅᖃᓕᒫᖅᓯᒪᓗᑎ, ᑐᑭᓯᓯᒪᓗᑎ ᐊᒻᒪᓗ ᒪᓕᓪᓗᑎ ᑖᔅᓱᒥᖓ ᐊᑐᐊᒐᓕᐊᕆᔭᐅᓯᒪᔪᒥᒃ, ᐱᖃᓯᐅᑎᓗᒋᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᐃᑦ ᖃᓄᐃᓕᐅᕈᑎᔅᓴᐃᑦ ᑖᒃᑯᐊᓗ ᒪᓕᑦᑐᑎᒃ ᐊᑐᐊᒐᕐᒥ.   ᐱᖃᓯᐅᑎᒃᑲᓂᖅᑐᒍ, 

ᓂᕆᐅᒋᕙᒋᑦ ᑖᒃᑯᐊ ᐊᖏᔪᖅᑳᖅ ᐊᒻᒪ ᐊᐅᓚᑦᑎᔨᒻᒪᕆᒃ ᑲᒪᒋᔭᖃᑦᑎᐊᓂᐊᕐᓂᖏᓐᓂᒃ ᑕᐸᓱᐃᕈᓘᔭᖅᑐᖃᙱᒃᑲᓗᐊᕐᒪᖔᖅ 

ᐃᖅᑲᓇᐃᔭᕐᕕᐅᔪᓂ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓂ.  

 

ᐱᖃᓯᐅᑎᓗᒍ, ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᓂᖃᑦᑎᐊᖅᑯᑦ ᓴᖅᑭᔮᖅᑎᑦᑎᓂᕐᒥ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ ᐊᒻᒪᓗ 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ, ᑲᔪᓯᑦᑎᐊᕈᓐᓇᖁᓪᓗᒋᑦ ᓄᓇᕗᒻᒥᐅᓕᒫᑦ ᑐᓴᐅᒪᖃᑦᑕᐅᑎᓂᑦᑎᒍᑦ 

ᓂᕈᐊᒐᖏᓐᓂ ᐊᑐᕋᓗᐊᕐᒪᖔᑕ ᐅᖃᐅᓰᑦ ᐃᓕᓴᕆᔭᐅᓯᒪᔭᖏᓐᓂ ᐃᖅᑲᓇᐃᔭᖃᑎᖃᕐᓂᐊᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂ ᐊᒻᒪᓗ ᐃᖅᑲᓇᐃᔭᖅᑎᖏᓐᓂ.   ᑖᔅᓱᒧᖓ ᐱᔾᔪᑎᓕᒻᒧ, ᐃᖅᑲᐃᑎᒃᑲᓐᓂᕆᐊᖅᑲᒋᑦ 

ᖃᓄᐃᓕᐅᕆᐊᖃᖅᑕᓐᓂᒃ ᓴᖅᑭᑎᓐᓂᐊᕐᓗᒍ ᐅᖃᐅᓯᕗᑦ ᐃᓗᓕᖃᐅᕈᓘᖅᔭᖅᑐᖅ ᐸᕐᓇᐅᑎᖓ ᑖᒃᑯᐊ ᓄᓇᕗᒻᒥᐅᓕᒫᑦ 

ᐅᖃᐅᓯᕐᒥᒃ ᐊᑐᕈᒪᔭᕐᒥᓂᒃ ᐅᖃᕕᖃᕈᓐᓇᑦᑎᐊᖁᓪᓗᒋᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ.  

 

ᓂᕆᐅᒋᔭᐅᔪᑦ ᐊᒻᒪᓗ ᓯᕗᓪᓕᐅᔾᔭᐅᓯᒪᔪᑦ ᐊᕐᕌᒍᐊᓄᑦ 2017-18 

 

ᒥᓂᔅᑕᐅᑎᓪᓗᖓ ᑲᒪᒋᔭᖃᖅᑐᖓ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓵᖓᓐᓄ, ᕿᒥᕐᕈᓯᒪᕙᒃᑲ ᐊᒻᒪᓗ ᓈᒻᒪᒋᓪᓗᒋᑦ 

2017-18 ᐱᓕᕆᐊᖑᔪᒃᓴᑦ ᐸᕐᓇᒃᑕᐅᓯᒪᓂᖏᑦ ᐊᒻᒪᓗ ᑮᓇᐅᔭᑦ ᐊᑐᖅᑐᔅᓴᑦ.  ᓂᕆᐅᑉᐳᖓ ᒪᓕᑦᑎᐊᕐᓂᐊᕋᕕᑦ ᑖᒃᑯᓂᖓ 

ᓯᕗᓪᓕᐅᔾᔭᐅᓯᒪᔪᓂᒃ ᐊᒻᒪᓗ ᐋᖅᑭᒃᑕᐅᓯᒪᔪᓂᒃ ᐅᖃᐅᓯᕆᖅᑲᐅᔭᓐᓂ.  ᑐᕌᒐᕆᓐᓇᕐᓂᐊᖅᑕᕗᑦ ᐱᓇᓱᐊᕐᓗᑕ ᐱᐅᓂᖅᓴᒃᑯᑦ 

ᐱᔨᑦᑎᕈᑎᔅᓴᓂᒃ ᐊᒻᒪᓗ ᓈᒻᒪᓈᖅᓯᒪᔪᓂᒃ ᑖᒃᑯᐊᓗ ᐃᓱᒪᒋᖃᓯᐅᔾᔭᐅᔭᕆᐊᖃᖅᑯᑦ ᒪᓕᒃᐸᓪᓕᐊᑎᓪᓗᓯ ᐸᕐᓇᐅᑎᒋᔭᔅᓯᓐᓂ.  

 

ᐅᖃᐅᔾᔨᒋᐊᕐᓂᕐᒧᑦ ᐊᐅᓚᑦᑎᓂᕐᒧᓪᓗ ᐱᔨᑦᑎᕋᖅᑏᑦ  

ᓇᓗᓇᐃᖅᑕᐅᓯᒪᑎᓪᓗᒍ 2017-18 ᐱᓕᕆᐊᖑᔪᒃᓴᑦ ᐱᕙᒌᔭᖅᑕᐅᓯᒪᓂᖏᓐᓂ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐊᑐᐃᓐᓇᐅᑎᑦᑎᓂᐊᖅᑯᑦ ᑲᔪᓰᓐᓇᖅᑐᒃᑯᑦ ᐃᑲᔪᖅᓱᐃᒍᑎᔅᓴᓂᒃ ᓄᓇᓕᓐᓂ ᐃᓪᓗᓕᕆᔨᕋᓛᓄᑦ (LHO) ᐊᑐᐃᓐᓇᐅᑎᑦᑎᓗᑎ 

ᐃᓕᓐᓂᐊᕈᑎᔅᓴᓂᒃ ᐊᓪᓚᕕᓕᕆᓂᕐᒧᑦ, ᑮᓇᐅᔭᓕᕆᓂᕐᒥ, ᐱᓕᕆᐊᔅᓴᓂᑦ ᓴᖅᑭᖅᑕᐅᕙᓪᓕᐊᔪᓂᒃ ᐊᒻᒪᓗ ᑲᒪᑦᑎᐊᕈᓐᓇᓂᕐᒥ 

ᐃᓪᓗᓂ ᑕᒪᐃᓐᓂᓕᒫᖅ 25 ᓄᓇᕗᑦ ᓄᓇᓕᖏᓐᓂ.  ᑖᒃᑯᐊ ᐱᔨᑦᑎᕈᑎᓪᓗᐊᖑᕗᑦ ᐊᑐᖅᑕᐅᕙᑦᑐᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᓐᓄ ᐱᖃᓯᐅᑎᓪᓗᒋᑦ ᐱᓕᕆᖃᑎᒋᖃᑦᑕᖅᑕᖏ ᐱᕙᓪᓕᐊᑎᑦᑎᓂᕐᒧᑦ ᑕᐃᑲᓂ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᑕ ᐃᖅᑲᓇᐃᔭᖅᑎᖏᓐᓄ.   

 

ᑖᒃᑯᐊ ᓯᕗᓪᓕᐅᔭᐅᒍᒪᓯᒪᔪᑦ ᑐᕌᕈᑕᐅᔪᑦ 2017-18 ᐱᖃᓯᐅᑎᓯᒪᕗᑦ ᑲᔪᓯᑎᑦᑎᓂᕐᒥᑦ ᐃᓕᓐᓂᐊᑎᑦᑎᓂᕐᒥ ᐊᒻᒪᓗ 

ᖃᐅᔨᓴᐃᓂᕐᒥ ᓄᓇᕗᑦ ᐃᓄᐃᑦ ᐃᖅᑲᓇᐃᔭᖅᑎᖏᓐᓂ, ᐃᖅᑲᓇᐃᔭᖃᑎᖃᕐᓗᑎ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑦ ᑖᒃᑯᐊ ᓴᙱᑦᑎᐊᕈᓐᓇᖁᓪᓗᒋᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᓴᖓ ᐊᒻᒪᓗ ᓄᓇᓕᓐᓂ 

ᐃᓪᓗᓕᕆᔨᕋᓛᖑᔪᑦ ᐃᖅᑲᓇᐃᔭᕐᕕᒋᔭᒥ ᖃᓄᐃᙱᑦᑎᐊᕋᓱᖕᓂᖅ ᐊᒻᒪᓗ ᐊᑦᑕᓇᖅᑕᐃᓕᒪᓂᕐᒥ ᐊᒻᒪᓗ 

ᐱᕙᓪᓕᐊᑎᑕᐅᔪᓂᑦ ᐊᒪᓗ ᐃᓕᔭᐅᕙᓪᓕᐊᔭᕆᐊᖃᖅᑐᓂ ᓄᑖᓂᒃ ᖃᕋᓴᐅᔭᒃᑯᑦ ᑮᓇᐅᔭᓕᕆᔪᑎᓂᒃ ᐊᒻᒪᓗ ᐅᓚᑦᑎᓂᕐᒥ 

ᐱᖁᑎᓂᒃ.   

 
  



ᑭᒃᑯᑐᐃᓐᓇᕐᓅᖓᔪᑦ ᐃᓪᓗᖁᑎᑦ  

ᓄᓇᕗᑦ ᒐᕙᒪᒃᑯᑦ ᑮᓇᐅᔭᓂᒃ ᐊᑐᕐᓂᐊᖅᑯᑦ ᐃᒪᓐᓇᐸᓗᓐᓂ 9% ᐊᕐᕌᒍᑕᒫᑦ ᐊᐅᓚᑦᑎᓂᕐᒧᑦ ᐊᒻᒪᓗ ᑲᒪᒋᔭᖃᕐᓂᕐᒧᑦ 

ᑮᓇᐅᔭᖅᑑᑎᔅᓴᕆᕙᑦᑕᖏᓐᓂ ᑕᕝᕙᖔᖅᑐᓂᒃ $1.565 ᕕᓕᐊᓐ ᑭᒃᑯᑐᐃᓐᓇᕐᓄᑦ ᐃᓪᓗᖁᑎᐅᔪᓄᑦ ᑮᓇᐅᔭᓕᕆᓂᕐᒧᑦ 

ᐊᕐᕌᒍᐊᓂ 2017-18. ᒥᒃᓴᐅᔭᐅᓯᒪᕗᖅ ᓄᓇᕗᑦ ᐱᒃᑲᓐᓂᕆᐊᖃᕐᖓᑦ 3,000 ᑭᒃᑯᑐᐃᓐᓇᕐᓄᑦ ᐃᓪᓗᖁᑎᖏᓐᓂ ᑖᒃᑯᐊ 

ᓄᓇᕗᒻᒥᐅᑦ ᐃᑲᔪᖅᑕᐃᑲᓐᓂᕈᓐᓇᖁᓪᓗᒋᑦ ᐊᑭᑐᓗᐊᙱᑦᑐᒥᒃ ᐃᓗᖃᕐᓂᒃᑯᑦ ᑕᒪᓐᓇ ᐃᓄᒋᐊᓗᐊᖃᑦᑕᕐᓂ 

ᒥᑭᓪᓕᕚᓪᓕᕈᓐᓇᖁᓪᓗᒍ ᐊᒻᒪᓗ ᐃᓪᓗᓕᕆᓂᕐᒧᑦ ᐅᑲᐅᙱᓕᐅᕈᑕᐅᔪᑦ. ᑖᒃᑯᐊ ᑕᒪᐃᓐᓂᓕᒫᖅ ᐊᐅᓪᓛᖅᑕᐅᓯᒪᔪᑦ 

ᐃᑲᔫᑎᔅᓴᑦ ᐊᒻᒪᓗ ᐱᔨᑦᑎᕈᑎᔅᓴᐃᑦ ᐊᑐᐃᓐᓇᐅᑎᑕᐅᕗᑦ ᐃᑲᔪᕈᑕᐅᒍᓐᓇᕐᓗᑎᒃ 50% ᓄᓇᕗᒻᒥ ᐊᒥᓲᓂᖏᑦ ᒪᓕᓪᓗᒋ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓃᑦᑐᓂ ᐊᖏᓂᖅᓴᒻᒪᕆᐅᕗᖅ ᑕᑯᙳᐊᖅᑐᒍ ᑲᓇᑕᓕᒫᒥ ᐊᑯᓪᓕᖅᐹᖅᓯᐅᑎᓂᒃ ᓈᓴᐅᑎᓂ 

5% ᑕᑯᙳᐊᖅᑐᒋ ᑲᓇᑕᓕᒫᒥ ᑭᒃᑯᑐᐃᓐᓇᕐᓄᑦ ᐃᓪᓗᖁᑎᖏᓐᓃᑦᑐᑦ.  ᐊᓯᔾᔨᕐᓂᐅᔪᖅ ᓴᖅᑭᑦᑕᕆᐊᖃᖅᑯᖅ ᑖᒃᑯᐊ 

ᐊᑲᐅᓂᖅᓴᒃᑰᕈᓐᓇᖅᓯᖁᓪᓗᒋᑦ ᐊᑦᑐᖅᑕᐅᓂᐅᔪᑦ ᓯᕗᓂᑐᖃᑦᑎᓐᓄᑦ ᐊᑐᖅᑕᐅᒍᓐᓇᕐᓗᑎ ᓄᓇᕗᑦ ᐃᓪᓗᓕᕆᓂᖓᑕ 

ᖃᓄᐃᓐᓂᕆᔭᖓᓄᑦ.   

 

ᐃᓪᓗᓕᕆᔨᕐᔪᐊᒃᑯᑦ ᓯᕗᓪᓕᐅᑎᓯᒪᔭᖏᑦ ᐅᖃᖅᓯᒪᒻᒪᑕ ᑕᐃᑲᓂ 2017-18 ᐸᕐᓇᐅᑎᖓᓐᓂ ᐱᖃᓯᐅᑎᓯᒪᕗᑦ 

ᐱᓕᕆᖃᑎᒌᒃᑲᓂᕐᓂᕐᒥᑦ ᐊᔾᔨᒌᙱᑦᑐᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᐱᔾᔪᑎᓕᓐᓄ ᒪᑭᒪᐅᑎᒃᓴᓄᑦ 

ᐱᕈᖅᐸᓪᓕᐊᑎᑦᑎᒐᓱᐊᕐᓂᕐᒥᒃ ᑖᒃᑯᓇᙵᑦ ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ ᑲᓇᑕᒥ ᒐᕙᒪᒃᑯᖏᓐᓂ; ᖃᐅᔨᓴᐃᓂᖅ, 

ᕿᒥᕐᕈᓂᖅ ᐊᒻᒪᓗ ᖃᐅᔨᓇᓱᓐᓂᖅ ᑕᒪᐃᓐᓂᒃ ᐊᑐᐊᒐᕆᔭᐅᔪᓂᒃ ᐊᒻᒪᓗ ᒪᓕᒃᑕᐅᔭᕆᐊᓕᓐᓂ ᐊᒻᒪᓗ ᓴᖅᑭᖅᑕᐅᕙᓪᓕᐊᔪᑦ 

ᓄᓇᓕᓐᓂ ᐃᓪᓗᓕᕆᔨᕋᓛᒃᑯᓐᓄᑦ ᐊᑭᓕᒃᓴᓕᓐᓂ ᐊᑭᓖᑎᑦᑎᓇᓱᐊᕐᓂᕐᒧᑦ ᐸᕐᓇᐅᑎᖓᓐᓂ.   

 

ᐃᖅᑲᓇᐃᔭᖅᑎᑦ ᐃᓪᓗᖁᑎᖏᑦ  

ᓄᓇᕗᑦ ᒐᕙᒪᒃᑯᖏᑦ ᐊᑐᐃᓐᓇᐅᑎᑦᑎᕗᑦ ᐊᑭᑭᓪᓕᒋᐊᕈᑎᔅᓴᓂᒃ ᐃᖅᑲᓇᐃᔭᖅᑎᑦ ᐃᓪᓗᖁᑎᒋᔭᖏᓐᓄᑦ, ᑕᒪᓐᓇ 

ᐃᑲᔪᕐᓂᖃᖅᑯᖅ ᐊᐅᓪᓛᖅᑕᐅᔭᕆᐊᖃᕐᒪᖔᑕ ᐅᕝᕙᓘᓐᓃᑦ ᐱᓯᒪᔭᐅᑐᐃᓐᓇᕆᐊᖃᕐᒪᖔᑕ ᐃᖅᑲᓇᐃᔭᖅᑎᐅᔪᑦ 

ᐱᖃᓯᐅᑎᓗᒋᑦ ᐃᑲᔪᕈᑎᔅᓴᓄᑦ ᐃᖅᑲᓇᐃᔭᖅᑎᑦ ᐱᕈᖅᐸᓪᓕᐊᑎᑦᑎᑲᓐᓂᕈᓐᓇᕐᓂᕐᒥᑦ ᑮᓇᐅᔭᖏᑕ ᑐᖅᑯᖅᓯᒪᔭᖏᓐᓂ. 

ᑮᓇᐅᔭᑎᒍᑦ ᐃᑲᔪᖅᑕᐅᓂᖅ ᐊᑐᐃᓐᓇᐅᑎᑕᐅᔪᖅ ᐃᖅᑲᓇᐃᔭᖅᑎᓄᑦ ᐃᑲᔫᑕᐅᒃᑲᓐᓂᕋᓱᑦᑐᓂ ᑕᒪᔅᓱᒥᖓ 

ᖃᓄᐃᓕᐅᕐᓂᐅᔪᒥᒃ ᑐᕌᒐᖃᖅᑐᓂ ᐃᑲᔪᕈᑎᔅᓴᓂᒃ ᐃᖅᑲᓇᐃᔭᖅᑎᓄᑦ ᐊᐅᓪᓛᖅᐸᓪᓕᐊᒍᓐᓇᕐᒪᖔᑕ ᐊᓯᐊᓄᑦ ᐃᓪᓗᒧᑦ 

ᓂᕈᐊᕋᔅᓴᐅᔪᒥᓂᒃ ᐊᒻᒪᓗ ᑕᒪᓐᓇ ᓄᓇᕗᒻᒥ ᐃᓪᓗᓕᕆᓂᖅ ᓯᕗᒧᒃᐸᓪᓕᐊᑎᓪᓗᒍ.   

 

ᐃᖅᑲᓇᐃᔭᖅᑎᓄᑦ ᐃᓪᓗᖁᑎᖏᑦ ᓯᕗᓪᓕᐅᔾᔭᐅᓯᒪᔪᑦ ᓇᓗᓇᐃᖅᑕᐅᓯᒪᔪᓂ 2017-18 ᐱᖃᓯᐅᑎᓯᒪᕗᑦ ᑲᔪᓰᓐᓇᓂᕐᒥᑦ 

ᐃᓕᔭᐅᕙᓪᓕᐊᔭᕆᐊᖃᖅᑐᓂᑦ ᓯᕗᓂᑐᖃᑦᑎᓐᓄᑦ ᖃᓄᐃᓕᐅᕈᑎᔅᓴᐃᑦ ᓇᓗᓇᐃᖅᓯᒪᔪᑦ ᐃᖅᑲᓇᐃᔭᖅᑎᑦ ᐃᓪᓗᖁᑎᖏᓐᓄᑦ 

ᐱᔭᐅᔭᕆᐊᓖᑦ, ᓴᓇᔭᐅᒋᐊᕆᐊᓖᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᑎᓄᑦ ᐃᓪᓗᖁᑎᖏᓐᓃᑦᑐᑦ ᓄᓇᕗᑦ ᓄᓇᓕᓕᒫᖏᓐᓂ 

ᐊᒻᒪᓗ ᖃᐅᔨᓴᖅᑕᐅᓂᖅ ᖃᓄᐃᓕᐅᕈᑕᐅᒃᑲᓐᓂᕈᓐᓇᖅᑐᓂᑦ ᓂᕈᐊᕋᔅᓴᓂᒃ ᑐᕌᖓᔪᓂᑦ ᓄᓇᕗᑦ ᒐᕙᒪᒃᑯᑦ ᐃᓪᓗᖁᑎᖏᑕ 

ᐃᖅᑲᓇᐃᔭᖅᑎᖏᓐᓄᑦ.   
 

ᐃᒡᓗᒥᒃ ᓇᖕᒥᓂᖃᕐᓂᕐᒧᑦ  

ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᓂᖃᖅᑯᑦ ᐃᑲᔪᖅᓱᐃᓂᐊᕐᓗᑎ ᓄᓇᕗᒻᒥᐅᑦ ᑲᒪᒍᓐᓇᖅᓯᖁᓪᓗᒋᑦ ᓇᒻᒥᓂᖅᑖᕋᓱᐊᕐᓂᕐᒥᑦ 

ᐃᓪᓗᒥ.   ᑖᓐᓇ ᓇᖕᒥᓂᖃᕐᓂᕐᒧᑦ ᐃᒡᓗᒥᒃ ᐱᓕᕆᐊᒃᓴᖅ ᐋᖅᑭᒃᑕᐅᓚᐅᖅᑯᖅ ᐊᑐᐃᓐᓇᐅᑎᑦᑎᑲᓐᓂᕋᓱᐊᖅᑐᑎᒃ 

ᐃᓕᓐᓂᐊᖅᑐᓕᕆᓂᕐᒨᖓᔪᓂᒃ ᐊᒻᒪᓗ ᐃᓄᓕᕆᓂᕐᒨᖓᔪᓂᒃ ᐱᔨᑦᑎᕈᑎᑦ ᓯᕗᓂᑦᑎᓐᓂ ᓇᒻᒥᓂᖅᑖᕋᓱᐊᕈᓐᓇᖅᓯᖁᓪᓗᒋᑦ.  

ᑖᓐᓇ ᓇᖕᒥᓂᖃᕐᓂᕐᒧᑦ ᐃᒡᓗᒥᒃ ᐱᓕᕆᐊᒃᓴᖅ ᑭᖑᓪᓕᕆᕚ ᐊᒥᓱᓄᑦ ᓄᓇᕗᒻᒥᐅᓄᑦ ᐊᐅᓪᓛᕈᓐᓇᖅᓯᓂᕐᒥ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐃᓪᓗᖁᑎᖏᓐᓂ ᐅᕝᕙᓘᓐᓃᑦ ᑭᒃᑯᓕᒫᓄᑦ ᑐᕌᖓᔪᓂ ᐃᓪᓗᖁᑎᖏᓐᓂ.   

 

ᓯᕗᓪᓕᐅᔾᔭᐅᓯᒪᔪᑦ ᐊᕐᕌᒍᐊᓄᑦ 2017-18 ᐱᖃᓯᐅᑎᓯᒪᕗᑦ ᑕᒪᒃᑯᐊ ᖃᐅᔨᓴᖅᑕᐅᖏᓐᓇᕐᓗᑎ ᑲᔪᓯᓂᖃᑦᑎᐊᕐᓂᐅᔪᑦ 

ᐊᒻᒪᓗ ᐊᑦᑐᐃᓂᐅᔪᑦ ᑕᕝᕙᓂ ᓇᖕᒥᓂᖃᕐᓂᕐᒧᑦ ᐃᒡᓗᒥᒃ ᐱᓕᕆᐊᒃᓴᒥ ᐱᖃᓯᐅᑎᓗᒋ ᓴᖅᑭᔮᖅᑎᑦᑎᑲᓐᓂᕋᓱᐊᕐᓂᕐᒥᑦ 

ᓇᒻᒥᓂᖃᕐᓂᕐᒧᑦ ᐃᓪᓗᒥᒃ ᓄᓇᕗᒻᒥ ᑕᒪᒃᑯᑎᒍᓈ ᐃᓄᓐᓄᑦ ᑐᓴᖅᑕᐅᑎᑦᑎᓂᕐᒥ ᐊᒻᒪᓗ ᓴᖅᑭᔮᖅᑎᑦᑎᑲᓐᓂᓂᕐᒥ 

ᐃᓕᓐᓂᐊᖅᑐᓕᕆᓂᒃᑯᑦ ᐊᒻᒪᓗ ᐃᓄᓕᕆᓂᒃᑯᑦ.   

 
ᓂᕆᐅᑉᐳᖓ ᐃᓕᔅᓯ ᐅᓂᒃᑳᖏᓐᓂ ᓇᓗᓇᐃᖅᓯᓯᒪᔪᓂᒃ ᖃᓄᐃᑉᐸᓪᓕᐊᓂᐅᔪᓂᒃ ᑖᒃᑯᐊ ᓴᖅᑭᖅᑕᐅᕙᓪᓕᐊᑎᓪᓗᒋ 2017-

18 ᐱᓕᕆᐊᖑᔪᒃᓴᑦ ᐱᕙᒌᔭᖅᑕᐅᓯᒪᓂᖏᑦ ᐊᒻᒪᓗ ᑲᑎᒪᖃᑎᖃᕐᓂᐊᕆᐊᖓ ᐃᓕᓐᓂ, ᐊᒻᒪᓗ ᐃᕝᕕ ᑲᑎᒪᔨᖏᓐᓂ, 

ᐃᓄᒃᑯᑦ ᑲᑎᒪᒐᔪᖃᑦᑕᕐᓗᑕ ᐅᖃᐅᓯᖃᕐᓗᑕ ᖃᓄᐃᓕᕐᓂᖏᓐᓂᒃ ᑖᒃᑯᐊ ᓯᕗᓪᓕᐅᔭᐅᓯᒪᔪᑦ ᐊᒻᒪᓗ ᑯᐊᐳᕆᓴᐅᑉ 

ᖃᓄᐃᑉᐸᓪᓕᐊᓂᕆᔭᖓᓂᑦ.   
 

ᓵᑕᐅᔪᓐᓇᕐᓂᖅ ᐊᒻᒪᓗ ᑮᓇᐅᔭᓕᕆᔪᓐᓇᕐᓂᖅ ᐅᓂᒃᑳᖅ ᓂᕆᐅᒋᔭᐅᔪᑦ 2017-18 ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ.  

 



ᑖᓐᓇ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ (FAA), ᐃᓚᖓᓐᓃᑦᑐᖅ IX, ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᕕᐅᕙᒃᑐᓄᑦ, 

ᓇᓗᓇᐃᕆᕗᖅ ᖃᓄᖅ ᐅᓂᒃᑳᓕᐅᕆᐊᖃᕐᓂᕐᒥᒃ ᓇᐃᓈᖅᓯᒪᔪᓂ ᐊᒻᒪᓗ ᖃᓄᑎᒋ ᐊᑯᓂᐅᑎᒋᔭᕆᐊᖃᕐᒪᖔᑕ 

ᐅᓂᒃᑳᓕᐊᖑᔪᑦ ᓄᓇᕗᒻᒥ ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᕕᖏᓐᓄ ᐱᖃᓯᐅᑎᓪᓗᒋᑦ ᐊᓯᖏᑦᑕᐅᖅ ᐱᓕᕆᔭᐅᔭᕆᐊᓖᑦ 

ᐊᑐᓕᖁᔭᓕᐊᕆᔭᐅᓯᒪᔪᑦ ᓄᓇᕗᒻᒥ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᑦ. ᐱᖃᓯᐅᑎᓪᓗᒋ, ᐱᔾᔪᑎᒋᓪᓗᒍ ᑕᒪᓐᓇ 

ᐊᖏᓪᓕᒋᐊᖅᑕᐅᓯᒪᓕᖅᑎᓪᓗᒋᑦ ᖃᓄᐃᓐᓂᐅᔭᕆᐊᓖᑦ, ᐱᓕᕆᐊᔅᓴᖃᕐᓂᕆᔭᕆᐊᓕᕗᑦ ᐊᒻᒪᓗ ᐊᑑᑎᖃᑦᑎᐊᕐᓂᖅ, 

ᒥᓂᔅᑕᒋᔭᐅᔪᖅ ᑲᒪᒋᔭᓕᒃ ᒐᕙᒪᒃᑯᑎᓐᓂᑦ ᑎᒥᖁᑎᒋᔭᐅᔪᓄᑦ ᓴᖅᑭᑎᑦᑎᓯᒪᓕᖅᑯᖅ ᑐᕌᕈᑎᔅᓴᓂᒃ 

ᐊᑐᐃᓐᓇᐅᑎᑦᑎᑲᓐᓂᕋᓱᐊᖅᑐᑎᑦ ᐱᒻᒪᕆᐅᔪᓂᒃ ᑐᑭᓯᒋᐊᕈᑎᔅᓴᐅᔪᓂᑦ ᓄᓇᕗᒻᒥ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᒻᒥᐅᓄᑦ.  

 

ᑲᔪᓰᓐᓇᖅᑐᒃᑯᑦ ᐅᓂᒃᑳᓕᐊᕆᔭᐅᔭᕆᐊᓖᑦ ᐱᖃᓯᐅᔾᔨᓯᒪᓂᐊᖅᑯᑦ ᓴᖅᑭᖅᑕᐅᑎᓪᓗᒋᑦ ᓄᓇᕗᑦ ᒪᓕᒐᓕᐅᕐᕕᒥ ᐅᑯᓂᖓ 

ᐱᖃᓯᐅᑎᓯᒪᕗᑦ:  

 

 ᑖᓐᓇ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔫᑦ ᐱᓕᕆᐊᔅᓴᖏᑕ ᐸᕐᓇᑕᐅᓯᒪᓂᖓ, ᑕᕝᕙᓂᔅᓴᐃᓇᕐᓗ ᓄᓇᕗᑦ ᒐᕙᒪᒃᑯᑦ 

ᐱᓕᕆᐊᒃᓴᓄᑦ ᐱᕙᒌᔭᐅᑎᖓ ᓴᖅᑭᖅᑕᐅᓗᓂ.   

 ᐊᕐᕌᒍᑕᒫᑦ ᐃᓗᓕᖃᐅᕈᓘᔭᖅᑐᓂᑦ ᐅᓂᒃᑳᓕᐊᓂᑦ ᑕᒪᐃᓐᓂᓕᒫᖅ  ᐱᔭᐅᕙᓪᓕᐊᔪᓂᑦ, ᑳᓐᑐᕌᒃᑕᐅᔪᓕᒫᓂᒃ 

ᐊᒻᒪᓗ ᐊᑐᖅᑐᐊᓂᕐᒧᑦ ᖃᓄᐃᓕᐅᕈᑕᐅᔪᓂᑦ ᑲᒪᒋᔭᐅᔪᓂᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᓴᖓᓄᑦ.  ᑖᓐᓇ 

ᐅᓂᒃᑳᖅ, ᐅᕝᕙᓘᓐᓂᑦ ᐅᓂᒃᑳᓕᐊᑦ, ᐱᖃᓯᐅᔾᔨᓯᒪᔭᕆᐊᖃᖅᑯᑦ ᒥᑭᓂᖅᐹᒃᑦᑯᑦ ᑐᑭᓯᒋᐊᕈᑎᔅᓴᐅᔪᓂᑦ ᒫᓐᓇᐅᔪᒥᒃ 

ᐊᑐᐃᓐᓇᐅᑎᑕᐅᔪᒥ ᓄᓇᕗᑦ ᒐᕙᒪᒃᑯᑦ ᐊᕐᕌᒍᑕᒫᑦ ᐱᔭᐅᕙᓪᓕᐊᔪᓄᑦ ᖃᓄᐃᓕᐅᕈᑕᐅᔪᑦ ᐅᓂᒃᑳᖓ, 

ᐊᑐᖅᑐᐊᓂᕐᒧᑦ ᖃᓄᐃᓕᐅᕐᓂᕆᔭᐅᔪᑦ ᐅᓂᒃᑳᖓ ᐊᒻᒪᓗ ᑳᓐᑐᕌᒃᑯᓄ ᖃᓄᐃᓐᓂᐅᔪᑦ ᐅᓂᒃᑳᖓ.  

(ᐱᕙᒌᔭᕐᓂᐊᕐᓗᒍ ᑖᓐᓇ ᐊᑐᖅᑐᐊᓃᑦ ᖃᓄᐃᓐᓂᖏᑕ ᐅᓂᒃᑳᖓ, ᐊᑎ ᖃᐅᔨᒪᑦᑎᐊᕋᓱᓐᓂᐊᖅᑯᑎᑦ ᑖᒃᑯᐊ 

ᑐᑭᓯᒋᐊᕈᑎᑦ ᐱᑕᖃᙱᒃᑲᓗᐊᕐᒪᖔᑕ ᓈᒻᒪᓈᙱᑦᑐᓂᑦ ᓇᒻᒥᓂᖃᕐᓂᕐᒨᖓᓂᕐᒧᑦ ᐊᑐᕐᓂᓪᓗᒃᑕᐅᒍᓐᓇᖅᑐᓂᑦ 

ᐊᑭᑦᑐᕋᐅᑎᖃᑎᑦᑎᓐᓄᑦ).  

 ᑭᐅᔾᔪᑎᑦ ᑎᑎᖅᑲᓄᑦ ᓂᕆᐅᒋᔭᖃᕐᓂᕐᒧᑦ, ᑎᑎᖅᑲᐃᑦ ᓇᓗᓇᐃᔭᕈᑎᑦ, ᐊᒻᒪᓗ ᒥᓂᔅᑕᐅᑉ ᖃᓄᐃᓕᐅᖁᓯᒪᔭᖏᑦ 

ᑕᐃᑲᓂ ᓯᕗᓪᓕᖅᐹᒥ ᑲᑎᒪᓂᖃᖅᑎᓪᓗᒋᑦ ᒪᓕᒐᓕᐅᕐᕕᒻᒥ ᐱᔾᔪᑎᓕᓐᓄ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᑦ 

ᑎᑎᖅᑲᓂᑦ ᐱᕙᓪᓕᐊᑎᓪᓗᒋᑦ.  

 

ᐊᕐᕌᒍᐊᓂ 2017-18 ᐱᖁᔭᐅᒃᑲᓐᓂᓕᕆᕗᑎᑦ ᖃᐅᔨᒪᒋᐊᒃᑲᓐᓂᖁᔭᐅᓪᓗᑎ ᐅᓂᒃᑳᓕᐊᖑᔭᕆᐊᖃᖃᑦᑕᖅᑐᓂ 

ᐱᓕᕆᕝᕕᖓᓐᓄᑦ ᑮᓇᐅᔭᓕᕆᔨᒃᑯᑦ: 

 

 ᑲᑎᒪᔨᓄᑦ ᐊᖏᖅᑕᐅᓯᒪᔪᑦ ᑮᓇᐅᔭᑦ ᐊᔾᔨᒌᙱᓐᓂᖏᓐᓄᑦ ᐅᓂᒃᑳᖅ ᐊᒻᒪᓗ ᐊᑭᓕᖅᓱᕆᐊᓕᓐᓄᑦ 

ᖃᓄᐃᓕᐅᕈᑕᐅᔪᑦ ᑕᒪᒃᑮᓐᓄᒃ ᐊᐅᓚᑦᑎᓂᕐᒧᑦ ᐊᒻᒪᓗ ᑲᒪᒋᔭᖃᕐᓂᕐᒧᑦ ᐊᒻᒪᓗ ᐊᑭᑐᔫᑎᓄᑦ ᐊᕐᕌᒍ ᐊᑕᐅᓯᖅ 

ᐱᖓᓱᐊᖅᑎᖃᑦᑕᕐᓗᒍ.   

 ᑕᒪᕐᒥᓕᒫᖅ ᖃᓄᐃᓕᐅᕈᑕᐅᓂᐊᖅᑐᑦ ᐊᒻᒪᓗ ᐃᖅᑲᓇᐃᔭᕐᓂᕐᒧᑦ ᐸᐃᑉᐹᑦ ᐱᔭᐅᔭᕆᐊᓖᑦ ᑭᒡᒍᑎᐅᑉ 

ᐃᓕᔭᐅᓂᒃᓴᖓᓄᑦ ᑕᕝᕙᙵᑦ ᑲᑎᖅᓱᖅᑕᐅᓯᒪᔪᓂᒃ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓄᑦ ᐊᑐᐃᓐᓇᐅᓕᑐᐊᕋᐃᑉᐸᑕ 

ᐅᕝᕙᓘᓐᓃᑦ ᖃᖓᒃᑯᑦ ᐅᓪᓗᕐᒥ ᐱᔭᕆᐅᓯᒪᔭᕆᐊᖃᓕᖅᑎᓪᓗᒋᑦ.  ᑲᒪᓂᕐᒧᑦ ᑎᑎᖅᑲᐃᑦ ᐅᕝᕙᓘᓐᓃᑦ ᐊᓯᖏᑦ 

ᐅᓂᒃᑳᑦ (ᐱᖃᓯᐅᑎᓪᓗᒋᑦ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔫᑉ ᑭᒡᒍᑎᖏ) ᓴᖅᑭᖅᑕᐅᔪᑦ ᑕᒻᒪᖅᓯᒪᔪᖅᓯᐅᖅᑎᔪᐊᒧᑦ 

(ᑕᒪᒃᑮᒃ ᑮᓇᐅᔭᓂᒃ ᑭᒡᓕᓯᐅᖅᑎᒻᒪᕆᒃ ᑲᓇᑕᒥ ᐊᒻᒪᓗ ᓇᒻᒥᓂᖅᓱᖅᑐᒧᑦ ᑕᒻᒪᖅᓯᒪᔪᖅᓯᐅᖅᑎ) ᑕᒪᐃᓐᓄᓕᒫᖅ 

ᑮᓇᐅᔭᓕᕆᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᑦ ᑲᑎᖅᓱᖅᑕᐅᓯᒪᔪᑦ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᖅ ᑕᐃᑯᖓ 

ᐊᕐᕌᒍᐊᓄ.  

 ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓ ᐃᖅᑲᓇᐃᔭᖃᑎᖃᖁᔭᐅᕗᑦ ᐃᖅᑲᓇᐃᔭᖅᑎᓂ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᐊᑕ ᑮᓇᐅᔭᓕᕆᓂᕐᒧᑦ ᑐᓴᒐᒃᓴᓕᐅᕐᓂᖅ ᐊᐅᓚᑕᐅᓂᖏᓪᓗ ᐱᓕᕆᕝᕕᐊᓂ ᑖᒃᑯᐊ ᒐᕙᒪᒃᑰᖅᑐᑦ 

ᑮᓇᐅᔭᓕᕆᓂᕐᒧᑦ ᐊᑐᖅᑕᐅᔭᕆᐊᓕᖏᓐᓂ ᑕᐃᒫᓪᓗᐊᒃᑯᑦ ᓴᖅᑭᖅᑕᐅᓯᒪᒐᓗᐊᕐᒪᖔᑕ ᑕᒪᐃᓐᓂᓕᒫᖅ 

ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖑᔪᓂ.   

  

ᐱᖃᓯᐅᑎᓪᓗᒍ ᑖᒃᑯᓄᖓ ᑲᔪᓰᓐᓇᖅᑐᒃᑯᑦ ᐅᓂᒃᑳᓕᐊᖑᔭᕆᐊᖃᖅᑐᓂᑦ ᑲᒪᒋᔭᖃᕐᓂᖅ, ᐱᒻᒪᕆᐅᕗᖅ 

ᐃᖅᑲᓇᐃᔭᖃᑎᖃᕐᓗᑎ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊᓂ ᑖᒃᑯᐊ ᑲᔪᓰᓐᓇᖁᓪᓗᒋᑦ ᐃᓕᔭᐅᕙᓪᓕᐊᔭᕆᐊᓖᑦ 

ᐅᓂᒃᑳᓕᐅᕐᓂᐅᔪᓂᑦ ᐊᕐᕌᒍᑕᒫᑦ ᑕᒪᒃᑯᐊ ᖃᐅᔨᓴᖅᑕᐅᑦᑎᐊᖁᓪᓗᒋᑦ ᐊᒻᒪᓗ ᐅᓂᒃᑳᓕᐅᕐᓗᑎ ᐱᓕᕆᐊᔅᓴᓂᑦ 

ᐊᑐᖅᑕᐅᓯᒪᔪᓂᒃ $26.65 ᒥᓕᐊᓐ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐱᓂᐊᖅᑕᖏᓐᓂ ᑕᐃᑲᙵᑦ ᑲᓇᑕᒥ 

ᓇᖕᒥᓂᖅᑖᖅᐸᓪᓕᐊᓂᖅ ᐃᒡᓗᓕᕆᔨᕐᔪᐊᒃᑯᓪᓗ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ 2017-18. ᐊᓯᖏᑦᑕᐅᖅ ᐱᓕᕆᔭᐅᔭᕆᐊᓖᑦ, 

ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓ ᐃᖅᑲᓇᐃᔭᖃᑎᖃᑦᑎᐊᕆᐊᖃᖅᑯᑦ ᑮᓇᐅᔭᓕᕆᔨᒃᑯᓐᓂ 

ᐱᕙᒌᔭᖅᐸᓪᓕᐊᑎᓪᓗᒋ ᐸᕐᓇᐅᑎᖓᓐᓂ ᑕᕝᕗᖓ ᒐᕙᒪᑐᖃᒃᑯᓐᓂ ᑮᓇᐅᔭᓕᐅᕈᑕᐅᒃᑲᓐᓂᕋᓱᒃᑐᓂ $240 ᒥᓕᐊᓐ 



ᑐᕌᖓᔪᖅ ᐊᕐᕌᒍᓄᑦ ᖁᓕᓄ ᐃᑲᔫᑕᐅᓂᐊᕐᓗᑎ ᐃᓪᓗᓕᕆᓂᕐᒧᑦ ᓄᓇᕗᒻᒥ ᓇᓗᓇᐃᖅᑕᐅᓚᐅᖅᑐᒥ 2017-18 ᑮᓇᐅᔭᑦ 

ᐊᑐᖅᑐᔅᓴᖏᓐᓂ.   

 

ᐱᒻᒪᕆᐅᕗᖅ ᐅᖃᖃᒌᓐᓂᖅ ᐊᒻᒪᓗ ᑐᓴᐅᒪᖃᑦᑕᐅᑎᑦᑎᐊᕐᓂᖅ ᑲᔪᓰᓐᓇᕐᓗᑎ ᒐᕙᒪᒋᔭᑦᑎᓐᓂ.   ᑕᒪᓐᓇ 

ᓴᙱᑎᒃᑲᓐᓂᕋᓱᒃᑎᓪᓗᒍ ᑭᒃᑯᑐᐃᓐᓇᕐᓄᑦ ᐃᖅᑲᓇᐃᔭᖅᑎᑦ, ᐊᐱᕆᕗᖓ ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕆᓴᖓ ᐃᖅᑲᓇᐃᔭᖃᑎᖃᐃᓐᓇᕐᓗᑎ ᐱᓕᕆᖃᑎᒋᓂᕆᖃᑦᑕᖅᑕᖏᓐᓂ ᑮᓇᐅᔭᓕᕆᔨᒃᑯᓐᓂᑦ ᑕᒪᐃᓐᓂᓕᒫᓂᒃ 

ᐱᓕᕆᐊᖑᔭᕆᐊᖃᖅᑐᓂᑦ.  ᑖᓐᓇ ᐱᓕᕆᖃᑎᒌᑦᑎᐊᕈᓐᓇᕐᓂᖅ ᐱᕈᖅᐸᓪᓕᐊᑎᑕᐅᑦᑎᐊᕆᐊᖃᖅᑯᖅ ᑕᒪᒃᑮᓐᓂᒃ 

ᐱᓕᕆᖃᑎᒌᑦᑑᓐᓂᒃ, ᑕᒪᓐᓇ ᓈᒻᒪᓈᖅᑐᒃᑯᑦ ᑐᓴᐅᒪᔪᑎᓂᒃ ᑐᓴᖅᑎᑦᑎᖃᑦᑕᓂᒃᑯᑦ.   

 

ᓂᕆᐅᑉᐳᖓ ᐃᓕᓐᓂᒃ ᐅᖃᖃᑎᖃᕆᐊᔅᓴᖅ ᓯᕗᓪᓕᐅᔾᔭᐅᓯᒪᔪᑦ ᒥᔅᓵᓄᑦ ᐊᒻᒪᓗ ᐊᑐᖅᑕᐅᔭᕆᐊᓕᓐᓂ ᑎᑎᖅᑕᐅᓯᒪᔪᓂᒃ 

ᑖᔅᓱᒥᒪ ᑎᑎᖅᑲᒥᒃ ᓂᕆᐅᒋᔭᖃᕐᓂᕐᒧᑦ.  ᓂᕆᐅᒃᑭᕗᖓ ᕿᒥᕐᕈᓂᐊᕆᐊᔅᓴᖅ ᐃᕝᕕᑦ ᑭᒡᒍᑎᕆᔭᖏᓐᓂ ᑖᔅᓱᒧᖓ ᑎᑎᖅᑲᒧᑦ.  

 

ᑭᐅᓕᕈᕕᑦ ᑖᔅᓱᒧᖓ ᑎᑎᖅᑲᒧᑦ, ᐊᑎ ᐊᔾᔨᖓᓂᑦ ᑐᓂᓯᓂᐊᖅᑯᑎᑦ ᔨᐃᕝ ᓵᓐᒧᑦ, ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᔨᒃᑯᓐᓄᑦ, 

ᑖᓐᓇᓗ ᖃᐅᔨᒪᒋᐊᕐᓂᐊᖅᑐᓂ ᑕᒪᐃᓐᓂᓕᒫᖅ ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᕕᐅᕙᒃᑐᑦ ᑭᐅᔪᑎᖏᑦ ᐃᓕᔭᐅᓯᒪᒐᓗᐊᕐᒪᖔᑕ 

ᑕᐃᑲᓂ ᓄᓇᕗᑦ ᒪᓕᒐᓕᐅᕐᕕᐊᓂ ᓈᒻᒪᓈᓕᖅᑲᑕ.  

 

ᐅᕙᓐᖔᖅᑐᖅ, 

 
 
 
 

ᒪᓕᒐᓕᐅᖅᑎ ᔪᐊᔾ ᑯᒃᓱᒃ 

ᒥᓂᔅᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

 

ᐊᔾᔨᖓᓂᑦ ᐱᔪᖅ ᑎᐅᕆ ᐊᐅᑦᓚ, ᐊᖏᔪᖅᑳᕐᔪᐊᖅ, ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 

ᐊᔾᔨᖓᓂᑦ ᐱᔪᖅ ᔨᐊᕝ ᓴᐅ, ᒥᓂᔅᑕᐅᑉ ᑐᖏᓕᖓ, ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓂᒃ 

 



ᐄᑉᐳᓗ 13, 2017 

ᒥᔅᑕ ᐃᓚᐃᔭ ᐃᕙᓗᐊᔾᔪᒃ  

ᐃᒃᓯᕙᐅᑕᖓ, ᑲᑎᒪᔨᖏᓐᓄᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓ  

ᑎᑎᖅᑲᒃᑯᕕᖓ 250 

ᐃᖃᓗᐃᑦ, ᓄᓇᕗᑦ 

X0A 0H0 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᑦ − ᑎᑎᖅᑲᖅ ᓂᕆᐅᒋᔭᓄᑦ 2017-18 

ᐊᐃᖓᐃᑦ ᒥᔅᑕ ᐃᕙᓗᐊᔾᔪᒃ:  

ᖁᕕᐊᓱᑦᑐᖓ ᑐᓐᓂᕆᓯᒋᐊᒥᒃ ᑎᑎᖅᑲᒥᒃ ᓂᕆᐅᒋᔭᓄᑦ ᐊᕐᕌᒍᐊᓄᑦ 2017-18. ᐅᑉᐱᕆᔭᖃᓪᓚᕆᑦᑐᖓ ᑖᓐᓇ ᑐᕌᒐᖅ ᓴᖅᑭᑕᕗᑦ 

ᐃᑲᔪᐃᓂᖃᓐᓂᐊᖅᑐᖅ ᐊᑦᑐᐊᖃᑎᒌᓐᓂᑦᑎᓐᓂᒃ, ᓴᓇᒋᐊᕆᓗᓂ ᑲᔪᓯᔾᔪᑎᑦᑎᓐᓂᒃ ᖄᒃᑲᓐᓂᐊᒍᓪᓗ ᐊᔭᕆᓗᑕ ᑕᑎᖃᑦᑎᐊᓐᓂᒻᒥᒃ. 

ᓂᕆᐅᒋᔭᖃᖅᐳᖓ ᐅᓇ ᑎᑎᕋᖅᑕᕋ ᐃᑲᔪᐃᔪᓐᓇᓐᓂᐊᑕ ᑐᕌᒐᒥᒃ ᓴᖅᑮᓂᒻᒧᑦ ᑲᑎᒪᔨᖏᓄᑦ ᑎᒥᐊᓄᓪᓗ ᖁᓪᓗᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᑕ (ᖁᓪᓕᒃᑯᑦ) ᐃᖅᑲᓇᐃᔭᖅᑎᖏᓐᓄᑦ ᐊᑐᓛᖑᔪᓄᑦ ᐱᒋᐊᕈᑎᒋᔭᐅᔪᓂᒃ ᐱᓕᕆᓂᐅᔪᓂᓪᓗ ᐃᑲᔪᓐᓂᖃᓐᓂᐊᖅᑐᑦ ᖁᓪᓕᒃᑯᑦ 

ᓯᕗᓂᒻᒥᓄᑦ ᐊᑐᕋᔅᓴᓕᐊᖏᑦ ᐸᓐᓇᐅᑏᓐ, ᑎᑭᓐᓇᓱᐊᒐᖏᑦ ᐊᒻᒪ ᐱᒋᐊᕈᑎᖏᑦ, ᓇᓪᓕᕋᓱᓪᓗᒍᓗ ᑕᐅᑐᓐᖑᐊᖅᑕᐅᓯᒪᔪᖅ ᓯᕗᓂᑦᑎᓐᓄᑦ 

ᐅᖃᐅᓯᐅᔪᖅ ᐃᓗᐊᒍᑦ ᓯᕗᒧᑦ ᐊᑉᓗᖅᑕ: ᐊᓪᓗᖃᑎᒌᓐᓂᖅ ᓯᕗᒧᑦ ᐊᑕᐅᑦᑎᒃᑰᓪᓗᑕ:  

“ᒐᕙᒪᕗᑦ ᐊᔅᓱᕈᐋᖃᖅᑐᑦ ᓵᓐᖓᔭᖃᕋᓱᓐᓂᒻᒥᒃ ᑎᓴᒪᐅᔪᓂᒃ ᓯᕗᓕᐅᕆᔭᐅᓯᒪᔪᓂᒃ ᐱᕕᖃᖅᑎᑦᑎᔪᔅᓴᑦ ᐊᓪᓗᕈᑎᓄᑦ ᓯᕗᒧᑦ 

ᐊᑕᐅᑦᑎᒃᑰᓪᓗᑕ ᓄᓇᕘᓗ ᐱᐅᓂᖅᓴᐅᓕᖅᑎᓪᓗᒍ ᓇᔪᒐᔅᓴᐅᔪᒥᒃ ᕿᑐᓐᖓᑦᑎᓐᓄᑦ ᐃᓐᖑᑕᑦᑎᓐᓄᓪᓗ 

o ᐃᒻᒥᒃᑯᑦ−ᓇᐸᔪᓐᓇᓐᓂᖅ ᓯᕗᓂᔅᓴᖃᑦᑎᐊᕋᓱᒋᓃᓪᓗ ᐃᓕᓐᓂᐊᓐᓂᒃᑯᑦ ᐱᓕᒻᒪᔅᓴᐃᔾᔪᑎᒃᑯᓪᓗ 

o ᖃᓄᐃᓐᖏᑦᑐᑦ ᐃᓚᒌᖑᔪᑦ ᐊᖅᑯᑎᒋᓪᓗᒋᑦ ᓴᓐᖏᔪᑦ ᓴᐱᓕᓱᐃᑦᑐᑦ ᓄᓇᓖᑦ 

o ᑮᓇᐅᔭᓕᐅᕈᑎᖏᑎᒍᑦ ᐱᕈᖅᐸᓪᓕᐊᓂᖅ ᑲᒪᑦᑎᐊᕆᔭᖃᓪᓗᑎᒃ ᓴᓇᕙᓪᓕᐊᓂᖏᑕ ᑕᒪᐃᓐᓂᒃ ᓴᓇᔪᓕᕆᔨᕗᑦ 

o ᐊᐅᓚᑦᑎᐊᖅᑐᖅ ᒐᕙᒪᕗᑦ ᐊᑐᑦᑎᐊᕆᔭᖃᓐᓂᒻᒥᒃ ᓱᓇᒃᑯᑖᑦᑎᓐᓂᒃ ᓯᓚᑐᓴᕋᓱᓐᓂᒃᑯᑦ”  

 

ᖁᓪᓕᒃᑯᑦ ᐃᓂᖃᓪᓚᕆᑦᑐᑦ ᕿᑎᕋᖅᑐᒥᒃ ᐃᑲᔪᐃᓂᖃᕈᓐᓇᖅᖢᑎᒃ ᓴᖅᑮᖃᑕᐅᓂᒻᒥᒃ ᑕᐅᑐᓐᖑᐊᖅᑕᐅᔪᒥᒃ, ᐱᓗᐊᖅᑐᒥᒃ ᑕᕝᕘᓇ 

ᐊᑐᑦᑎᐊᕆᔭᖃᓐᓂᒻᒥᒃ ᑮᓇᐅᔭᓕᐅᕈᑎᓄᑦ ᓴᖅᑭᑉᐸᓪᓕᐊᔪᑦ ᒪᑐᐃᕈᑎᔭᖏᓐᓂᒃ ᐊᖅᑯᑎᖃᓪᓗᑎᒃ ᓯᕗᓕᐅᕆᔾᔪᑎᓂᒃ ᑎᒥᐅᖃᑎᒥᓂᒃ 

ᑲᑐᔾᔨᖃᑎᖃᕈᑎᓂᒃ ᐆᒻᒪᖅᑯᓯᓕᐅᕆᓲᓄᑦ ᑭᖑᕝᕖᕙᓪᓕᐊᑎᓪᓗᒋᑦ, ᓄᑖᕈᐃᕙᓪᓕᐊᑎᓪᓗᒋᑦ ᐊᒻᒪᓗ ᓴᓐᖏᑦᑎᕆᓇᓱᑦᑎᓪᓗᒋᑦ ᓄᓇᕘᑉ 

ᐆᒻᒪᖅᑯᓯᕆᓂᒻᒧᑦ ᓯᐅᒻᒪᒍᑎᖃᐅᑎᖏᑦ ᐅᐊᔭᒐᓚᕈᓘᔭᖏᑦ ᓇᒥᑐᐃᓐᓇᖅ.  

ᓄᓇᕗᑦ ᓱᒃᑲᓛᖑᖃᑕᐅᔪᒥᒃ ᐱᕈᖅᐸᓪᓕᐊᓂᓖᑦ ᐃᓄᒋᐊᔅᓯᕙᓪᓕᐊᓂᖏᑦ ᑲᓇᑕᓕᒫᒥᑦ, ᐊᒻᒪᑦᑕᐅᖅ ᒪᒃᑯᓛᖑᓪᓗᑎᒃ ᑲᓇᑕᒥᐅᑕᓂᒃ: 

ᐅᖓᑖᓂ 30 ᐳᓴᓐᑦ ᐃᓄᖁᑎᑦᑕ ᐊᕐᕌᒍᖃᖅᖢᑎᒃ ᑐᖔᓂ 15. ᑖᓐᓇ ᐱᕈᖅᐸᓪᓕᐊᔪᖅ, ᒪᒃᑯᔅᓯᕙᓪᓕᐊᔪᖅ ᐃᓄᖁᑎᕗᑦ 

ᓴᖅᑮᕙᓪᓕᐊᖏᓐᓇᓐᓂᐊᖅᑐᑦ ᓄᑖᓂᒃ ᐱᔪᒪᓂᓐᓂᒃ ᓄᓇᕘᑉ ᐋᓐᓂᐊᖅᑐᓕᕆᔾᔪᑎᖏᑕ ᐃᓕᓐᓂᐊᕈᑎᖏᑕᓗ ᐊᐅᓚᔾᔪᓯᖏᓂᒃ, 

ᐃᒡᓗᖁᑎᒋᔭᑦᑎᓐᓂᒃ, ᐱᖁᑎᔾᔪᐊᑦᑎᓐᓂᒃ ᑮᓇᐅᔭᓕᐅᕋᓱᐊᕈᑎᑦᑎᓐᓂᓪᓗ.  

ᑕᒪᓐᓇ ᓴᖅᑮᕙᓪᓕᐊᓂᐊᖅᑐᖅ ᐊᑐᖅᑕᐅᔪᒪᓂᖏᑕ ᓄᓇᕘᑉ ᐆᒻᒪᖅᑯᓯᓕᐊᖏᑦ ᓯᐊᒻᒪᒍᑎᖏᓄᓪᓗ ᐊᒻᒪᓗ ᖁᓪᓕᒃᑯᑦ ᓇᓕᒧᔅᓱᕆᐊᓖᑦ 

ᐱᕈᖅᐸᓪᓕᐊᔪᒥᒃ ᐱᔪᒪᓂᖃᐅᓯᓂᒃ ᐆᒻᒪᖅᑯᓯᐅᕆᔭᖏᓄᑦ ᓄᓇᕘᑉ ᐃᓗᐊᓂ. ᑕᒪᓐᓇ ᐱᖃᓯᐅᔾᔨᔪᖅ ᓄᓇᕘᒥᐅᑦ 

ᐊᑐᑦᑎᐊᕆᔭᖃᓐᓂᖏᓐᓂᒃ ᐱᔅᓇᓯᖏᒍᑦ, ᐃᖅᑲᓇᐃᔭᓐᓂᒃᑯᑦ ᐱᓕᒻᒪᔅᓴᐃᔾᔪᑎᓄᓪᓗ ᒪᑐᐃᕈᑎᔪᓂᒃ ᓴᖅᑭᑦᑐᑦ ᖁᓪᓕᒃᑯᑦ ᐱᓕᕆᐊᖏᒍᑦ, 

ᐱᓕᕆᖃᑎᖃᓐᓂᒃᑯᓪᓗ ᓄᓇᓕᖏᓐᓂᒃ ᐃᑲᔪᓪᓗᒋᑦ ᓇᓪᓕᖅᓯᓇᓱᓐᓂᒻᒥᒃ ᓄᓇᓕᐅᑉ ᑕᐅᑐᓐᖑᐊᕆᔭᖏᓐᓂᒃ ᓄᓇᓕᐊᓄᑦ 

ᑮᓇᐅᔭᓕᐅᕋᓱᐊᕈᑎᓄᑦ ᐱᕙᓪᓕᐊᔾᔪᑎᖏᓄᑦ.   

ᑎᒥᐅᔫᑉ ᑯᐊᐳᕇᓴᐅᑉ ᓂᕆᐅᒋᔭᔅᓴᖏᑦ ᓯᕗᓕᐅᕆᔭᔅᓴᖏᓪᓗ  

ᒪᓕᒃᖢᒍ ᐸᕝᕕᓴᑦᑕᐅᕝᕕᖃᖏᑦᑐᒥᒃ ᐃᖅᑲᓇᐃᔭᕝᕕᖃᓐᓂᒻᒧᑦ ᐊᑐᐊᒐᓕᐊᖓᓂᒃ, ᑖᒃᑯᐊ ᓄᓇᕘᑉ ᒐᕙᒪᒃᑯᖏᑦ ᓴᖅᑮᓯᒪᔪᑦ ᑕᒪᒃᑯᐊ 

ᓴᖅᑭᓲᑦ ᐸᕝᕕᓴᐃᓃᑦ, ᓲᖑᓴᐃᓃᑦ ᓱᒋᐊᕆᔭᖃᓐᓃᓪᓗ ᖃᓄᐃᑦᑐᑐᐃᓐᓇᐃᑦ ᓵᓚᓯᐊᖃᕈᑏᑦ ᓈᒻᒪᒋᔭᖃᖏᑦᑎᐊᓐᓂᒻᒥᓂᒃ. 

ᐊᑑᑎᖃᓪᓚᕆᑦᑐᐋᓗᒃ ᐃᖅᑲᓇᐃᔭᖅᑎᓕᒫᑦ ᐅᖃᓕᒫᓪᓗᑎᒃ, ᑐᑭᓯᑦᑎᐊᓪᓗᑎᒃ ᒪᓕᑦᑎᐊᕆᔭᖃᓪᓗᑎᓪᓗ ᑖᔅᓱᒥᖓ ᐊᑐᐊᒐᒥᒃ, ᐊᒻᒪ ᑖᓐᓇ 



ᐃᖅᑲᓇᐃᔭᖅᑐᓕᕆᓂᒻᒧᑦ ᐊᑐᖅᑕᐅᔪᒡᓴᓄᑦ ᑐᑭᒧᐊᕆᔾᔪᑎᖏᑦ ᐃᑲᔪᐃᓂᖃᖅᑐᑦ ᑖᔅᓱᒥᖓ ᐊᑐᐊᒐᐅᔪᓂᒃ. ᖄᒃᑲᓐᓂᐊᒍᑦ, ᓂᕆᕝᕕᒋᔭᒋᑦ 

ᑖᒃᑯᐊ ᐱᖃᓯᐅᔾᔭᐅᓂᖏᑕ ᐊᖓᔪᖅᑳᖓ ᑎᒥᓯᓗ ᑲᑎᒪᔨᖏᑦ ᐃᒻᒥᒃᑯᑦ ᐱᓕᕆᐊᔅᓴᕆᔭᖃᓪᓗᑎᒃ ᐸᕝᕕᓴᑦᑕᐅᕝᕕᖃᖏᑦᑐᒥᒃ 

ᐃᖅᑲᓇᐃᔭᕝᕕᖃᓐᓂᒻᒧᑦ ᐃᓗᐊᓂ ᑎᒥᐊᑕ ᖁᓪᓕᒃᑯᑦ. 

ᐊᒻᒪᓗᑦᑕᐅᖅ, ᓄᓇᕘᑉ ᒐᕙᒪᒃᑯᖏᑦ ᐊᔅᓱᕈᐊᕆᔭᖃᖅᑐᑦ ᐃᓗᐃᑦᑐᒥᒃ ᐊᑐᓕᖅᑎᑦᑎᓂᒻᒥᓂᒃ ᒪᓕᒐᕆᔭᒥᓂᒃ ᐅᑯᓂᖓ ᐃᓕᓴᕆᔭᑦ ᐅᖃᐅᓰᑦ 

ᒪᓕᒐᖓ ᐊᒻᒪᓗ ᑖᓐᓇ ᐃᓄᐃᑦ ᐅᖃᐅᓯᖏᓄᑦ ᓴᐳᒻᒥᔭᐅᓂᐊᓄᑦ ᒪᓕᒐᖅ, ᑖᒃᑯᐊ ᓴᖅᑮᒐᔭᖅᑐᑦ ᓄᓇᕘᒥᐅᑦ ᐅᖃᐅᓯᒥᓂᒃ ᐊᑐᓪᓗᑎᒃ 

ᐱᓕᕆᖃᑎᖃᕈᓐᓇᖁᓪᓗᒋᑦ ᓄᓇᕘᑉ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᑎᒥᖁᑎᒋᔭᖏᓂᓪᓗ. ᑖᓐᓇ ᐱᓪᓗᒍ, ᐃᖅᑲᐃᓯᔪᒪᕙᒋᑦ 

ᐊᑐᕆᐊᖃᓐᓂᕆᔭᓐᓂᒃ ᐊᑐᓕᖅᑎᑦᑎᓇᓱᓐᓂᒻᒥᒃ ᐅᖃᐅᓯᕗᑦ ᐃᓗᐃᑦᑑᔪᖅ ᐸᓐᓇᐅᑎᖓᓂᒃ ᑕᒪᐃᑕ ᓄᓇᕘᒥᐅᑦ ᐅᖃᖃᑎᖃᕈᓐᓇᖁᓪᓗᒋᑦ 

ᖁᓪᓕᒃᑯᓐᓂᒃ ᓂᕈᐊᕆᔭᒥᓄᑦ ᐅᖃᐅᓯᒻᒧᑦ ᐃᓕᓴᕆᔭᐅᒪᔪᒧᑦ.  

ᑕᑎᒋᔭᐅᔪᓐᓇᓐᓂᖅ ᑮᓇᐅᔭᐃᓪᓗ ᑲᒪᒋᔾᔪᑎᖏᒍᑦ ᐅᓂᒃᑳᓕᐊᓄᑦ ᓂᕆᐅᒋᔭᑦ 2017-18 ᐊᕐᕌᒍᐊᓄᑦ ᑮᓇᐅᔭᖁᑎᓅᖓᔪᖅ  

ᐅᓇ ᑮᓇᐅᔭᓕᕆᓂᒻᒧᑦ ᐊᐅᓚᑦᑎᔾᔪᑎᖏᓄᓪᓗ ᒪᓕᒐᖅ (FAA) ᐃᓗᐊᒍᑦ ᐅᖃᐅᓯᖅᑕᖓᑕ IX, ᑭᒃᑯᓕᒫᑦ ᑎᒥᖁᑎᖏᓄᑦ, ᓴᖅᑮᕗᖅ 

ᐊᖅᐸᓯᓛᖑᔪᓂᒃ ᐅᓂᒃᑳᕈᑎᓄᑦ ᐊᑐᕆᐊᖃᖅᑐᓂᒃ ᐅᓪᓗᖁᑎᒋᔭᖏᑕᓗ ᓴᖅᑮᕝᕕᐅᔭᕆᐊᓖᑦ ᓄᓇᕘᑉ ᒐᕙᒪᖏᑕ ᑎᒥᖏᓄᑦ, 

ᐱᖃᓯᐅᑎᓪᓗᑎᒃ ᑐᕌᖓᔪᑦ ᐅᖃᐅᓯᖅᑕᖏᑦ ᓄᓇᕘᑉ ᑎᒥᖁᑎᒋᔭᖏᓐᓄᑦ. ᖄᒃᑲᓐᓂᐊᒍᑦ, ᐱᔪᒪᓂᖃᓐᓂᕗᑦ ᑕᑯᓪᓗᒋᑦ ᐊᖏᓂᖅᓴᒥᒃ 

ᑲᑭᐊᓐᓂᐅᔪᒥᒃ ᓴᖅᑭᔮᓐᓂᒻᒥᒃ, ᑕᑎᒋᔭᐅᑦᑎᐊᓐᓂᒻᒥᒃ ᑲᔪᓯᑦᑎᐊᖅᑎᑦᑎᓂᒻᒧᓪᓗ, ᒥᓂᔅᑕᐃᑦ ᑲᒪᒋᔭᖃᖅᑐᑦ ᓄᓇᕘᑉ ᑎᒥᖁᑎᖏᓐᓂᒃ 

ᑐᓐᓂᖅᓴᐃᖃᑦᑕᖅᑐᑦ ᑐᑭᒧᐊᕆᔾᔪᑎᓂᒃ ᐊᑐᐃᓐᓇᐅᑎᓐᓇᓱᒃᖢᒋᑦ ᐃᓚᒋᐊᕈᑎᔪᑦ ᐊᑑᑎᓖᑦ ᑐᑭᓯᐅᒪᔾᔪᑏᑦ ᓄᓇᕘᑉ ᒐᕙᒪᖏᓐᓄᑦ 

ᓄᓇᕘᒥᐅᓄᓪᓗ.  

ᑲᔪᓰᓐᓇᖅᑐᑦ ᐅᓂᒃᑳᕆᔭᕆᐊᖃᓲᓄᑦ ᐱᓕᕆᐊᔅᓴᑦ ᐃᓚᖃᖅᑐᑦ ᓴᖅᑮᓂᒻᒥᒃ ᐅᓂᒃᑳᓂᒃ ᓄᓇᕘᑉ ᒪᓕᒐᓕᐅᕝᕕᖓᓄᑦ: 

 

 ᖁᓪᓕᒃᑯᑦ ᐊᑐᖅᑐᔅᓴᖏᓐᓄᑦ ᐸᓐᓇᐅᑎᖓ, ᐊᑕᐅᑦᑎᑰᖃᑕᐅᓗᓂ ᓄᓇᕘᑉ ᒐᕙᒪᖏᑕ ᐊᑐᖅᑐᔅᓴᓄᑦ ᐸᓐᓇᐅᑎᐊᓄᑦ. 

 ᐊᕐᕌᒍᑕᒫᖅ ᐃᓗᐃᑦᑑᔪᒥᒃ ᐅᓂᒃᑳᓕᐊᑦ ᓂᐅᕕᕋᖅᑕᓕᒫᓄᑦ, ᑳᓐᑐᕌᑦᑕᓕᒫᓄᑦ ᐊᑐᖅᑐᐊᕈᑎᓄᓪᓗ ᐱᓕᕆᔭᐅᓂᑯᑦ ᖁᓪᓕᒃᑯᓐᓄᑦ. 

ᐅᓂᒃᑳᖓᑦ ᐃᓚᖃᕆᐊᖃᓲᑦ ᐊᖅᐸᓯᓛᖑᔪᒥᒃ ᑐᑭᓯᐅᒪᔾᔪᑎᓂᒃ ᐊᑐᐃᓐᓇᐅᔪᑦ ᐅᓪᓗᒥ ᓄᓇᕘᑉ ᒐᕙᒪᖏᑕ ᐊᕐᕌᒍᒧᑦ 

ᓂᐅᕕᕋᖅᑕᓄᑦ ᐱᓕᕆᐊᕕᓂᑦ ᐅᓂᒃᑳᒥᒃ, ᐊᑐᖅᑐᐊᒐᓄᑦ ᐱᓕᕆᔭᐅᓂᑯᓄᑦ ᐅᓂᒃᑳᑦ ᐊᒻᒪᓗ ᑳᓐᑐᕌᓄᑦ ᐱᓕᕆᔭᐅᓂᑯᓄᑦ 

ᐅᓂᒃᑳᖓ. (ᐸᓐᓇᐃᔭᖃᖅᖢᑎᒃ ᐊᑐᖅᑐᐊᒐᓄᑦ ᐱᓕᕆᔭᐅᓂᑯᓄᑦ ᐅᓂᒃᑳᒥᒃ, ᐅᔾᔨᕆᓗᒍ ᑐᑭᓯᐅᒪᔾᔪᑏᑦ, ᓴᖅᑮᔪᓐᓇᖅᑐᑦ 

ᓴᓇᔪᓕᕆᕝᕕᐊᑕ ᐊᔾᔨᖏᓐᓄᑦ ᐃᑲᔪᐃᔾᔪᑎᒥᒃ ᐱᔅᓇᓯᖏᓄᑦ, ᓴᖅᑭᑕᐅᓲᖑᖏᑦᑐᑦ).  

 ᑎᒥᐅᔫᑉ ᑭᒡᒍᑎᓕᐊᖏᑦ ᑎᑎᖅᑲᓄᑦ ᓂᕆᐅᒋᔭᖃᐅᑎᓄᑦ, ᑎᑎᖅᑲᓄᑦ ᑎᓕᐅᕆᔪᓂᒃ ᖃᓄᖅᑑᕆᔪᑦ, ᐊᒻᒪᓗ ᒥᓂᔅᑐᒥᒃ 

ᑐᑭᒧᐊᕆᔭᐅᓂᑯᑦ ᑎᒡᒍᑎᒋᔭᐅᖃᑦᑕᓪᓗᑎᒃ ᓯᕗᓪᓕᖅᐹᒥᒃ ᒪᓕᒐᓕᐅᕝᕕᖓ ᑲᑎᒪᔾᔪᐊᓕᕌᖓᑦ ᑭᖑᓂᐊᒍᑦ ᑕᐃᑲᓂ 

ᐱᔪᒪᔭᐅᓂᕆᔭᖏᑕ ᑐᑭᓯᒋᐊᕈᑏᑦ ᖁᓪᓕᒃᑯᓐᓂ ᑎᑎᖅᑲᓕᐊᕕᓂᖏᑦ ᐱᓯᒪᓕᕈᓂᔾᔪᒃ. 

 

ᐃᓗᐊᒍᑦ ᐊᕐᕌᒍᐊᑕ 2017-18, ᑎᓕᔭᐅᒃᑲᓐᓂᕆᕗᑎᑦ ᐅᑯᓂᖓ ᐅᔾᔨᕆᔭᖃᑦᑎᐊᖁᔭᐅᓪᓗᑎᑦ ᑲᔪᓯᕙᓪᓕᐊᖏᓐᓇᖅᑐᓄᑦ ᐅᓂᒃᑳᓄᑦ 

ᐊᑐᕆᐊᖃᓲᑦ ᐱᓕᕆᕝᕕᐊᓄᑦ ᑮᓇᐅᔭᓕᕆᔨᒃᑯᑦ ᓄᓇᕘᒥ:  

 

 ᑲᑎᒪᔨᓄᑦ ᐊᖏᖅᑕᐅᓯᒪᔪᑦ ᑮᓇᐅᔭᖅᑑᑎᔅᓴᑦ ᓴᖅᑭᓯᒪᔭᖏᑕ ᐊᔾᔨᖃᖏᓐᓂᖏᓄᑦ ᐅᓂᒃᑳᑦ ᐊᑭᓕᖅᓲᑎᒥᓄᓪᓗ ᓂᕆᐅᒋᔭᖏᑦ 

ᑕᒪᐃᓐᓄᑦ ᐊᐅᓚᑕᖏᓐᓄᑦ ᐸᖅᑭᔭᕆᔭᒥᓄᓪᓗ ᑮᓇᐅᔭᖁᑎᖏᓄᓪᓗ ᑕᖅᑮᑦ ᐱᖓᓱᑦ ᐊᓂᒍᕌᖓᑕ ᑕᑯᔅᓴᕈᕆᐊᖃᖅᖢᒋ.  

 ᑕᒪᐃᓐᓂᒃ ᐅᓪᓗᖁᑎᓄᑦ ᓇᓗᓇᐃᕈᑎᑦ ᓴᓇᔭᔅᓴᓄᓪᓗ ᐸᐃᑉᐹᑦ ᐊᑐᕆᐊᖃᓲᑦ ᐸᓐᓈᕆᔭᖃᓐᓂᒻᒧᑦ ᒐᕙᒪᒃᑯᑦ ᑮᓇᐅᔭᖁᑎᖏᓄᑦ 

ᓯᕗᓪᓕᖅᐹᒥᒃ ᐊᑐᐃᓐᓇᐅᓕᑐᐊᕈᑎᒃ ᐊᒻᒪᓘᓐᓃᑦ ᒪᓕᓪᓗᒍ ᑐᓐᓂᕆᔭᐅᓂᑯ ᑐᓐᓂᖅᓴᐃᓂᒻᒧᑦ ᐊᑐᕆᐊᓕᒃ ᐅᓪᓗᖁᑎᖏᓄᑦ.  

 ᐊᐅᓚᑦᑎᔨᓄᑦ ᑎᑎᖅᑲᐃᑦ (ᐊᒻᒪ ᖁᓪᓕᒃᑯᑦ ᑭᒡᒍᑎᕕᓂᖏᑦ) ᑐᓂᔭᐅᔪᑦ ᑮᓇᐅᔭᓕᕆᔨᒧᑦ (ᑕᒪᐃᓐᓂᒃ ᑕᒻᒪᖅᓯᒪᔪᖅᓯᐅᖅᑎ 

ᑲᓇᑕᒥ ᐊᒻᒪᓘᓐᓃᑦ ᐊᓯᖏᓐᓄᑦ ᐃᒻᒥᒃᑰᖅᑐᒧᑦ ᑕᒻᒪᖅᓯᒪᔪᖅᓯᐅᖅᑎᒧᑦ) ᑕᒪᐃᓐᓄᑦ ᖃᐅᔨᓵᕕᓂᓐᓄᑦ ᑮᓇᐅᔭᖁᑎᖏᓄᑦ 

ᐊᕐᕌᒍᒧᑦ.  

 ᖁᓪᓕᒃᑯᑦ ᐊᐱᕆᔭᐅᓯᒪᕗᑦ ᐃᖃᓇᐃᔭᖃᑎᖃᖁᔭᐅᓪᓗᑎᒃ ᓴᓇᔨᖏᓐᓂᒃ ᐱᓕᕆᕝᕕᐊᑕ ᑮᓇᐅᔭᓕᕆᔨᒃᑯᑦ ᑮᓇᐅᔭᓄᑦ 

ᐅᓂᒃᑳᒋᔭᓄᑦ ᑲᒪᒋᔭᖃᐅᓯᖏᓄᓪᓗ ᐊᒡᒍᖅᓯᒪᓂᐊᓄᑦ ᒪᓕᑦᑎᐊᕆᓂᖏᑦ ᒐᕙᒪᒃᑯᑦ ᐊᒡᒍᖅᓯᒪᓂᖏᓄᑦ ᑮᓇᐅᔭᖏᓄᑦ 

ᕿᒥᕐᕈᔭᐅᔾᔪᑎᖏᓄᑦ ᒪᓕᒋᐊᖃᖅᑎᑕᑦ ᐊᑐᖅᑎᑕᐅᒐᓗᐊᒻᒪᖔᑕ ᑕᒪᐃᓐᓂᒃ ᑮᓇᐅᔭᓄᑦ ᐅᓂᒃᑳᓕᐊᕆᔭᖏᓂᒃ.  

 



 ᖁᓪᓕᒃᑯᑦ ᑎᓕᓯᓗᑎᒃ ᑕᒻᒪᖅᓯᒪᔪᖅᓯᐅᖅᑎᒥᓂᒃ ᑮᓇᐅᔭᓕᕆᔨᓂᒃ ᐊᔾᔨᖓᓂᒃ ᐱᖃᓯᐅᑎᑎᑦᑎᓗᑎᒃ ᑮᓇᐅᔭᓕᕆᔨ 

ᐊᖓᔪᖅᑳᖓᓄᑦ ᐊᕐᕌᒍᒨᖓᔪᖅ ᑮᓇᐅᔭᐅᑉ ᕿᒥᕐᕈᔭᐅᓂᐊᑕ ᐸᓐᓇᐅᑎᖓ, ᐊᕐᕌᒍᒧᑦ ᓴᖅᑭᓐᓂᑯᑦ ᕿᒥᕐᕈᐃᔨᓄᑦ, 

ᐊᐅᓚᑦᑎᔨᓄᑦ ᑎᑎᖅᑲᖏᑦ ᐊᒻᒪ/ᐅᕝᕙᓘᓐᓃᑦ ᐊᓯᖏᑦ ᐅᓂᒃᑳᕆᔭᐅᓲᓄᑦ. 

 ᖁᓪᓕᒃᑯᑦ ᐱᔪᓐᓇᖅᑎᑦᑎᓗᑎᒃ ᑎᒥᒨᖓᔪᑦ ᑕᒻᒪᖅᓯᒪᔪᖅᓯᐅᖅᑎᑦ ᐱᔨᑦᑎᑦᑎᖏᓂᒃ, ᐱᓕᕆᕝᕕᐊ ᑮᓇᐅᔭᓕᕆᔨᒃᑯᑦ, 

ᑲᒪᒋᔭᖃᓪᓗᑎᒃ ᑮᓇᐅᔭᐅᑉ ᕿᒥᕐᕈᔭᐅᓂᖏᓄᑦ ᑲᒪᒋᔭᔅᓴᖏᓐᓄᒃ ᐱᓕᕆᐊᖏᓄᓪᓗ ᑖᒃᑯᐊ ᑎᒥᒨᖓᔪᑦ 

ᑕᒻᒪᖅᓯᒪᔪᖅᓯᐅᖅᑎᑦ ᐱᔨᑦᑎᑦᑎᖏᑦ ᐃᓗᐃᑦᑐᒥᒃ, ᐊᕝᕕᐊᕈᑎᖃᖏᑦᑐᒥᒃ, ᑕᕝᕙᓐᖓᑲᐅᑎᒋᓗ ᐊᑐᐃᓐᓇᕈᐃᔾᔪᑎᓂᒃ 

ᑎᒥᖁᑖᑕ ᐊᐅᓚᑕᖏᓄᑦ, ᑎᑎᕋᖅᓯᒪᔭᖏᓄᑦ, ᐱᖁᑎᖏᓄᑦ, ᐃᖅᑲᓇᐃᔭᖅᑎᖏᓄᓪᓗ. 

ᐊᑑᑎᖃᓪᓚᕆᒃᑭᕗᖅ ᑕᒪᒃᑯᐊ ᐅᖃᖃᑎᒌᓐᓃᑦ ᑐᓴᐅᒪᖃᑎᒌᓐᓂᓪᓗ ᑎᑎᖅᑲᑎᒍᑦ ᑲᔪᓰᓐᓇᕆᐊᖃᓐᓂᖏᓐᓂᒃ ᒐᕙᒪᒋᔭᕗᑦ 

ᐊᐅᓚᓱᖓᓐᓂᖓᓂ. ᐃᓱᒪᓕᐊᖃᓐᓂᑦᑎᓐᓄᑦ ᓴᓐᖏᑦᑎᕆᓂᒻᒥᒃ ᓄᓇᕘᑉ ᒐᕙᒪᖏᑕ ᑎᒥᖁᑎᖏᓐᓂᒃ, ᐊᐱᕆᕙᒃᑲ ᖁᓪᓕᒃᑯᑦ 

ᑲᔪᓯᖁᓪᓗᒋᑦ ᐱᓕᕆᑦᑎᐊᖃᑎᒋᔭᖏᓐᓂᒃ ᐱᓕᕆᕝᕕᐊᓄᑦ ᑮᓇᐅᔭᓕᕆᔨᒃᑯᑦ ᓇᐅᒃᑯᓕᒫᖅ ᐊᑦᑐᐊᖃᑎᒌᓐᓂᐊᒍᑦ. ᑖᓐᓇ ᐊᑦᑐᐊᖃᑎᒌᓐᓂᖅ 

ᓴᓐᖏᓕᕆᐊᕆᔭᐅᔭᕆᐊᓕᒃ ᑕᒪᐃᓐᓄᑦ ᐊᑦᑐᐊᖃᑎᒌᒃᑐᓄᑦ, ᑲᔪᓯᑦᑎᐊᖅᑐᒥᒃ ᐅᑎᖅᑕᕋᖅᑐᒥᒃ ᐸᐃᑉᐹᑎᒍᑦ ᐊᓯᖏᒍᓪᓗ 

ᑐᑭᓯᐅᒪᔾᔪᑎᓕᐊᖑᓲᑎᒍᑦ. ᐱᓗᐊᖅᑐᒥᓪᓕ, ᖁᓪᓕᒃᑯᑦ ᐱᓕᕆᖃᑎᖃᕆᐊᖃᖅᐳᑦ ᐱᓕᕆᕝᕕᐊᓂᒃ ᑮᓇᐅᔭᓕᕆᔨᒃᑯᑦ ᑲᑎᖅᓱᐃᓇᓱᑦᑎᓪᓗᒋᑦ 

ᖄᒃᑲᓐᓂᐊᒍᑦ ᑐᑭᓯᐅᒪᔾᔪᑎᔅᓴᓂᒃ ᒐᕙᒪᑐᖃᒃᑯᓐᓂᒃ ᐱᓪᓗᒍ ᐅᖃᐅᓯᖃᓐᓂᕕᓂᖏᑦ ᐅᑭᐅᖅᑕᖅᑑᑉ ᐆᒻᒪᖅᑯᑎᓄᑦ ᑮᓇᐅᔭᑦ ᓴᖅᑭᑕᖏᓐᓄᑦ 

2017 ᑮᓇᐅᔭᓄᑦ ᐊᑐᖅᑐᔅᓴᓕᐊᖏᓂᒃ ᐸᓐᓈᕆᔭᖃᓪᓗᑎᒃ ᑮᓇᐅᔭᓂᒃ ᑐᖅᑯᐃᔪᔅᓴᓂᒃ, ᐸᓐᓈᕆᔭᐅᓯᒪᔪᑦ ᐱᒋᐊᕋᔭᖅᖢᑎᒃ ᐊᕐᕌᒍᐊᑕ 

2018-19.   

ᓂᕆᐅᑦᑎᐊᖅᐳᖓ ᐅᖃᐅᓯᖃᕆᐊᒥᒃ ᓂᕆᐅᕝᕕᖃᓐᓂᑦᑎᓐᓄᑦ ᑎᑎᖅᑲᒥᒃ ᓴᖅᑭᑕᑦᑎᓐᓄᑦ ᐃᓕᓐᓄᑦ, ᑲᑎᒪᔨᖁᑎᔅᓯᓐᓄᑦ, ᐊᖓᔪᖅᑳᖓᓄᑦ 

ᐊᒻᒪᓗ ᐊᐅᓚᑦᑎᔨᒻᒪᕆᐊᓄᑦ. ᓂᕆᐅᑦᑎᐊᕆᕗᖓ ᕿᒥᕐᕈᐃᓂᐊᓐᓂᒻᒥᒃ ᑭᒡᒍᑎᕆᔭᓐᓂᒃ ᑎᑎᕋᖅᑕᓐᓄᑦ. ᑕᐃᒪᓕ ᑭᐅᓕᕈᔅᓯᐅᒃ ᐅᓇ 

ᑎᑎᖅᑲᖅ, ᓇᓕᖅᑲᖏᓐᓂᒃ ᓴᖅᑮᓗᓯ ᔭᕝ ᓴᐅᓐ, ᒥᓂᔅᑑᑉ ᑐᖓᓕᐊ ᑮᓇᐅᔭᓕᕆᔨᒃᑯᓐᓄᑦ, ᑖᓐᓇ ᑲᒪᓂᐊᒻᒪᑦ ᑕᒪᐃᓐᓂᒃ ᒐᕙᒪᒃᑯᑦ 

ᑎᒥᖁᑎᖏᑕ ᑭᒡᒍᑎᒋᔭᖏᑦ ᓴᖅᑭᑕᐅᓂᖏᓐᓂᒃ ᓄᓇᕘᑉ ᒪᓕᒐᓕᕆᕝᕕᐊᓄᑦ ᓈᒻᒪᔅᓯᑐᐊᕈᓂ ᐅᓪᓗᖓ ᐱᔪᒪᔭᐅᓚᐅᓐᓂᖏᓄᑦ.  

ᓱᓕᑦᑎᐊᖅᖢᖓ,  

 

ᐊᖓᔪᖅᑳᖅ ᔮᓂ ᒪᐃᒃ 

ᒥᓂᔅᑐᖓ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ  

 

ᓇᓕᖅᑲᖅ: ᐳᕉᓄ ᐱᕆᐅᕋ, ᐊᖓᔪᖅᑳᖅ ᐊᐅᓚᑦᑎᔨᒻᒪᕆᓪᓗ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓ  

ᓇᓕᖅᑲᖅ:  ᔭᕝ ᓴᐅᓐ, ᒥᓂᔅᑑᑉ ᑐᖓᓕᐊ, ᐱᓕᕆᕝᕕᖓ ᑮᓇᐅᔭᓕᕆᔨᒃᑯᑦ 

